
" ጠንካራ የግምገማና የቁጥጥር ... ወደ ገጽ 8 ዞሯል

  ገጽ 8

መዓዛ ማሞ

አዲስ አበባ፡- ጠንካራ የግምገማና የቁጥጥር ሥርዓት 
በማረጋገጥ የልማት ዕቅዱን ለማሳካት ጥረት እንደሚደረግ 
ጠቅላይ ሚኒስትር ዐቢይ አሕመድ (ዶ/ር) ተናገሩ።   

“ጠንካራ የግምገማና የቁጥጥር ሥርዓት በማረጋገጥ 
ዕቅዱን ለማሳካት ጥረት ይደረጋል”

- ጠቅላይ ሚኒስትር ዐቢይ አሕመድ (ዶ/ር)

ከሚኒስትሮች ምክር ቤት ጋር የያዝነውን የ2016ዓ.ም 
የመጀመሪያው ሩብ ዓመት አፈጻጸም ግምገማ ማከናወን 
መጀመሩን ጠቅላይ ሚኒስትር ዐቢይ አሕመድ (ዶ/ር)
ትናንት ገልጸዋል።

ጠቅላይ ሚኒስትሩ በማኅበራዊ የትስስር ገጻቸው 

ባስተላለፉት መልዕክት፤  የመቶ ቀን ግምገማው በተለመደ መልኩ 
በጠንካራ ቁጥጥር ታጅቦ እንደሚቀጥልም ጠቁመዋል። 

የአሁኑ የ100 ቀን ግምገማ ዋነኛ ዓላማ ጠንካራ ቁጥጥር

በጋዜጣው ሪፖርተር

አዲስ አበባ:- በጅማ ከተማ የአዌቱ ወንዝ ዳርቻ የልማት 
ሥራዎች ለሌሎች ከተሞች መልካም ተሞክሮ እንደሚሆኑ 
የአማራ ክልል ርዕሰ መስተዳድር አቶ አረጋ ከበደ ተናገሩ።

አቶ አረጋ ከበደ በጅማ ከተማ የተከናወኑ የተለያዩ የልማት 

ሥራዎችን በተለይም በአዌቱ የወንዙ ዳርቻ በ12 ሄክታር መሬት 
ላይ በግንባታ ላይ ያለውን ሸንኮሪ ፓርክንም ጎብኝተዋል።

ከጉብኝታቸው በኋላ ጅማ ኅብረ ብሔራዊነት የሚታይባት 
ከተማ ናት ያሉት ርዕሰ መስተዳድሩ፤ በከተማዋ ነዋሪዎችን 
ተጠቃሚ የሚያደርጉ የተለያዩ የልማት ሥራዎች እየተከናወኑ 

የአዌቱ የወንዝ ዳርቻ ልማት ሥራዎች ለሌሎች 
ከተሞች መልካም ተሞክሮ ናቸው

የአዌቱ የወንዝ ዳርቻ... ወደ ገጽ 8 ዞሯል

ምክር ቤቱ ለዕንባ ጠባቂ 
ተሿሚዎችና መርማሪዎች 

ያለመከሰስ ልዩ መብት 
የሚፈቅደውን አዋጅ አጸደቀ

ዘላለም ግዛው  

አዲስ አበባ:- ለኢትዮጵያ ሕዝብ ዕንባ ጠባቂ ተቋም 
ተሿሚዎችና መርማሪዎች ያለመከሰስ ልዩ መብት 
የሚፈቅደውን ማሻሻያ አዋጅ ቁጥር 1307/2016 የሕዝብ 
ተወካዮች ምክር ቤት በሙሉ ድምጽ አጸደቀ። 

የሕዝብ ተወካዮች ምክር ቤት ሦስተኛ ዓመት የሥራ 
ዘመን ስድስተኛ መደበኛ ስብሰባውን ትናንት ሲያካሂድ 
የኢትዮጵያ ብሮድካስቲንግ ኮርፖሬሽን የሰራተኞች 
አስተዳደር ረቂቅ ደንብን መርምሮ አጽድቋል፡፡   

የምክር ቤቱ የዴሞክራሲ ጉዳዮች ቋሚ ኮሚቴ 
ሰብሳቢ አቶ እውነቱ አለነ የኢትዮጵያ ሕዝብ ዕንባ ጠባቂ 
ተቋም ረቂቅ ደንብን  ባቀረቡበት ወቅት እንደገለጹት፤ 
በተቋሙ የማሻሻያ አዋጅ መሰረት ለተቋሙ ተሿሚዎችና 
መርማሪዎች ልዩ መብት ተሰጥቷል።

አቶ እውነቱ እንዳመላከቱት፤ በማሻሻያ አዋጁ ልዩ 
መብት በሚለው ድንጋጌ ስር ማንኛውም የተቋሙ ተሿሚ 
የሆነ ግለሰብ በምክር ቤቱ እስካልተወሰነበት ድረስ 

ምክር ቤቱ ... ወደ ገጽ 8 ዞሯል

በመዲናዋ ለሕፃናትና 

ወጣቶች ለአልሚ ምግብ 

ድጋፍ 259 ሚሊዮን 

ብር ተመድቧል

በጋዜጣው ሪፖርተር

አዲስ አበባ፡- ባለፉት ሁለት ሳምንታት 
በታንዛኒያ ዳሬ ሰላም ከሸኔ ጋር ሲካሄድ 
የነበረው ሁለተኛው ዙር ንግግር ያለውጤት 
መጠናቀቁን የመንግሥት ኮሙኒኬሽን 
አገልግሎት አስታወቀ፡፡

የመንግሥት ኮሙኒኬሽን አገልግሎት 
ትናንት ባወጣው መግለጫ እንዳስታወቀው፤ 
የሽብር ቡድኑ ከባለፈው ስሕተት ተምሮ 
የድርድር ነጥቦቹንም ሀገሪቱ ከደረሰችበት

ከሸኔ ጋር ሲካሄድ 
የነበረው ንግግር ያለ 

ውጤት ተቋጨ

ከሸኔ ጋር ... ወደ ገጽ 8 ዞሯል



ዜና

ሄለን ወንድምነው

አዲስ አበባ፡- የወጪ ንግድ ገቢን ለማሳደግ የምርት 
መዳረሻ ሀገራትን የማስፋፋትና የምርቶችን ጥራት 
የመጨመር ሥራ በትኩረት እየተሠራ መሆኑን ንግድና 
ቀጣናዊ ትስስር ሚኒስቴር አስታወቀ፡፡

12ኛው ዓለምአቀፍ የጥራጥሬና የቅባት እህሎች ጉባኤ 
"ኢትዮጵያ ለግብርና ምርት ፋላጎቷ አስተማማኝ ምንጭ" 
በሚል መሪ ሃሳብ ትናንት ተካሂዷል። 

የንግድና ቀጣናዊ ትስስር ሚኒስትር ገብረመስቀል 
ጫላ በወቅቱ ባደረጉት ንግግር እንዳስታወቁት፤ የግብርናና 
የተለያዩ ምርቶች ወጪ ንግዱን ገቢ ለማሳደግ በአፍሪካ፣ 
በአውሮፓና በተለያዩ የዓለም ሀገራት የሚገኙ መዳረሻዎችን 
የማስፋት ሥራ እየተከናወነ ይገኛል።

የኢትዮጵያ የግብርናና የተለያዩ ምርቶች በብዛት 
የሚላኩባቸው ሀገራት ውስጥ ናቸው ያሉት አቶ 
ገብረመስቀል፤ የገበያ አማራጮችን በማስፋት በእስያና 
የአረብ ሀገራት እንዲሁም በተለያዩ የዓለም ሀገራት 
የኢትዮጵያን ምርቶች የማስተዋወቅ ሥራ እየተከናወነ 
መሆኑን አስረድተዋል። 

ሚኒስቴር መስሪያ ቤቱ የወጪ ንግድ ገቢን ለማሳደግ፣ 
በዘርፉ ያሉ ተግዳሮቶችን ለመፍታትና ምቹ የንግድ ሥራ 
ፖሊሲ በማውጣት ከዘርፉ ተዋንያን ጋር በቅርበት እየሠራ 
መሆኑን ጠቁመዋል። 

ሀገሪቱ መላክ የምትችለውን የምርት መጠን ወደተለያዩ 
ሀገራት በማቅረብ የወጪ ንግድ ገቢን ለማሳደግና ያሉትን 
የምርት መዳረሻ ሀገራት የማጠናከር፣ የምርቶችን ጥራት 
የመጨመር፣ ከዘርፉ ተዋንያን ጋር በቅርበት የመስራት 
እንዲሁም አዳዲስ የምርት መዳረሻ ሀገራትንና የንግድ 
አጋሮችን የመሳብ ሥራ እየተሠራ መሆኑን ተናግረዋል፡፡

ኢትዮጵያ ወደ ውጭ ከምትልካቸው የግብርና ምርቶች 
የጥራጥሬና የቅባት እህሎች ዋና ዋናዎቹ ምርቶች ናቸው 
ያሉት ሚኒስትሩ፤ ምርቶቹን በጥራትና በብዛት በማምረት 
ወደተለያዩ መዳረሻ ሀገራት ተልከው ሀገሪቱ ማግኘት 
የሚጠበቅባትን ገቢ እንድታገኝ ጥረት እየተደረገ ነው 
ብለዋል፡፡

በዓለም አቀፍ ገበያ በሚቀርቡት ምርቶች ላይ ተወዳዳሪ 
መሆን ይጠይቃል ያሉት አቶ ገብረመስቀል፤ በዚህም 

የወጪ ንግድ ገቢን ለማሳደግ የምርት መዳረሻ ሀገራትን 
የማስፋፋት ሥራ በትኩረት እየተሠራ ነው

 ዮርዳኖስ ፍቅሩ
 

አዲስ አበባ፡- ከተለያዩ የሃይማኖት ተቋማት 
የተወጣጡ የሃይማኖት አባቶች በአለርት ኮምፕሬንሲቭ 
ስፔሻላይዝድ ሆስፒታል ተገኝተው ታካሚዎችን ጎበኙ፡፡

የአለርት ኮምፕሬንሲቭ ስፔሻላይዝድ ሆስፒታል 
“የሃይማኖት አባቶች ጉብኝት ለታካሚዎች ፈውስ” በሚል 
መሪ መልዕክት ለ6ተኛ ጊዜ የመንፈሳዊ ህክምና ሳምንትን 
እያከበረ ነው፡፡    

የተለያዩ የሃይመኖት ተቋማት አባቶች በአለርት 
ኮምፕሬንሲቭ ስፔሻላይዝድ ሆስፒታል ተገኝተው 
ታካሚዎችን በመጎብኘት አበረታተዋል፡፡ 

የሆስፒታሉ ሥራ አስኪያጅ ሺመልስ ገዛኸኝ (ዶ/ር) 
ታካሚዎች የመንፈሳዊ አባቶቻቸውን ጉብኝት በጉጉት 
እንደሚጠብቁት ገልጸው፤ “እኛ አካላቸውን ስናክም 
መንፈሳዊ አባቶች ደግሞ መንፈሳቸውን ያክማሉ” 
ብለዋል፡፡  

ህክምናችን ሰው ተኮር ነው ያሉት ሥራ አስኪያጁ፣ 
አንድ ሰው አካላዊ ህመም ሲገጥመው በመንፈስም ጭምር 
ከነቤተሰቡ እንደሚታመም ጠቅሰው፤ ለታካሚዎች 
የተሟላ ህክምና መስጠት የሚቻለው ከሃይማኖት 
አባቶች ጋር ተባብሮ በመስራት እንደሆነ ገልጸዋል፡፡ 
በታካሚውና በጤና ባለሙያው መካከል ያለው ግንኙነት 
መልካም እንዲሆንና የጤና ባለሙያዎች ሩህሩህ፣ አዛኝና 
ተንከባካቢ እንዲሆኑ በማድረግ ጭምር የሃይማኖት 
አባቶች ጠንካራ አቅም እንዳላቸውም ጠቁመዋል፡፡  

በህክምና ተቋማት በርካታ የተጨነቁ ታካሚዎችና 
ቤተሰቦች እንደሚገኙ የጠቀሱት ዶክተር ሽመልስ፣ 
ከዚህ በፊት በነበሩ የጉብኝት ጊዜያት ታካሚዎች 
በሃይማኖት አባቶቻቸው  በመጎብኘታቸውና የተስፋ 

ቃል በመስማታቸው ትልቅ ደስታ ሲሰማቸው እንደነበር 
አውስተው፣ "ሆስፒታሉ ሁሉን አቀፍ የተሟላ ህክምና 
ለመስጠትና የታካሚዎችን እርካታ ለመጨመር ሙያዊና 
ማኅበራዊ ግዴታውን መወጣቱን ይቀጥላል" ብለዋል፡፡   

በጉብኝት ሥነ ሥርዓቱ ከተገኙት አባቶች መካከል 
በኢትዮጵያ እስልምና ጉዳዮች ጠቅላይ ምክር ቤት 
ሥራ አስፈጻሚ ሼህ ሙሐመድ አሚን ሰይድ አይሻ፣ 
“ህመምተኛን መጎብኝት ከጉብኝት ሁሉ የላቀው ጉብኝት 
ነው” በማለት ሆስፒታሉ የሃይማኖት አባቶች ታካሚዎችን 
እንዲጎበኙ በማመቻቸቱ ምስጋናቸውን አቅርበዋል፡፡   

ከኢትዮጵያ ኦርቶዶክስ ቤተክርስቲያን መንበረ 
ፓትሪያርክ ጠቅላይ ጽህፈት ቤት በጉብኝቱ የተገኙት 

የሃይማኖት አባቶች በሆስፒታል ተገኝተው 
ታካሚዎችን ጎበኙ  

መልዓከ ሕይወት ቆሞስ አባ ወልደጊዮርጊስ ታዬ 
በበኩላቸው፣ "ህመምተኞችን መጠየቅ ፈጣሪ ያስተማረን 
ትልቅ የአእምሮና ነፍስ እርካታን የሚሰጥ መልካም ተግባር 
ነው" ብለዋል፡፡ በሕይወት እያለን የታመመን እንጎብኝ፤ 
ያዘነውን እናጽናና፤ ተስፋ የቆረጠውንም እናበርታ ሲሉም 
መልዕክት አስተላልፈዋል፡፡

የሃይማኖት አባቶች፣ የሆስፒታሉ የበላይ አመራሮችና 
የጤና ባለሙያዎች በተገኙበት የጉብኝት ሥነ ሥርዓት 
በኢትዮጵያ ወንጌላዊ አብያተ ክርስቲያናት ፕሬዚዳንት 
ፓስተር ጻድቁ አብዶና የኢትዮጵያ ካቶሊካዊት 
ቤተክርስቲያን ጠቅላላ ጽህፈት ቤት አባ አብነት አበበም 
ተገኝተዋል፡፡    

ቃልኪዳን አሳዬ

አዲስ አበባ፡- ሀገር አቀፍ ውይይት በማካሄድ 
በማህበረሰቡ ዘንድ ያለውን የሥራ ባህልና ምርታማነት  
ለማሳደግ ጥረት እንደሚደረግ የሥራና ክህሎት ሚኒስቴር 
አስታወቀ፡፡ “የሥራ ባህል ዕድገትና ምርታማነት 
ማህበረሰብ አቀፍ  ውይይት” በ2016 በጀት ዓመት ቀሪ 
ጊዜያት ዋነኛ የትኩረት አቅጣጫ ሆኖ እንደሚካሄድ 
ተገልጿል። 

የሥራና ክህሎት ሚኒስቴር ሰሞኑን የ2016 በጀት 
ሩብ ዓመት የዕቅድ አፈጻጸም ግምገማ መድረክ ሲያካሂድ 
ሚኒስትሯ ሙፈሪሃት ካሚል እንዳስታወቁት፤ ዜጎች 
ለሥራ ያላቸውን አመለካከት በማሳደግ ምርታማነት 
ለማሻሻል የሚያግዝ ማህበረሰብ አቀፍ ውይይቱ 
እንደሚካሄድ ይፋ አድርገዋል።

ሀገር አቀፍ ውይይቱ የማህበረሰቡን የሥራ አቅም 
በማውጣት ጥቅም ላይ ማዋልን ያለመ ነው ያሉት 
ሚኒስትሯ፤ በሥራ ባህልና ምርታማነት ዕድገት ላይ 
መሰረታዊ ለውጥ ማምጣት የሚያስችለው ውይይቱ 
በቤተሰብ፣ በጎጥ፣ በቀበሌ፣ በወረዳ፣ በዞን፣ በክልልና 
በሀገር አቀፍ ደረጃ እንደሚካሄድ አመላክተዋል። 

ውይይቱ በሀገሪቱ ባለው የሥራ ባህል ዙሪያ 
ያሉ የአመለካከት ማነቆዎችን ለማስወገድና ልዩ ልዩ 
ፀጋዎችን በአግባቡ ለመጠቀም ዕድል የሚፈጥር መሆኑን 
ጠቁመዋል።

እንደ ሚኒስትሯ ገለጻ፤ የሥራ ባህል ዕድገትና 
ምርታማነት ማህበረሰብ አቀፍ  የውይይት ትግበራው 
የተለያዩ ስልጠናዎችን፣ የቴክኒክና ሙያ ተቋማትን 
የአንድ ማዕከል አገልግሎቶችን እንዲሁም ሀገር በቀል 
ዕውቀቶችና ክህሎቶችን በማስተሳሰር ማህበረሰቡ በሀገሩ 
ልማት ያለውን አበርክቶ ለማሳደግ ይረዳል።

የውይይት መድረኩ በቋሚነት በቤተሰብና 
በማህበረሰብ ደረጃ የሚካሄድ ሲሆን፤ ውይይቱ የመደበኛ 
ስብሰባ ባህሪን ሳይዝ ማህበረሰቡ ባህሎቹን መሰረት 
ያደረጉ አፈ-ታሪኮችን፣ ስነ-ቃሎችን፣ ስነ-ግጥምና 
ሌሎችንም የኪነጥበብ ሥራዎችን ተጠቅሞ ከታታሪነትና 
ከሥራ ባህል አኳያ ባለበት አካባቢ የሚታዩ አወንታዊና 
አሉታዊ ጉዳዮች የሚለይበት አካሄድ ይፈጠራል 
ብለዋል። 

በሀገር አቀፍ ደረጃ የሥራ ባህልን ለማሳደግ 
ያለመውን ውይይት ለማካሄድ የቅድመ ዝግጅት ሥራዎች 
በመከናወናቸው በአሁኑ ወቅት ወደ ትግበራ በመሸጋገር 
ላይ ይገኛል ሲሉ ወይዘሮ ሙፊሪሃት ተናግረዋል።

በመጨረሻ የውይይቱን ዝርዝር ሪፖርት ቀርቦ 
ሳይንሳዊ በሆነ አቀራረብ ዘዴ የሚፈተሽበት፣ 
ተቀራራቢነት ያላቸው ልምዶች ችግሮችና መፍትሄዎች 
የሚሰበሰቡበት እንዲሁም ምርጥ ግለሰብ፣ ቤተሰብ፣ 
መንደር፣ ቀበሌ፣ ወረዳ፣ ዞን ተለይተው ዕውቅና 
የሚሰጥበት አሰራር እንደተዘረጋ አስረድተዋል።

ወይዘሮ ሙፈሪሃት በ2016 በጀት ሩብ ዓመቱ ግማሽ 
ሚሊዮን ለሚሆኑ ዜጎች የሥራ ዕድል እንደተፈጠረላቸው 
ገልጸው፤ አፈጻጸሙ ካለፈው ዓመት ጋር ሲነፃፀር የ30 
በመቶ ብልጫ እንዳለው አስታውቀዋል።

የሥራ ባህልን 
ለማሳደግ የሚያስችሉ 

ውይይቶች እንደሚካሄዱ 
ሚኒስቴሩ አስታወቀ

የምርትን ጥራትና አቅርቦት የመጨመር እንዲሁም የግሉን 
ዘርፍ ተሳታፊ ማድረግ ወሳኝ መሆኑን አስረድተዋል፡፡

በዘርፉ የተሰማሩትን የፖሊሲ አውጪዎች፣ ዓለም 
አቀፍ ገዥዎች፣ የምርምር ተቋማትና የልማት አጋሮች 
ችግሮችን በጋራ በመፍታት የዘርፉን ትስስር ማጠናከር 
እንደሚያስፈልግ ገልጸው፤ ለዚህም የተዘጋጀው ዓለም አቀፍ 
ጉባኤው ሚናው ከፍተኛ መሆኑን አመላክተዋል፡፡

ጉባኤው የሀገር ውስጥ ላኪዎች፣ ግብዓት አቅራቢዎች፣ 
አገልግሎት ሰጪዎች እና የዓለም አቀፍ ገዢ ኩባንያዎች 
በአንድ መድረክ ተገናኝተው የንግድ ግንኙነታቸውን 
የሚያጠናክሩበትና አዳዲስ የገበያ ትስስር የሚፈጥሩበት 
መሆኑንም አስረድተዋል፡፡

ሀገሪቱ ለወጪ ንግዱ ያላትን እምቅ ሀብት ለዓለም 
በማስተዋወቅ የውጭ ምንዛሪን ለማሳደግና ለሀገር ገጽታ 
ግንባታም ትልቅ ጠቀሜታ እንዳለው ገልጸዋል፡፡

በተጠናቀቀው በ2015 በጀት ዓመት ከወጪ ንግድ 
ከሶስት ቢሊዮን ዶላር በላይ ገቢ የተገኘ ሲሆን፤ ከአጠቃላይ 

ወጪ ንግዱ የጥራጥሬና የቅባት እህሎች 571 ነጥብ 44 
ሚሊዮን ዶላር ገቢ ማስገኘታቸውን አስታውሰዋል፡፡

የኢትዮጵያ ጥራጥሬ፣ ቅባት እህሎችና ቅመማቅመም 
አዘጋጅቶ ላኪዎች ማኅበር የሥራ አመራር ቦርድ ሊቀመንበር 
ሲሳይ አስማረ በበኩላቸው እንደገለጹት፤ ከፍተኛ ልምድና 
እውቀት ባላቸው ባለሙያዎች  የዓለምአቀፉን፣ የአፍሪካንና  
የኢትዮጵያን ንግድ በተመለከተ የተለያዩ ጽሁፎች ይቀርባሉ፡
፡ በዚህም  በዘርፉ ያለውን የአቅርቦት ፍላጎት፣ የዋጋ 
አዝማሚያዎች እና አጠቃላይ የንግዱን ሁኔታ የኮንፍረንሱ 
ተሳታፊዎች የተሟላ መረጃ ያገኙበታል ብለዋል፡፡

ኮንፈረንሱን ያዘጋጀው የኢትዮጵያ ጥራጥሬ፣ ቅባት 
እህሎች እና ቅመማ ቅመም አዘጋጅቶ ላኪዎች ማህበር 
ከንግድና ቀጣናዊ ትስስር ሚኒስቴር ጋር በመተባበር ሲሆን፤ 
የንግድና ቀጣናዊ  ትስስር ሚኒስትር ገብረ መስቀል ጫላ፣ 
የሀገር ውስጥ ላኪዎች፣ ዓለም አቀፍ ገዥዎች፣ ከፍተኛ 
የመንግሥት ባለስልጣናት፣ አምባሳደሮችና የዘርፉ 
ተወካዮች ተገኝተዋል። 

አቶ ገብረመስቀል ጫላ

ፎ
ቶ

 - 
ገባ

ቦ 
ገብ

ሬ

ወ/ሮ ሙፈሪሃት ካሚል

ዜና
አዲስ ዘመን   ረቡዕ ኅዳር 12 ቀን 2016 ዓ.ም

ዳግማዊት አበበ

አዲስ አበባ፡- በመዲናዋ የሚሰጡ አገልግሎቶችን 
ፍትሐዊ፣ ቀልጣፋና ተደራሽ ለማድረግ የሪፎርም ሥራዎች 
እየተከናወኑ መሆኑን የአዲስ አበባ ፐብሊክ ሰርቪስና 
የሰው ሀብት ልማት ቢሮ አስታወቀ፡፡

በሮው በተቋማት አገልግሎት አሰጣጥና ተያያዥ 
ጉዳዮች ላይ ከተመረጡ የፕላንና መሰረተ ልማት አቅራቢ 
ተቋማት ኃላፊዎችና ተገልጋዮች ጋር ትናንት ውይይት 
አካሂዷል፡፡

በወቅቱ በቢሮ ኃላፊ ደረጃ የፐብሊክ ሰርቪስና የሰው 
ሀብት ልማት ቢሮ የማስፈፀም አቅም ግንባታ ዘርፍ ኃላፊ 
ወይዘሮ ፍቅርተ አበራ እንደገለፁት፤ ቢሮው በከተማ 
አስተዳደሩ የተጀመሩ የለውጥ ሥራ ማሻሻያዎችን መነሻ 
በማድረግ የነዋሪውን የአገልግሎት ጥያቄ ለመመለስ 
የሚያስችል የለውጥ ትግበራ እያከናወነ ይገኛል።

በከተማ አስተዳደሩም በሁሉም የአስተዳደር እርከን 
የሚሰጡ አገልግሎቶች ፍትሀዊ፣ ቀልጣፋና ተደራሽ 
ለማድረግ ሰፊ የሪፎርም ሥራዎች እየተከናወኑ ይገኛል 
ብለዋል፡፡

በመዲናዋ የኅብረተሰቡን የአገልግሎት እርካታ 
ለማሳደግ በርካታ ጥረቶች መደረጋቸውን ጠቁመው፤  
በአገልግሎት አሰጣጥ ማሻሻያ ላይ ይበልጥ መስራት 
የሚጠበቅባቸው ተቋማት መኖራቸውን  አስረድተዋል።

ቢሮው በ2016 በጀት ሩብ ዓመት ባከናወነው 
የቁጥጥር ሥራ በተለያየ እርከን የሚገኙ ከአንድ ሺህ 
በላይ የመዲናዋ አመራረና ሰራተኞችን በብልሹ አሰራርና 
በአገልግሎት አሰጣት ግድፈት ተጠያቂ ማድረጉን 
አስታውቀዋል።

ኃላፊዋ አክለውም፤ ቢሮው በከተማ አስተዳደሩ 
ባሉ ተቋማት የአገልግሎት አሰጣጡ እንዲሻሻል አዳዲስ 
አሰራሮች እንዲዘረጉ፣ አገልግሎቶቹን በቴክኖሎጂ 
እንዲያዘምኑና ተደራሽ እንዲያደርጉ አስገዳጅ ቁጥጥር 
እያከናወነ መሆኑን አመላክተዋል።

 በተጨማሪም ተቋማት ተልዕኳቸውን በአግባቡ 
መወጣት እንዲችሉ የሚረዳ አደረጃጀት እንዲኖራቸው 
ማስቻል ያስፈልጋል ያሉት ወይዘሮ ፍቅርተ፤ የተቋማትን 
የሰው ሀብት ልማት በማጎልበት የመፈፀምና የማስፈፀም 
አቅማቸው እንዲሻሻል እንዲሁም ምቹ የሥራ አካባቢ 
እንዲፈጠር ያልተቋረጠ ክትትልና ድጋፍ እንደሚደረግ 
ጠቁመዋል፡፡ 

በውይይቱ ተሳታፊ የሆኑ የመሰረተ ልማት ተቋማት 
የቢሮ ኃላፊዎች በበኩላቸው፤ ከከተማ አስተዳደሩ በወረደ 
አቅጣጫ መሰረት የሪፎርም ሥራዎችን  እየተተገበሩ 
መሆኑን ገልጸዋል።

በሪፎርም ሥራዎች በአገልግሎት አሰጣጥ ላይ 
የሚስተዋሉ ችግሮችን መቅረፍ የሚያስችል እንቅስቃሴ 
እያደረጉ መሆኑን አንስተዋል። 

በመድረኩ የፕላንና ልማት ኮሚሽን፣ የቤቶች 
ልማትና አስተዳደር ቢሮና ቤቶች ልማት ኮርፖሬሽን፣ 
የትራንስፖርት ቢሮ፣ የዲዛይንና ግንባታ ሥራዎች ቢሮ፣ 
የመንገዶች ባለስልጣን፣ የመሬት ይዞታና ምዝገባ መረጃ 
ኤጀንሲ፣ የግንባታ ፍቃድና ቁጥጥር ባለስልጣን፣ የትላልቅ 
ፕሮጀክቶች ግንባታ ጽህፈት ቤት (ሜጋ ፕሮጀክት) 
ተቋማት ኃላፊዎች ተሳትፈዋል፡፡

በመዲናዋ የሚሰጡ 
አገልግሎቶችን ቀልጣፋና 

ተደራሽ ለማድረግ የሪፎርም 
ሥራዎች እየተከናወኑ ነው

ወይዘሮ ፍቅርተ አበራ

ማርቆስ በላይ

አዲስ አበባ፡- ባህላዊ መድኃኒትና ሕክምናዎች 
በሳይንሳዊ ምርምር ተደግፈው ጥራታቸውን በጠበቀ 
መልኩ ጥቅም ላይ ሊውሉ እንደሚገባ ተገለጸ። 

የኢትዮጵያ የምግብና መድኃኒት ባለስልጣን 
አመራሮችና የዘርፉ ባለሙያዎች የተሳተፉበት የአዲስ 
አበባ አስተዳደር የባህል ሕክምና አዋቂዎች ማህበር 
ዓመታዊ ጉባኤ “ባህላዊ ሕክምናችን ለጤናችን” በሚል 
መሪ ሀሳብ ትናንትና ተካሂዷል።

በወቅቱ የአዲስ አበባ ከተማ አስተዳደር የባህል 
ህክምና አዋቂዎች ማህበር ፕሬዚዳንት መጋቢ ጥበብ 
መሪጌታ መንግስቱ ደስታ እንዳስታወቁት፤ ባህላዊ 
መድኃኒትና ሕክምናዎች በሳይንሳዊ ምርምር ተደግፈው 
ለገበያ ሲቀርቡ የተሻለ ተቀባይነትና ውጤታማነት 
ይኖራቸዋል። 

ማህበሩ የባህል ህክምና አዋቂዎች ሕጋዊ ዕውቅና 
አግኝተው በምርምር በታገዘ አሰራር  ወደገበያ እንዲገቡ 
የሚያስችል ሥራ ከሚመለከተው አካል ጋር እያከናወነ 
መሆኑን አመላክተዋል።

ማህበሩ 88 ሙሉ መብት ያላቸው አባላትና 28 
እጩ አባላት እንዳሉት አስረድተው፤  የባህል መድኃኒትና 
ሐኪሞች ህጋዊ ፈቃድ አግኝተው ሥራቸውን 
እንዲያከናውኑ ድጋፍ እያደረገ መሆኑን አንስተዋል። 

የባህላዊ ሕክምና አገልግሎት ዕጽዋትና ማዕድናትን 
በተለያየ መንገድ በመጠቀም ውጫዊና ውስጣዊ 
ሕክምና የሚሰጥ ዘዴ ነው ያሉት የማህበሩ ፕሬዚዳንት፤  
ሕክምናው ጥንትም የነበረና አሁንም ያለ በመሆኑ 
በሳይንሳዊ ምርምር ሊደገፍ እንደሚገባው መልዕክት 
አስተላልፈዋል።

ከምርምሩ ባለፈ ለባህላዊ ሕክምና አገልግሎቶች 
ለሚውሉ ዕጽዋቶች ተገቢ እንክብካቤ ሊደረግላቸው 
እንደሚገባ ጠቁመው፤ ሊጠፉ የተቃረቡ ዕጽዋቶችን 
በተለያዩ አካባቢዎች በማልማት ተገኝተው ለሕክምና 
አገልግሎት እንዲያገለግሉ ጥረት እየተደረገ ነው 
ብለዋል።

በኢትዮጵያ የምግብና መድኃኒት ባለስልጣን 
የመድኃኒት ምዝገባና ፈቃድ ዳይሬክተር አቶ ሀብታሙ 
በየነ በበኩላቸው እንደገለጹት፤ባህላዊ መድኃኒትና 
ሕክምናዎች በሳይንሳዊ ምርምር ተደግፈው ህጋዊ 
የመድኃኒት ዝግጅት ሂደትን በጠበቀ መልኩ ለገበያ 
ሊቀርቡ ይገባል፡፡

ባህላዊ መድኃኒት በምርምር ቢታገዙ 
ውጤታማነታቸው ከፍ እንደሚል ጠቅሰው፤ ባህላዊ 
መድኃኒቶች በሕጋዊ መንገድ ተመዝግበው ወደ ገበያ 
የሚወጡበትን መንገድ ለመፍጠር የሚያስችል አካሄድ 
መዘርጋቱን ገልጸዋል።

ባህላዊ መድኃኒትና ሕክምናዎች ሕጋዊ የመድኃኒት 
ዝግጅት ሂደትን አልፈው  ፈቃድ እንዲያገኙ የሚረዳ 
አሰራር በመኖሩ በዘርፉ ሙያውና ዕውቀቱ ያላቸው 
ከባለስልጣኑ አስፈላጊውን አገልግሎት ማግኘት 
እንደሚችሉ ጠቁመዋል።

ባለስልጣን መስሪያ ቤቱ ዘመናዊና ባህላዊ 
መድኃኒቶች ሕጋዊ የዝግጅት ሂደትን አልፈው ገበያ 
ላይ እንዲውሉ የሚያስችል ቁጥጥር እያደረገ መሆኑን 
ተናግረው፤ ከተለያዩ የሙያ ማህበራት ጋር በቅርበት 
እየሰራ መሆኑን አስረድተዋል።

ባህላዊ መድኃኒቶች 
በምርምር ተደግፈው 

ጥራታቸውን በጠበቀ መልኩ 
ጥቅም ላይ ሊውሉ  ይገባል

ፋንታነሽ ክንዴ

አዲስ አበባ፡- በከፍተኛ የውጭ ምንዛሪ ከውጭ 
የሚገቡ የግንባታ ግብዓቶችን በሀገር ውስጥ ለማምረት 
በትኩረት እየተሠራ መሆኑን የከተማና መሠረተ ልማት 
ሚኒስቴር አስታወቀ፡፡ 60 በመቶ የሚሆኑት ዋና ዋና  
የግንባታ ግብዓቶች ከውጭ እንደሚገቡ ተገለጸ፡፡

የከተማና መሠረተ ልማት ሚኒስትር ዴኤታው 
ኢንጅነር ወንድሙ ሴታ የኮንስትራክሽን ማኔጅመንት 
ኢንስቲትዩት ያዘጋጀው የተለያዩ ቴክኖሎጂዎችንና 
የግንባታ ግብዓቶችን በሀገር ውስጥ አምርቶ መጠቀም ላይ 
ያተኮረ የምክክር መድረክ ላይ  እንደገለጹት፤ የግንባታ 
ዘርፉ ለሀገር ልማትና ሰፊ የሥራ ዕድል በመፍጠር 
ኢኮኖሚው ላይ ጉልህ ሚና የሚጫወት  ነው። ሆኖም 
60 በመቶ የሚሆነው ዋና ዋና የግንባታ ግብዓት ከውጭ 
የሚገባ በመሆኑ ከጊዜ ወደ ጊዜ ዋጋው እየናረ ዘርፉን 
እየፈተነው ይገኛል።

ይህን ችግር ለማቃለል ዋና ዋና የግንባታ ግብዓቶችን 
በሀገር ውስጥ ለማምረት ርብርብ እየተደረገ ነው ብለዋል።

በዘርፉ የ10 ዓመት መሪ ዕቅድ ላይ ትኩረት 
ከተሰጣቸው ጉዳዮች አንዱ ተኪ ምርቶችን በሀገር ውስጥ 
ማምረት የሚያስችል የአሠራር ሥርዓት መዘርጋት ነው 
ያሉት ሚኒስትር ዴኤታው፤ የውጭ ምንዛሪ በመቆጠብ 
የሀገር ውስጥ ምርትን መጠቀምን ለማበረታታት፣ 
የአካባቢ ብክለትን ለመቀነስና በዘርፉ እሴት መጨመር 
ላይ ትኩረት ተሰጥቶታል፡፡   በዚህም የተለያዩ 
ቴክኖሎጂዎችን ለመጠቀምና ግብዓቶችንም በሀገር 
ውስጥ ለማምረት እየተሠራ ነው ብለዋል።

ግብዓቶችን በሀገር ውስጥ በማምረትና 
ቴክኖሎጂዎችን በመጠቀም  በዘርፉ የሚስተዋሉ 
ችግሮችን ለመቅረፍ  የሚደረገውን ጥረት ሁሉም 
ባለድርሻ አካላት እንዲደግፉም ሚኒስትር ዴኤታው 
ጠይቀዋል።

የኮንስትራክሽን ማኔጅመንት ኢንስቲትዩት ዋና 

ከውጭ የሚገቡ የግንባታ ግብዓቶችን በሀገር 
ውስጥ ለማምረት እየተሠራ ነው

- 60 በመቶ የሚሆኑት የግንባታ ግብዓቶች ከውጭ የሚገቡ ናቸው

ዳይሬክተር ኢንጅነር ታምራት ሙሉ በበኩላቸው፤ 
የግንባታ ግብዓቶች ዋጋ ከጊዜ ወደ ጊዜ መናር ለዘርፉ 
ማነቆ ሆኗል። 

ያሉ ሀገራዊ ሀብቶችን በመጠቀም ግብዓቶችን በሀገር 
ውስጥ ማምረትና የተለያዩ ቴክኖሎጂዎችን መጠቀም 
ያስፈልጋል። ለዚህም ሁላችንም በትብብር መሥራት 
ይኖርብናል ብለዋል።

ኢንስቲትዩቱም የዘርፉን ተዋንያኖች አቅም 
ማጎልበት፣የዘርፉን  ባለሙያዎችን ሰርቲፋይድ ማድረግና 
ባለድርሻ አካላትን በማስተባበር የምርምር ሥራዎችን 
ማከናወንን ጨምሮ ዘርፉን ለማዘመንና የሚስተዋሉ 
ችግሮችን ለመቅረፍ ሚያስችሉ የተለያዩ ተግባራትን 
እያከናወነ እንደሚገኝ ጨምረው ገልጸዋል፡፡

እየተተገበረ በሚገኘው የአስር ዓመት መሪ እቅድ 80 
በመቶ የሚሆነውን የግንባታ ግብዓቶች በሀገር ውስጥ 
ለማምረት እየሠራ መሆኑን የከተማና ኮንስትራክሽን 
ሚኒስቴር መግለጹ ይታወሳል፡፡

ኢንጅነር ወንድሙ ሴታ

ሞገስ ተስፋ 

አዲስ አበባ፡- የኤጀንሲው መዋቅር በተዋረድ  
መስተካከልና አሠራሩ መፈተሽ እንዳለበት የአዲስ አበባ 
ከተማ ስነ ምግባርና ጸረ ሙስና ኮሚሽን ጥናት አመለከተ።

ኮሚሽኑ " ሙስናና ብልሹ አሰራርን በጥናት እንከላከል" 
በሚል መሪ ቃል በከተማ አስተዳደሩ ህብረት ሥራ ኤጀንሲ 
ላይ ባካሄደው የሙስና ተጋላጭነት ጥናት  ግኝትና ምክረ 
ሀሳብ ላይ ከባለድርሻ አካላት ጋር ትናንት ምክክር ተካሂዷል። 

የአዲስ አበባ ከተማ የስነ ምግባርና ጸረ ሙስና ኮሚሽን 
ምክትል ኮሚሽነር አቶ አሰግደው ኃይለእየሱስ እንደገለጹት፤ 
ኮሚሽኑ ሙስናና ብልሹ አሰራሮችን ለመግታት በጥናት 
ላይ የተመሰረተ  ሥራ እያከናወነ ነው። የተቋሙ የአሰራር 
ሁኔታና የሙስና ተጋላጭነቱ ምን ይመስላል በሚለው ላይ 
ጥናት ተካሂዷል፡፡

ኤጀንሲው ላይ በተደረገው ጥናት  የወጡ መመሪዎች፣ 
ደንቦችና አዋጆች ግልጸኝነት ጋር በተገናኘ፤ አጠቃላይ 
የሚስተዋሉ ችግሮች መፈታት እንዳለባቸው በጥናት ግኝቱ 
ላይ ተመላክቷል፡፡ 

የኤጀንሲው አሰራር፤ መዋቅር፤ መመሪያ፤ አዋጅና ደንብ 
መፈተሽና አላስፈላጊ የሆኑ መመሪዎች ካሉ መስተካከልና  
አዳዲስ ደንቦችና መመሪያዎች መውጣት ያለባቸው ደንቦችና 
መመሪያዎች ካሉም እንዲወጡ የሚያግዝ ምክረ ሀሳብ 
የተጨመረበት ነው፡፡

እንደ ምክትል ኮሚሽነሩ ገለጻ፤ በከተማ አስተዳደሩ ባሉ 
ሁሉም ወረዳዎች ላይ ከ150 በላይ የሚሆኑ የህብረት ሥራ 
ማህበራት አሉ፡፡ በእነዚህ ማህበራት ያሉ ችግሮች በሚገባ 
ተጠንተዋል፡፡ ተቋሙ የአሠራር ሥርዓት ማበጀት እንዳለበት 
በተገቢው ሁኔታ ጥናቱ ለይቷል፡፡ የኤጀንሲው ዋና አላማ 
የህብረተሰቡ ማህበራዊ ኢኮኖሚያዊ ችግሮች እንዲፈቱለት 
ማድረግ ነው፡፡ ስለዚህ በኤጀንሲውና በህብረት ሥራ 
ማህበራቱ ላይ ያለው ግንኙነት በማደራጀቱ ላይ እንደነበረው 
ተጠናክሮ መቀጠል አለበት፡፡ ማህበራቱ ከገበሬው ምርት 
ለመግዛት የሚፈጥሩት ትስስር በምን መልኩ እንደሆነ 
እንዴት እንደሚገዙ ማጥራትና መስተካከል ያስፈልጋል፡፡ 

የፋይናንስ፤ የግዥ ሂደት፣ የመረጃ አያያዝ ሥርዓታቸው 
ከኤጀንሲው ጋር ያላቸው ግንኙነት በትክከል መተግበሩንና 

የህብረተሰቡን ችግር መቅረፍ ላይ ያተኮሩ መሆን 
እንዳለባቸው በጥናቱ  መለየቱን ምክትል ኮሚሽነሩ 
ገልጸዋል፡፡ 

የህብረት ሥራ ማህበራት በየዓመቱ ኦዲት እንደሚደረጉ 
የጠቆሙት  አቶ አሰግደው፤ የመዝናኛ ክበቦችን ጨምሮ 
ኦዲት ያልተደረጉ የህብረት ሥራ ማህበራት አሉ፡፡ ስለዚህ 
በትክክለኛው ጊዜ ኦዲት መደረግ አለባቸው፡፡  የህብረት 
ሥራ ማህበራቱ በርካታ ሀብት የሚያንቀሳቅሱ ናቸው፡፡ ይህ 
ሀብት አለአግባብ መባከን የለበትም፡፡ ጥናቱ ከህብረት ሥራ 
ኤጀንሲው ጀምሮ በሁሉም ክፍለ ከተሞች ባሉ ህብረት ሥራ 
ማህበራት  የተካሄደ ሲሆን ጉድለቱም በሁሉም አካባቢዎች 
ላይ የተገኘ መሆኑን ነው የጠቆሙት፡፡ 

የተቋሙ አደረጃጀት ሊፈተሽ እንደሚገባ የገለጹት 
ምክትል ኮሚሽነሩ፤ መዋቅሩ ከላይ እስከታች ድረስ 
መስተካከል አለበት፡፡ አሰራሩን መፈተሽ እና መመሪያዎችና 
ደንቦች መስተካከል እንዳለባቸው ተናግረዋል፡፡

ኮሚሽነር አቶ ጀማል ረዲ በበኩላቸው ሙስና መልካም 
አስተዳደርን የሚጐዳ፣ የህዝብ ሀብትን ለብክነት የሚዳርግ 
በመሆኑ ይህን ለመከላከል ኮሚሽኑ የተለያዩ አሰራሮችን 
ዘርግቶ እየሰራ ነው። ከህዝብ በሚመጡ ጥቆማዎች መነሻ 
በማድረግ ጥናቶችን ማጥናት፣  በሙስና ውስጥ የገቡ 
አመራሮችንም ሆነ ሌሎች አካላትን ማጋለጥና ተጠያቂነት 
እንዲኖር ማድረግ የኮሚሽኑ ተግባር ነው፡፡

እንደ ኮሚሽነሩ ገለጻ፣ ለሙስና በር የሚከፍቱ አሰራሮችን 
በጥናት በመለየት የህዝብና የመንግሥት ሀብት እንዳይባክን 
እየተሰራ ሲሆን በከተማ አስተዳደሩ ያሉ ተቋማት አሰራር 
ምን ያህል ለሙስና ተጋላጭ እንደሆኑ ጥናት እየተካሄደ 
ነው። እስካሁን በ39 ተቋማት ላይ ጥናት ተደርጓል። 

የህብረት ሥራ ኤጅንሲውን ጥናት ያቀረቡት  በኮሚሽኑ 
የሙስና መከላከል ዳይሬክተር አቶ ጥላሁን ብርሃኔ በጥናቱ 
48 ነጥብ 17 በመቶ ለህብረት ሥራ ኤጀንሲው አስፈላጊው 
መመሪያ እንደሌለው ጠቁመው፤ ለአብነትም የትርፍ ክፍፍል 
መመሪያ ፣ የአማካሪ ምክር ቤት አወቃቀር መመሪያ እንዲሁም 
በዘርፍ ለመደራጀት የሚጋብዝ መመሪያ አለመኖሩ ለብልሹ 
አሠራርና ለሙስና በር የሚከፍት መሆኑ በጥናቱ መገኘቱን 
ገልጸዋል።

ኤጀንሲው መዋቅሩን  ማስተካከልና አሠራሩን 
መፈተሽ እንዳለበት  ጥናቱ አመለከተ



ከትዝታ ማስታወሻ

ስለጦርነት አስከፊነት ለማውራት 
መነሳቴ በጉዳዩ ላይ ባዳ አሊያም ለርዕሰ ነገሩ 
“እውቀት አጠር ነን” እንሆናለን ከሚል እሳቤ 
አይደለም። እኛ ኢትዮጵያውያን ለጦርነት 
ባዳ አይደለንም። ለዘመናት የውጪ ወራሪን 
ተዋግተን መክተናል። በውስጥ አለመስማማት 
አያሌ ግዜያት ግንባር ውለን አድረናል። 

የረጅም ዘመናችን ትርክት ትልቁ አካል 
“ጦርነት ነው” ብል ያጋነንኩ ያህል አይሰማኝም። 
ስለዚህ ስለ ጦርነት አስከፊነት ከሩቅ ሳይሆን 
ደጃፋችን ደርሶብን በተግባር እናውቀዋለን። 
ዋናው ችግር ግን በታሪክ ከሰማናቸው የጦርነት 
አስከፊነት ብሎም በራሳችን አጭር የሕይወት 
ዘመን ካጋጠመን ጦርነቶች በሚገባው ልክ 
አለመማራችን ነው።  ለዚህ ነው ዛሬም ደግሜ 
ስለጦርነት አስከፊነት ለማውራት የወደድኩት።

ስለ አውዳሚው ጦርነት ለመገንዘብ፤ 
ምን እንዳሳጣን ለመረዳት ቀደምት የጦርነት 
ታሪኮቻችንን ከዶሴዎች ማገላበጥ ላይኖርብን 
ይችላል። በቀላሉ ጥቅምት 24 ቀን 2013 
ዓ.ም የገባንበት ጦርነትና ያስከፈለን ዋጋ ብቻ 
መመልከትና ከዚያ መማር በቂ ነው። ይህ 
በሰሜኑ ክፍል የተካሄደ አውዳሚ ጦርነት 
ውዱን የሰው ልጅ ሕይወት ከማስከፈል 
ባሻገር መሠረተ ልማቶቻችንን እንዳልነበር 
አድርጓቸዋል። 

በዚህ ጦርነት ቤተሰብ ተበትኖ ቤት 
ንብረቱን አጥቶ ከፍተኛ የሰብዓዊ መብት ጥሰት 
ደርሶብናል። ይህ የቅርብ ጊዜ የሀገራችን ታሪክ 
ነው። ይህ እውነታ ከዚህ ቀደም እንደነበሩት 
አሉታዊ ጎኖቻችን በታሪክ ዶሴዎች ላይ በጥቁር 
መዝገብ የሚሰፍር ትዝታችን ነው።  

እንደ ሕዝብ ተገደን በገባንበት በዚህ 
ጦርነት፤ በርካታ ወገኖች ላይመለሱ እችን 
ዓለም ተሰናብተዋል። በርካቶች ለአካለ 
ጎዶሎነት ተዳርገዋል፤ በርካቶች ከቤት 
ንብረታቸው ተፈናቅለው ለከፋ የሕይወት 
ፈተና ተዳርገዋል። በጦርነቱ የተፈጠረው 
የሀገር ስብራትም ለማገገም ጊዜ የሚጠይቅ 
ነው።  

በርካቶች ለሀገራቸው ማገልገል በሚች 
ሉበት ዕድሜ ላይ በጦርነት የወጣትነት 
ግዜያቸውና ሕይወታቸውን ገብረዋል። 
ከራሳቸው አልፎ፤ ለቤተሰባቸውና ለሀገር 
አጉድለዋል።  ሁለት ዓመት በቆየው ጦርነት 
“የሞተው ወንድምሽ የገደለው ባልሽ ኃዘንሽ 
ቅጥ አጣ ከቤትሽ አልወጣ” የሚለው ሀገራዊ 
እንጉርጉሮ በተግባር ታይቷል።   

በዚህም በርካቶች ደረሰልኝ ያሉትን 
ልጃቸውን አጥተው በኃዘንም በደጋፊ ማጣትም 
ልባቸው ተሰብሯል።  በርካቶች የራሳቸውንና 
የቤተሰባቸውን ዕጣ ፋንታ ለመተንበይ 
የማይችሉበት ደረጃ ላይ ደርሰዋል።  

ይህ ሁሉ አልፎ ጥቅምት 23 ቀን 2015 
ዓ.ም በደቡብ አፍሪካ ጆሀንስበርግ በኢትዮጵያ 
መንግሥትና በሕወሓት መካከል የሰላም 
ስምምነት ከተፈረመ አንድ ዓመት አስቆጥሯል።  
ይህንን ተከትሎ የጠፋውን መመለስ ባይቻልም 
ከጦር መሣሪያ ነፃ የሆነ አካባቢ መፍጠር 
መቻሉ ትልቅ ስኬት ነው። 

ሠላም ወረደ ተብሎ የወደመውን ወደ 
መጠገን፤ በሂደቱ ሁሉም ወገን ተጎጂ ቢሆንም 
ይበልጥ የተጎዳውን መልሶ ወደ ማቋቋም 
ተሄዷል። በዚህም እየተመዘገበ ያለው ውጤት 
ከጥፋቱ ስፋት አንጻር በቂ ነው ባይባልም ተስፋ 

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል

ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል 
• እስማኤል አረቦ
• ቦጋለ አበበ  

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ሰጭ መሆኑ ግን አጠያያቂ አይደለም።    
የሰሜኑ ክፍል የተካሄደውን ጦርነት ይበልጥ 

ሳይረፍድ መቋጨታችን ይበል የሚያሰኝ 
ቢሆንም ከነበረው ክፍተትና ግዙፍ ስብራት ግን 
ይህንን ልንማር ይገባል። እኛ ኢትዮጵያውያን 
ልዩነቶቻቸውን በኃይል ከመፍታት የተሳሳተ 
እና በየዘመኑ ዋጋ ሲያስከፍለን ከቆየ ባሕል 
መውጣት አለመቻላችን ከራሳችን አልፎ 
ለሌሎች ማስተማሪያ መሆን እስክንችል ድረስ 
ከፍ ያለ ያልተገባ ዋጋ መክፈላችንን በወፍራሙ 
ልናሰምርበት ደጋግመን ልንማርበት ይገባል።   

አባቶቻችን እንዲህ የሚል ብሂል አላቸው 
“ስትሄድ የመታህ እንቅፋት ስትመለስ ከደገመህ 
ጥፋቱ የድንጋዩ ሳይሆን ያንተ ነው” የሚል። 
ከትናንት ስህተቶችን አለመማር፤ በከፈልናቸው 
ያልተገቡ ዋጋዎች አለመቆጨታችን የተነሳ፤ 
በየዘመኑ ደጋግሞ የጦርነት እንቅፋት እየመታን 
ይገኛል። በዚህ መጥመድ የመያዛችን እውነታ፤ 
የእርግማን ያህል ጥላ ሆኖ እየተከተለን ይገኛል።  
ትናንት አውድመን መልሰን የገነባነውን ዛሬ 
በተመሳሳይ ስህተትና ጦርነት እያወደምነው 
እንገኛለን።  

ዓለም ከመንደርነት ተላቀ ወደሉላዊነት 
እየተሸጋገረች ባለበት በዚህ ዘመን እኛ ሀገራችንን 
ለዘመኑ እንድትመጥን ለዜጎቿ ምቹ እንድትሆን 
ለመሥራት ከመንቀሳቀስ ይልቅ በመንደርተኝነት 
መንፈስ በማይመጥን አስተሳሰብ ተከብበን 
እንገኛለን። አንድነታችንን ከማጠናከር ይልቅ 
ልዩነቶቻችን ላይ በማተኮራችን ምክንያት 
እሴቶቻችን እየተናዱ ወደ ከፋ ግጭትና ጦርነት 
እየወሰዱን ይገኛሉ። በብዙ ያልተገባ ዋጋ 
እየከፈልን ነው።  

ከአፈ ሙዝና ከጠብ-መንጃ ይልቅ በጠረጴዛ 
ዙሪያ ችግርን መፍታት ይገባናል። ይሄ ርምጃችን 
ዜጎች ከሚሞቱ፣ ከሚፈናቀሉ ያሉ ችግሮችን 
ቁጭ ብሎ መነጋገር መሸነፍ ሳይሆን መሠልጠን 
እንደሆነ የሚያስገነዝብ ነው።  አለመግባባቶችን፣ 
የፖለቲካ ልዩነቶችን፣ የታሪክ ተቃርኖዎችን፣ 
የተዛባ ትርክትን በንግግር መፍታትና ልዩነትን 
ማጥበብ ሥልጡን አሰተሳሰብ የፖለቲካ 
ባሕላችን ማድረግ ይገባናል። ለዚህ የሚሆኑ 
ማኅበረሰባዊ ዝግጁነት መፍጠርም ይኖርብናል።

የኢፌዴሪ ጠቅላይ ሚኒስትር ዐቢይ 
አሕመድ (ዶ/ር) ሰሞኑን ከሕዝብ ተወካዮች 
ምክር ቤት አባላት ለተነሱላቸው ጥያቄዎች 
በሰጡት ማብራሪያ “ክላሽ አንግበው በየጫካው 
ላሉ ወንድሞቻችን እባካችሁ ሠላምን ናቅ 
አናድርጋት፤ ሰላምን እንጠብቃት የምትሻለው 
እሷ ናት” የሚል መልእክት አስተላልፈዋል። 

ይህንን የጠቅላይ ሚኒስትሩን ንግግር በብዙ 
መንገድ ትርጉም ሰጥቶ በቀናነት መረዳት 
ይገባል። የመጀመሪያው ጉዳይ “እስካሁን 
ከገባንባቸው የእርስ በእርስ ግጭቶች ምን 
አተረፍን፤ ምንስ አጣን?” የሚለው ነው። 
ከሞት፣ ከሰብዓዊ ሰቆቃ፣ ከድህነት፣ ብዙ 
ዓመታትን ወደ ኋላ ከመቅረት ውጪ የጎደለብን 
እንጂ ያተረፍነው የለም። ስለዚህ የሠላምን ዋጋ 
ልንንቅና ልናጣጥል አይገባም።

አዎ ሠላም ከጦርነት በእጅጉ ይሻላልና 
ተፋላሚ ወገኖች ከጸብ፣ ከጦርነት፣ ከመናናቅ 
ሠላምን ማስበለጥ ይገባቸዋል።  ሰላምን 
መምረጥ መሸነፍ ሳይሆን በጋራ ማሸነፍን 
መምረጥ ነው።  ይህ ደግሞ ሀገርና ሕዝብን 
ካላስፈላጊ ጥፋት መታደግ የሚያስችል ዘመኑን 
የሚዋጅ የችግሮቻችን ሁሉ መፍቻ ቁልፍ 
ነው። በመሆኑም ለሰላም እድል በመስጠት 
የጋራ አሸናፊ ለመሆን ለመሥራት መዘጋጀት 
ይኖርብናል። ሰላም! 

የሰው ልጆችን ነገዎች ከሚወስኑ መሠረታዊ እውነታዎች አንዱና ዋነኛው በሕጻናት /ነገን 
ተረካቢ ትውልዶች/ ላይ ትኩረት  ተደርገው የሚሠሩ ሥራዎች  እንደሆኑ ይታመናል። ይህንንም  
ታሳቢ በማድረግም ኅዳር 11 በዓለም አቀፍ ደረጃ የሕጻናት ቀን ተደርጎ እንዲከበር ስምምነት ላይ 
ተደርሷል ። 

የሕጻናት መብቶች ኮንቬንሽን/ስምምነት እና የሕጻናት መብቶች መግለጫ የጸደቀበትን ቀን 
ለማስታወስ እ.ኤ.አ 1990 ጀምሮ መከበር የጀመረው የዓለም ሕጻናት ቀን፤ በዓለም አቀፍ ደረጃ 
ለ34ኛ ጊዜ በኢትዮጵያ ደግሞ ለ18ኛ ጊዜ "ለዛሬዎቹ ሕጻናት ፍቅርና በጎነትን እናውርስ" በሚል 
መሪ ቃል ተከብሯል ።

ኢትዮጵያ የሕጻናትን መብቶች በሁለንተናዊ መልኩ ማስከበር የሚያስችል ሕገ-መንግሥታዊ 
ድንጋጌዎችን ተግባራዊ በማድረግ ተጠቃሽ ሀገር ናት።  የኢፌዴሪ ሕገ መንግሥት፣ ሕጻናት 
በሕግ የተደነገጉና በግልጽ የተጠቀሱ የዜጎች ሰብዓዊና ዴሞክራሲያዊ መብቶች ከአዋቂዎች እኩል 
የመጠቀም መብት እንዳላቸው ይደነግጋል።

በዚህ ረገድ የሕጻናትን መብትን በተለየ ሁኔታ ለመጠበቅ የሚያስችል ድንጋጌም የሕጻናት 
መብት በሚል በሕገ መንግሥቱ   አንቀጽ 36 ላይ አካቷል። በብሔራዊ የሕጻናት ፖሊሲውም፤ 
የሕጻናት ጉዳይ በማንኛውም ወቅት የቅድሚያ ትኩረት ሊሰጠው የሚገባ ጉዳይ መሆኑንና ሁሉም 
አካላት ይህንን መሠረት ያደረገ ሥራ መሥራት እንዳለባቸው ያሳስባል።

ከዚህም ባለፈ በፍትሐ ብሔር ሕጋችን ሕጻናት በእድሜ ያልበሰሉ እና በቂ ትምህርትም ሆነ 
የሕይወት ልምምድ የሌላቸው ናቸው ተብሎ ስለሚታመን በሌሎች ሰዎች በመታለል ወይም በሌላ 
ምክንያት በግል ጥቅማቸው ላይ ጉዳት እንዳይደርስባቸው ልዩ ጥበቃ ይደረግላቸዋል ይላል።

ይህ እንደ ሀገር ለሕጻናት የሰጠነው ትኩረት፤ አንድም እንደ ሀገር ቀጣይ ዕጣ ፈንታችን 
የሚወሰነው በእነዚህ ሕጻናት ላይ  መሆኑን ከመረዳት፤ ከዚያም በላይ እንደ ሕዝብ ተስፋ 
የምናደርጋቸው ብሩህ ነገዎች በአንድ ትውልድ  ተበጅተው የሚያበቁ ሳይሆኑ፤ በአግባቡ በጥንቃቄ 
በተዘጋጁ ትውልዶች ቅብብሎሽ ላይ የተመሠረተ መሆኑን ከመገንዘብ የመነጨ ነው።

ኢትዮጵያውያን ደግሞ ለሕጻናት ያለን ከሰብዓዊነት የሚመነጭ ርህራሄ መብቶቻቸውን 
ለማክበር ሆነ ለማስከበር ትልቁ አቅማችን እንደሆነ ይታመናል። ይህ ከመንፈሳዊ፣ ባሕላዊ እና 
ማኅበራዊ እሴቶቻችን የሚመነጨው ሰብዓዊ ርህራሄ፤ እንደ ቤተሰብ ሆነ እንደ ሀገር ለሕጻናት ልዩ 
ትኩረት እንድናደርግ አስችሎናል። ይህም በዕለት ተዕለት ሕይወታችን የሚታይ ተጨባጭ እውነታ 
ነው።

የሕጻናትን ቀን ስናከብርም፤ ይህንን የማኅበራዊ ማንነታችን አንዱ መገለጫ የሆነውን ስለ 
ሕጻናት ያለንን ሰብዓዊ ርህራሄ   አጠናክረን ለመቀጠል ቃል ለመግባት እንጂ፤ በሕጻናቱ ጉዳይ ላይ 
አዲስ ትርክት ለመፍጠር እና በዚህም ራሳችንን እንደ ማኅበረሰብ ለመግራት አይደለም ።

በተለይም ቀኑን "ለዛሬዎቹ ሕጻናት ፍቅርና በጎነትን እናውርስ" በሚል መሪ ቃል ማክበራችን፤ 
ሕጻናቱ ከሁሉም በላይ ለራሳቸው ሆነ ለሀገራቸው ጤናማ ትውልድ ሆነው የሚያድጉበትን መልካም 
ዕድል መፍጠር የሚያስችል ነው። ከትናንት  የግጭት ታሪክ ለዘለቄታው መውጣት  የሚያስችለንን 
የመሠረት ድንጋይ  የማስቀመጥም  ያህል ነው።

ሕጻናቱ ከትናንት ሀገራዊ የግጭት ትርክቶች ወጥተው የራሳቸውን ዕጣ ፈንታ በፍቅርና በበጎነት 
መገንባት የሚያስችላቸውን አቅም እንዲያጎለብቱ፤ ነገዎቻችንን ብሩህ ለማድረግ የጀመርነው ትግል 
በትውልዶች ቅብብሎሽ የተሻለ ተስፋ እንዲላበስ የሚያስችል  ነው።

በፍቅርና በበጎነት  ተኮትኩቶ ያደገ ትውልድ የሀገርና የሕዝብ ተስፋነቱ በብዙ መልኩ ለጥያቄ 
የሚቀርብ  አይደለም።  ከዚህ አንጻር እንደ ቤተሰብም ሆነ እንደ ማኅበረሰብና ሕዝብ ተስፋ 
ያደረግናቸውን ነገዎች ፍጹም በሆነ መተማመን እንዲሳኩ  በሕጻናቱ ላይ ተስፋ፣ ፍቅርና በጎነትን 
መዝራት የሁሉም ዜጋ ሰብዓዊ፣ ማኅበራዊና ሀገራዊ ሀላፊነት ነው! 

ለሠላም እድል በመስጠት የጋራ 
አሸናፊ እንሁን !

በሕጻናት ላይ ተስፋ፣ ፍቅርና በጎነትን 
መዝራት የሁሉም ዜጋ ኃላፊነት ነው!



አዲስ ዘመን   ረቡዕ ኅዳር 12 ቀን 2016 ዓ.ምገጽ 6

ወደ ገጽ 7 ዞሯል

ፍረዱኝ

ክፍለዮሐንስ አንበርብር እና ሞገስ ተስፋ

መነሻ ምክንያት
አቶ ፀጋዬ ሽኩሬ ይባላሉ፤ ነዋሪነታቸውና 

እድገታቸው በአዲስ አበባ ከተማ አስተዳደር አቃቂ 
ቃሊቲ ክፍለ ከተማ ወረዳ 08 ነው።  በዚህ ወረዳ 
ሲኖሩ በአባታቸው አቶ ሽኩሬ እጄ ስም ሰፊ የእርሻ 
መሬት እንደነበራቸውና በዚህም ለዘመናት ቤተሰባቸው 
እና እርሳቸው ሲተዳደሩበት እንደነበር ይጠቁማሉ።  
ቦታቸው ሰፋ ያለ እና ለበጋ እርሻ፣ ለመስኖ፣ ለጓሮ 
አትክልትና ልማትም ይውል የነበረ፤ ዛፎችም 
የተተከሉበት እንደነበር ያስታውሳሉ። 

ይሁንና ይህ ሁሉ ቦታ ለልማት በሚል ሰበብ 
እንደተወሰደባቸው የሚገልጹት አቶ ፀጋዬ፤ ይህ ሁሉ 
ሲሆን ግን ተገቢው ካሣ እንዳልተከፈላቸው ይናገራሉ።  
በዚህ መልኩ የተነፈጉትን መብታቸውን ለመጠየቅ 
በርካታ የመንግሥት ተቋማትን ደጅ ቢጠኑም 
እንዳልተሳካላቸው፤ በወጉ እንኳን ቅሬታቸውን 
ማቅረብ እንዳልቻሉ ይገልፃሉ።  

“በደሌ ካሣ መከልከል ብቻ ሳይሆንም ሌላ ብዙ 
ችግር አለ” የሚሉት አቶ ፀጋዬ፤ ከእነዚህ መካከል 
የቤት ግንባታ ፈቃድ መከልከል አንደኛው መሆኑን 
ይናገራሉ።  ከዚህ ባሻገር በአሁኑ ወቅት በሚኖሩበት 
ቤት የቤት ካርታ ማውጣት እንደተከለከሉ የመብት 
ጥያቄ ጠይቀውም ምላሽ መከልከላቸውን፤ በሚኖሩበት 
ክፍለ ከተማ እና ወረዳ እንደ ዜጋ አገልግሎት ማግኘት 
እንዳልቻሉ ነው ቅሬታቸውን ለኢትዮጵያ ፕሬስ 
ድርጅት የመልካም አስተዳደርና ምርመራ ዝግጅት 
ክፍል የተናገሩት። 

ይሄን መነሻ በማድረግም የመልካም አስተዳደርና 
ምርመራ ቡድኑ ጉዳዩን ይዞ ወደ አቃቂ ቃሊቲ ክፍለ 
ከተማ ያመራ ሲሆን፤ ክፍለ ከተማውም የበኩሉን ምላሽ 
ሰጥቷል።  በዚህም ምንም እንኳን አቶ ፀጋዬ በዚህ 
ደረጃ በደል እየደረሰብኝ ነው ቢሉም፤ የአቃቂ ቃሊቲ 
ክፍለ ከተማ ግለሰቡ የሚያነሷቸው ቅሬታዎች በሙሉ 
ውሃ የማይቋጥሩ ብሎም ከሚገባቸው በላይ ጥቅም 
ከመፈለግ የመነጨ መሆኑንና እንደ ዜጋም መብታቸው 
አለመነፈጉን ይነገራል። 

የዝግጅት ክፍላችንም እነዚህ ከሁለት ወገን የተነሱ 
ሀሳቦችን ከባለቤቶቹ አንደበት፣ ከሰነድና ማስረጃዎች፣ 
ከሰዎች እና ከሚመለከታቸው የመንግሥት አካላት 
ለማጣራት፤ መረጃዎችንም ለመተንተን ሞክሯል።  
በዚህ ሂደት የተገኙ ሃሳቦችና ማስረጃዎችን መነሻ 
በማድረግም የሚከተለውን ዘገባ አቅርቧል።      

የአቶ ፀጋዬ ሽኩሬ ቅሬታና አቤቱታ

አቶ ፀጋዬ ሽኩሬ፣ ለዝግጅት ክፍላችን ባቀረቡት 
ቅሬታ እንደገለጹት፤ በ2004 ዓ.ም የእሳቸው እና 
የቤተሰቦቻቸው ቦታ ለልማት ሲወሰድ ቅድመ ውይይት 
ተደርጓል።  በዚህ ወቅትም ቦታው ለውሃና ፍሳሽ 
ለልማት እንደሚፈለግ ሲነገራቸው፤ ኤርትራውያን 
ጥለውት የሄዱት ባዶ ቦታ እንዳለ በመጠቆም እዛ 
ቢያለሙ የሚል ሀሳብ አቀረቡ።  ሆኖም ተቀባይነት 
አላገኙም። 

በወቅቱ የነበራቸው የመሬት ስፋት 3ሺ300 
ካሬ ሜትር ሲሆን፤ በአጠቃላይ ከአባታቸው ጋር 
ሲደመር 7ሺ780 ካሬ ሜትር መሬት ነበር።  ሆኖም 
ቦታው ለልማት እንዲውል ሲደረግና የካሣ ክፍያ 
ሲፈጸም ግን ተጉላልተዋል፤ ይህም አካሄዱ ግልጽነት 
የጎደለው ስለነበር ነው።  ምክንያቱም ክፍያው ሲፈጸም 
በመጀመሪያ ዙር ካሬው ባልተገለጸ መልኩ እንዲሁ 
ውሰዱ ተብለው 89ሺ ብር ገደማ በ2004 ዓ.ም 
ወስደዋል። 

ይሄን ገለጻ ተከትሎ ግን የዝግጅት ክፍሉ “ካሬው 
ባልገለጸበት መንገድ እንዴት ካሣ ልትወስዱ ቻላችሁ?” 
ሲል ጠይቋል።  በምላሻቸው ‹‹ቀሪውን እረሱ፤ ለልማት 

የተወሰደውን ለክተን እናያለን እናሳያችኋለን›› አሉን።  
ቀሪውን በእርሻ መልኩ ስንጠቀም ነበር።  ከተዘራ 
በኋላ በ2005 ዓ.ም መስከረም ወር ላይ በግሬደር 
መጥተው አረሱት።  በተመሳሳይ በ2006 ዓ.ም ውሃ 
ልማት በግሬደር ለማረስ ሲመጡ አታርሱም ብለው 
በማስቆማቸው ድጋሚ ልኬት እንዲለካ ስለመደረጉም 
ተናግረዋል። 

በዚህም ለ3ሺህ ካሬ ሜትር መሬት አንድ 
መቶ 29ሺ ብር አካባቢ ካሣ ተቀበሉ።  ይህ ሲሆን 
ስህተት ነው፤ በ2006 ዓ.ም በወጣው መመሪያ 
እንዲከፈለን ተስማተናል፤ የባሕርዛፍ፤ የአትክልትና 
የአዝዕርት ቦታ ላይ ከአዝዕርት የሚገኘው ካሣ 
እንደሚከፈል፤ ብቻ ሳይሆን እንደ ጌሾ፣ ባሕር ዛፍ ያሉ 
አትክልቶችን ቆርጣችሁ ትወስዳላችሁ ተብለናል። ይህ 
ባልተፈጸመበት ሁኔታ መብታችን ሊጣስ አይገባም፤ 
በግሬደር አታርሱም ብለው እንደከለከሉ ያስረዳሉ። 

ከዚህ በኋላም እንደገና ይታያል፤ ጥያቄያችሁ 
ትክክለኛ ስለሆነ ልማት መቋረጥ የለበትም በመባሉ 
ሥራ እንዲጀመር እና ሥምምነቱም የ10 ዓመት 
በመሬቱ ባለው አትክልት በዓመት ስንት ጊዜ የሚለውን 
ጥናት እየተጠና ስለሆነ እያንዳንዳችሁ ከ10 ሚሊዮን 
ብር በላይ ታገኛላችሁ ሲሉ የውሃ ልማት ኃላፊው 
በቃል እንደገለፁላቸው ተናግረዋል።  ሆኖም ይህ 
እልባት ሳያገኝ በ2007 ዓ.ም ግንባታው ተጠናቀቀ።  
በ2008 ዓ.ም መጥተው ክፍለ ከተማ ከጻፈላችሁ እኛ 
እንከፍላለን ተብለን ነበር። 

ነገር ግን ይህ ባለመደረጉ በ2009 ዓ.ም ከንቲባ 
ጽሕፈት ቤት ድረስ በማመልከት የከተማ ማደስ 
አመራር የነበረ ከባለሙያ ጋር ቦታው ድረስ በመምጣት 
ካሣው የተሠራበት ስህተት መሆኑ፤ እንደገናም 

ነዋሪነታችን ወረዳ 08 መሆኑ፤ እና ቦታው በቋሚነት 
መወሰዱ በፎቶግራፍ የተደገፈ መረጃ ይዘው መበደል 
የለባቸውም በማለት ካሣ እንዲከፈል ቢደረግም፤ 
እስካሁን ማግኘት አልቻልንም ይላሉ።  አሁንም ድረስ 
መሬቱን መለካት ይቻላል፤ ለልኬት የሚያዛባ ሁኔታ 
የለውም፤ ስለዚህ ተለክቶ ትክክለኛ ካሣ ቢሰጠን ሲሉ 
ይጠይቃሉ።  

አቤቱታ አቅራቢው ይሄን ሃሳባቸውን ለማጠ 
ናከር፣ በቀን 29/10/ 2009 ዓ.ም ለአዲስ አበባ 
ከተማ አስተዳደር መሬት ልማት እና ማደስ ኤጀንሲ 
በመሬታቸው በብዙ መልኩ ተጠቃሚ እንደሆኑ፤ 
ቦታው ለልማት ሲወሰድባቸው በቦታው ለነበረ ሰብል  
እንደሚከፈላቸውና በዓመት ከሚያገኙት በ10 ተባዝቶ 
ክፍያ እንደሚፈጸም ነበር።  ነገር ግን በልማት ምክንያት 
መሬቱ ሲወሰድ በወቅቱ የነበረ አትክልት፤ ባሕር ዛፎችና 
ሌሎች ችግኞች ያለምንም ክፍያ በግሬደር እንደታረሰና 
በወቅቱ የተከፈለን በካሬ 37 ብር ከ45 ሳንቲም ነው።  
ይህም የተከፈለው ብር ግልጽነት የጎደለው በመሆኑ 
ሕጉና መመሪያው በሚያዘው መሠረት እንዲከፈላቸው 
የጠየቁበትን ሰነድ እንደ ማሳያ አቅርበዋል። 

አቶ ፀጋዬ፤ በካሳ ጉዳይ ፍርድ ቤት ድረስ ሄጄ 
መብት እንዳለኝና ያቀረብኩት ቅሬታ አግባብ መሆኑ 
የታመነበት ቢሆን መፍትሔ ለመስጠት ፍቃደኛ 
ያልሆኑት ክፍለ ከተማው እና ወረዳው ናቸው ይላሉ።  
ይህ የሆነው በየጊዜው አመራር ስለሚቀያየር ጉዳዩን 
በጥልቀት አለመረዳት ሲሆን፤ ሌላው ደግሞ እዛው 
ወረዳ እና ክፍለ ከተማ ላይ ለዘመናት የቆዩ እና የእኔን 
ጉዳይ የሚያውቁ ግለሰቦች እና አመራሮች አሉ።  
እዚህም የእጅ መንሻ የሚፈልጉ በመሆናቸው እኔን 
ለማስተናገድ ፈቃደኛ አይደሉም ሲሉም ይወቅሳሉ። 

የእኔ በደል ይህ ብቻ አይደለም የሚሉት አቶ 
ፀጋዬ፤  በክፍለ ከተማው ነዋሪ ሆኜ የምኖርበት ቤት 
እንኳን ዲጂታል ካርታ እንዳይኖረኝ ተከልክያለሁ።  
ይህ ሲሆን ግን ከእኔ ግራ ቀኝ ያሉት ጎረቤቶች ወይንም 
የአካባቢው ሰው ግን ካርታ በእጃቸው ይዘዋል።   
ከዚህም በተጨማሪ እኔ እድሳት ማድረግ ሆነ አዲስ 
ግንባታ ማከናወንም አልችልም  ሲሉ የበደላቸውን  
ሁኔታ ያስረዳሉ። 

የክፍለ ከተማው ምላሽ

የአቃቂ ቃሊቲ ክፍለ ከተማ መሬት ልማትና 
አስተዳደር ጽሕፈት ቤት ምክትል ኃላፊ አቶ ሙሉጌታ 
ተካ እና በክፍለ ከተማው የወሰን ማስከበር ባለሙያ 
የሆኑት አቶ አበባው ዳዊት በጋራ ለኢትዮጵያ ፕሬስ 
ድርጅት በሰጡት መረጃ፤  አቶ ፀጋዬ ሽኩር በተደጋጋሚ 
በአቡጨፌ የፍሳሽ ማጣሪያ ካሳ ሳይከፈለኝ መሬት 
ተወስዶብኛል፤ የቋሚ ተክል በተለይም የባሕርዛፍ ካሣ 
ሳይከፈለኝ ቀርቷል ወዘተ የሚል ቅሬታ፤ ገቢዎች እና 
ጉምሩክ ፕሮጀክት ላይ ካሣ በአግባቡ አልተከፈለኝም 
የሚል ቅሬታ ሲያቀርቡ ቆይተዋል።  

ላቀረቡት ቅሬታ የክፍለ ከተማው የመሬት 
ልማት አስተዳደር ጽሕፈት ቤት በየጊዜው ምላሽ 
ተሰጥቷቸዋል። በውሃና ፍሳሽ ፕሮጀክት በአቶ ፀጋዬ 
ሽኩር ስም የተለካ ይዞታ የለም።  በፕሮጀክት ዘመኑ 
ማለትም በ2004/2005 ዓ.ም ግለሰቡ በፕሮጀክቱ 
ክልል ውስጥ መሬት አልነበራቸውም።  ከዚህ ይልቅ 
በአባታቸው በአቶ ሽኩሬ ሄጂ ስም የተለካ 5ሺህ 
906ነጥብ55 ካ.ሜ መሬት ነበረ።  ይሄም የቋሚ ተክል 
ያረፈበት እና የመስኖ መሬት ነው።  ለዚህ መሬት ደግሞ 
በሦስት ዙር በድምሩ 239ሺ212ነጥብ28 ብር ለአቶ 
ሽኩሬ ሄጂ ሕጋዊ ተወካይ ለሆኑት ለባለቤታቸው 
ለወይዘሮ ሐብታሟ ከበደ ተከፍሏል። 

የካሣ ክፍያውም በሦስት ዙር የክፍያ ማስተርሊስት 
ክፍያ ተፈፅሞላቸዋል።  ሰነዶቹም ፋይል ላይ ተያይዘው 
ይገኛሉ።  ተወካዩዋም ይሄንን መውሰዳቸውን 
አልካዱም።  በወቅቱ የነበሩ ኮሚቴዎች እና የአቶ 
ፀጋዬ ሽኩር ወንድሞች ሁሉ በቦታው ላይ ካሣ 
ስለመከፈሉ በተደጋጋሚ መስክረዋል።  በውሃና ፍሳሽ 
ፕሮጀክት ምክንያት የተቆረጠውን የባሕርዛፍ ተክል 
በተመለከተ በወቅቱ በነበረው የካሣ መመሪያ ቁጥር 
3/2002 መሠረት አንድ አርሶ አደር ዛፉን ቆርጦ 
ማንሳት ከፈለገ ካሣ ሳይከፈለው ዛፉን እንዲያነሳ እና 
እንዲጠቀምበት ማድረግ ይችላል፤ ስለሚል በዚሁ 
አግባብ የአቶ ፀጋዬ አባት ዛፉን ቆርጠው በማንሳታቸው 
ካሣ አልተከፈላቸውም።  ይህ ደግሞ በወቅቱ የነበረው 
መመሪያ የሚያዘው አሠራር በመኖሩ ነው።   

የገቢዎች እና ጉምሩክ ፕሮጀክትን በተመለከተ 
የፕሮጀክቱ ልኬት በተወሰደበት በቀን 04/10/2012 
ዓ.ም ሳይት ላይ በተወሰደው ልኬት መሠረት በመስኖ 
ተጠቅመው ያለሙት የነበረውን የመስኖ ካናል (ቦይ) 
የነበረበትን አንድ ሺ 18ነጥብ95 ካሬ ሜትር መሬት 
በመስኖ የተከፈላቸው ሲሆን፤ ከወንዝ ራቅ የሚለውን 
ምንም ዓይነት የመስኖ ካናል የሌለበትን መሬት ደግሞ 
መሬት በሚል አንድ ሺ 513 ካሬ ሜትር በወቅቱ 
በዝናብ የሚለማ እርሻ በነበረው የካሣ ተመን መሠረት 
በመጀመሪያ ዙር የካሣ ክፍያ አንድ ሚሊዮን 468ሺህ 
458ብር ከ94 ሳንቲም፤ በሁለተኛ ዙር በልዩነት ክፍያ 
ደግሞ አንድ ሚሊዮን 633ሺህ 13 ብር ከ82 ሳንቲም፤ 
በድምሩ 3ሚሊዮን 101ሺህ 472 ብር ከ76 ሳንቲም ካሣ 
ክፍያ ተፈጽሞላቸዋል። 

ይሁንና ቅሬታቸው ሙሉ ለሙሉ ለምን በመስኖ 
አልተለካልኝም የሚል መሆኑ ግልጽ ሲሆን፤ በወቅቱ 
ሳይት ላይ የተገኘው ግን ከፊሉን መሬት በመስኖ 
ይጠቀሙበት እንደነበረ ቀሪውን ደግሞ በክረምቱ ዝናብ 
ተጠቅመው ያለሙት የነበረ መሆኑን ከመተማመኛ 
ቅፁ ላይ ተረጋግጧል።  ግለሰቡም በወቅቱ በተሞላው 

  «ካሣ ተከልክያለሁ፤ መብቴንም ተነፍጌያለሁ»
- አቶ ፀጋዬ ሽኩሬ

«ቅሬታው ከእውነት የራቀና ከሚገባው በላይ ጥቅም ፈላጊነት ነው»
- የአቃቂ ቃሊቲ ክፍለ ከተማ

የልኬት መተማመኛ ቅጽ ላይ ተስማምተው 
ፈርመዋል።  ወረዳውና ኮሚቴዎችም መተማመኛውን 
አጽድቀውታል። 

በዚህ ረገድ ለሁለቱም ፕሮጀክቶች የተሰጣቸው 
ምላሽ አግባብነት ያለው ነው።  የውሃና ፍሳሽ ፕሮጀክት 
ለአባታቸው ሕጋዊ ተወካይ ለሆኑት በ2004/2005 
በጀት ዓመት በነበረው መመሪያ ቁጥር 3/2002 
መሠረት፤ የገቢዎችና ጉምሩክ ፕሮጀክት ደግሞ 
ለራሳቸው በመመሪያ ቁጥር 19/2006 መሠረት 
በወቅቱ በነበረው አሠራርና መመሪያ መሠረት ተገቢው 
አገልግሎት በመጀመሪያ ዙርና በሁለተኛ ዙር በልዩነት 
ካሣ ክፍያ ተፈፅሞላቸዋል፤ ይህም በገንዘብ ተቀባዩ 
ወይንም ካሣ በወሰደው አካል ፊርማ የተረጋገጠ ነው። 

የአዲስ አበባ ውሃና ፍሳሽ ባለሥልጣን የወሰደውን 
መሬት በተመለከተ የእርሻና መስኖ መሬት እንዲሁም 
የቋሚ ተክል ካሣ ክፍያ አልተከፈለኝም በሚል ክስ 
ያቀረቡ ቢሆንም እንኳ፤ ፍርድ ቤቱ ግን አስፈላጊውን 
ማጣራት አድርጎ በመሬቱ ላይ በወቅቱ በነበረው 
መመሪያ እና አሠራር መሠረት ካሣ ክፍያ ለአባታቸው 
እንደተከፈላቸው በማረጋገጡ ክሱ አግባብነት የለውም 
በሚል በ16/04/2012 በመዝገብ ቁጥር 014/10 
በተሰጠው ውሳኔ ክሳቸውን ውድቅ አድርጎባቸዋል። 

ስለሆነም ከፍርድ ቤት ውሳኔ በኋላ አስተዳደራዊ 
ቅሬታ ማቅረብም ይሁን በየመገናኛ ብዙኃን 
(ሚዲያው) እየሄዱ የተቋሙን ስም ማጥፋታቸው 
ተገቢነት የለውም።  ምናልባትም በፍርድ ቤቱ ብይን 
ቅሬታ ካለባቸው እንኳን ይግባኝ መጠየቅ ሲገባቸው፤ 
ፍርድ ቤት የሰጠውን ውሳኔ ሽራችሁ ተጨማሪ ክፍያ 
ክፈሉኝ ማለት አግባብነት የሌለው መሆኑን ለማጣራት 
መቻላቸውን ነው ለዝግጅት ክፍላችን ያስረዱት። 

ይሄንን የሚመለከቱ አስረጂ ሰነዶችም በውሃና 
ፍሳሽ በሦስት ዙር ካሣ ክፍያ የተፈፀመበት የክፍያ 
ማስተርሊስት ቃለ ጉባኤ እና ሰርተፊኬት ፋይል 
ላይ ተያይዟል።  በተደጋጋሚ ያቀረቡት ቅሬታ እና 
የተሰጣቸው ምላሽ ፋይል ላይ ተያይዟል።  ፍርድ 
ቤት ክስ መሥርተው ብይን የተሰጠበት የፍርድ ቤት 
ውሳኔ ፋይል ላይ ይገኛል።  በገቢዎችና ጉምሩክ 
ልኬት የተወሰደበትና አርሶ አደሩም በልኬቱ አምነው 
የፈረሙበት ወረዳውና ኮሚቴዎች ያረጋገጡት 
መተማመኛ ቅፅ ፋይል ላይ ተያይዟል።  በገቢዎችና 
ጉምሩክ ካሣ ክፍያ በሁለት ዙር የወሰዱበት የክፍያ 
ማስተርሊስት እና ሰርተፊኬት ፋይል ላይ ተያይዟል። 

አቶ ፀጋዬ ሽኩር ለሚያቀርቡት ቅሬታ በተደጋጋሚ 
ጊዜ ተገቢና በቂ ምላሽ የተሰጣቸው መሆኑን ያነሱት 
ምላሽ ሰጪዎቹ፤ ግለሰቡ ግን ሆን ብለው በተቋማችን 
ላይ የስም ማጥፋት ዘመቻ በማካሄድ በተቋሙ 
ላይ በተለያየ ወቅት ቅሬታ በማቅረብ ለዚህ ምላሽ 
ለመስጠት ሲባል ተቋማችን ባለሙያዎችን በመመደብ 
በሚያደርገው የማጣራት ሥራ ከፍተኛ የሥራ ጫና 
በመፍጠር ላይ ይገኛሉ ሲሉ አብራርተዋል። 

ጉዳዩን ወደ ፍርድ ቤት ወስደውት የነበረም 
በመሆኑ የግለሰቡ ቅሬታ እና ክስ አግባብነት የሌለው 
መሆኑ ፍርድ ቤቱ በውሳኔው ስላሳወቀ ከፍርድ ቤት 
ውሳኔ በኋላ የሚሠራ ምንም ዓይነት አስተዳደራዊ ሥራ 
የሌለ በመሆኑ፤ በየተቋሙ እየዞሩ የሚያቀርቡት ቅሬታ 
አግባብነት የሌለው መሆኑን ሁሉም የሚመለከተው 
አካል ሊያውቀው ይገባል በሚል አጠቃላይ የማጥራት 
ሂደቱን ማጠቃለሉን ክፍለ ከተማው አሳውቋል። 

በተመሳሳይ መልኩ ምላሽ የሰጡን የአቃቂ ቃሊቲ 
ክፍለ ከተማ ዋና ሥራ አስፈፃሚ ጽሕፈት ቤት ኃላፊ 
አቶ መሐመድ አሕመድ በበኩላቸው፤ አቶ ፀጋዬ አንደ 
ዜጋ የክፍለ ከተማችን ነዋሪ ናቸው።  ይህም በመሆኑ 
መብታቸውን በተለየ ሁኔታ የሚቀማቸው ወይንም 
ደግሞ የተለየ መብት እንደ ግለሰብ እንዲያራምዱ 
ወይንም እንዲጠቀሙ በተለየ ሁኔታ የሚስተናገዱበት 
አግባብ የለም።  ይሁንና እኝህ ግለሰብ ቅሬታቸውን 
በየተቋማቱ እየዞሩ ያስገቡ ቢሆንም በየደረጃው ምላሽ 
መሰጠቱን ይናገራሉ። 

እውነታው አቶ ፀጋዬ ሽኩሬ የሚጠይቁት የመብት 
ጉዳይ ሳይሆን፤ ‹‹የሚያቀርቡት ቅሬታ ሁሉም ከእውነት 
የራቀ እና ከሚገባው በላይ ጥቅም ፈላጊነት ነው›› 

ከገጽ 6 የዞረ

ፍረዱኝ
ብለዋል።  በተለይም በተለያዩ ወቅቶች፣ ሙስና አለ፤ 
የመልካም አስተዳደር ችግር እየተፈጠረ ነው በሚሉ እና 
ሌሎች መረጃዎችን ይዘው ወደ ጽሕፈት ቤቱ ይምጡ 
እንጂ፤ ይሄ ክሳቸው ግን መሬት ላይ የሌለ እውነት ነው።  
አብዛኛው ፍላጎታቸውም ሕጋዊ አሠራርን የተከተለ 
ሳይሆን የግል ጥቅማቸውን በማሰብ የሚደረግ ነው።  
በተለይም ደግሞ ከካሣ ጋር የሚያነሷቸው ቅሬታዎች 
በራሳቸው ፊርማ አረጋግጠው የወሰዱት ሆኖ ሳለ፤ ካሣ 
አልተከፈለኝም የሚለው አካሄዳቸው የማጭበርበር እና 
መንግሥትን የማታለል ሙከራ እንደሆነ አረጋግጠዋል።  

እንደ አቶ መሐመድ ገለፃ፤ ግለሰቡ ከቤት ዕድሳት፣ 
ግንባታ ወይንም ግብር ጋር በተያያዘ የሚያነሷቸው 
ነጥቦች ብሎም የቤት ካርታ ባለቤትነት መብትም እንደ 
ግለሰብ ሆን ተብሎ ተለይቶ በደል የማድረስ ወይንም 
የማጉላላት ዓላማ ያለው ተቋምም ሆነ ግለሰብ የለም።  
ይህ ከሆነም በሕግ አግባብ እርምጃ ይወሰድበታል። 
ግለሰቡም ሕጋዊ መስፈርቶችን ካሟሉ መብታቸው 
የሚነፈግበት ምንም ዓይነት ሕጋዊ መሠረት የለም።  
ግለሰቡ እንደ ዜጋ አልተቆጠርኩም እያሉ ወቀሳ 
የሚያቀርቡት በማይመለከታቸው የፓርቲና የወጣት 
አደረጃጀቶች ስብሰባ ልግባ ሲሉ ይህ እርስዎን 
አይመለከትም ሲባሉ ልክ መብታቸው እንደተነፈጉ 
አስመስለው ይከሳሉ።  በተጨማሪም የቤት ዕድሳት 
አስፈላጊውን መስፈርት አሟልተው ከመጡ 
የማይስተናገዱበት መንገድ የለም።  

ከዚህም በተጨማሪ አቶ ፀጋዬ መብቴን ተነፈግሁ 
ብለው በአቃቂ ቃሊቲ ክፍለ ከተማ የፌደራል 
የመጀመሪያ ደረጃ ፍርድ ቤት ክስ መሥርተው እንደነበር 
አስታውሰው፤ በዚህም ክርክር በፍርድ ቤት የተሸነፉ 
መሆኑን አረጋግጠዋል።  

የሰነድ ማስረጃዎች

የአዲስ አበባ ከተማ አስተዳደር የመሬት ልማትና 
ከተማ ማደስ ኤጀንሲ፤ በቀን 3/10/2007 ዓ.ም 
በቁጥር መልከማኤ1-17/3052/07 በሰጠው የውሳኔ 
ማሳወቅ በሚለው ደብዳቤ፤ ለአቶ ሽኩሬ ኤጃ አቤቱታ 
የቀረበበት ቀን- 03/10/2007 ዓ.ም የባሕር ዛፍ ግምት 
አልተከፈለኝም፤ የአትክልት የካሣ ግምት በአግባቡ 
አልተሰጠኝም የሚል ነው። 

‹‹የአቤቱታው ዝርዝር ሁኔታም በአቃቂ ቃሊቲ 
ክፍለ ከተማ ወረዳ 08 ልዩ ስሙ አቡ ጨፌ ነዋሪ 
የሆንኩኝ በአዲስ አበባ ውሃ ልማት ፕሮጀክት ምክንያት 
የአትክልት ቦታ ለልማት በመፈለጉ በቦታው ላይ ላለው 
ባሕር ዛፍ የካሣ ግምት ያልተከፈለኝ ሲሆን፤ ለጓሮ 
አትክልቱ ደግሞ ተገቢው ካሣ ያልተሠጠኝ ስለሆነ 
በአግባቡ የካሣ ክፍያ እንዲሰጠኝ›› በማለት ኤጀንሲው 
የቀረበ አቤቱታ ነው ሲል ግለሰቡ ያቀረቡትን ጭብጥ 
ሃሳብ አስፍሯል።  

የባህር ዛፍን በተመለከተ የወረዳ 08 ሥራ አስኪያጅ 
ጽሕፈት ቤት በ26/02/05 ዓ.ም ለክፍለ ከተማው 
መሬት ልማት ባንክና ከተማ ማደስ ፕሮጀክት ጽሕፈት 
ቤት በድጋሚ በ29/02/2005 ዓ.ም ለክፍለ ከተማው 
ለመሬት ልማት ባንክና ከተማ ማደስ ጽሕፈት ቤት 
ወረዳው በላከው ቃለ ጉባዔ ላይ የተዘረዘረው የባሕር 
ዛፍ ችግኝ ብዛት 1091፤ መካከለኛ ብዛት 7፤ ትልቅ 
ብዛት 24፤ በጣም ትልቅ ብዛት 10 ካሣ እንዲከፈላቸው 
ተብሎ የተላከ ቢሆንም ግለሰቡ ራሳቸው አንስተው 
እየተጠቀሙበት ስለሆነ የካሣ ክፍያው እንዳይፈጸም 
ተብሎ የተጻፈ በመሆኑና ራስዎ ባሕር ዛፉን 
የተጠቀሙበት በመሆኑ የካሣ ግምት እና ምትክ 
ቦታ አሰጣጥ መመሪያ ቁጥር 3/2002 አንቀጽ 16.5.2 
ባለንብረቱ ከካሣ ይልቅ ዛፉን ቆርጠው ለመውሰድ 
ከመረጡ የካሣ ክፍያ አይሰጣቸውም ሲል ያትታል። 

የጓሮ አትክልቱን በተመለከተም፤ በመጀመሪያ 
ለ2ሺ417 ነጥብ 87 ካሬ ሜትር የካሳ ክፍያ ብር 89ሺ797 
የመሬት ልማት ባንክና ከተማ ማደስ ፕሮጀክት ጽሕፈት 
ቤት በደብዳቤ ቁጥር አቃ/ቃ/ክ/ከ/መ/ል/ባ/9439/04 
በቀን 16/04/2004 ዓ.ም በድጋሚ ለ3ሺ488 ካሬ 
ሜትር መረጃው ትክክለኛ ስለመሆኑ በ14/02/04 
ባለጉዳዩ በቅጽ 002 ላይ ባረጋገጡት መሠረት የካሣ 
ክፍያ ብር 129ሺ104 የመሬት ልማት ባንክና ከተማ 
ማደስ ፕሮጀክት ጽሕፈት ቤት በደብዳቤ ቁጥር አቃ/
ቃ/ክ/ከ/መ/ል/ባ/404/05 በቀን 12/04/2005 ዓ.ም 
ለውሃና ፍሳሽ ባለሥልጣን እንዲከፍላቸው የጻፈው 

«ካሣ ተከልክያለሁ፤ መብቴንም...

ደብዳቤ  መኖሩን ይጠቁማል። 

በተጨማሪም ለውሃና ፍሳሽ ባለሥልጣን 
እንዲከፍላቸው የጻፈው ደብዳቤ መኖሩና፣ የነበረኝ 
የቦታ ስፋት 6ሺ400 ካሬ ሜትር ሆኖ እያለ አለአግባብ 
ያለህ የቦታ ስፋት 2ሺ400 ካሬ ሜትር ነው ተባልኩ 
ላሉት በክፍለ ከተማው ያሉት ባለሙያዎች ቦታው 
ድረስ በመሄድ የሚነሳውን ቦታ በለኩት መሠረት 
አጠቃላይ የቦታው ስፋት ልኬት 5ሺ906.55 ካሬ 
ሜትር ሲሆን በዚሁ ካሬ ሜትር ላይ ለሰፈረው ንብረት 
በሁለት ጊዜ የካሣ ክፍያ እንዲከፈላቸው የሚገልጽ 
መረጃ መኖሩን ያሳያል። 

ባለሙያዎቹ በጂ አይ ኤዝ (GIS) አስደግፈው 
በላኩት መረጃ ላይ እንደሚታየው ከ5ሺ906,55 ካሬ 
ሜትር በላይ ወደ 1ነጥብ92 ካሬ ሜትር የሆነ ቦታቸው 
በልማት ምክንያት የማይነሳ በመሆኑ እንዳልተካተተ 
ለማረጋገጥ የተቻለ በመሆኑ ስፋቱ ያነሰባቸው ምክንያት 
በልማት ምክንያት የማይነሳ ቦታቸውን ሳይጨምር 
የተለካ ለመሆኑ በመረጋገጡ የውሳኔ ሀሳብ እንደቀረበ 
ሰነዱ ያስረዳል። 

የኮሚቴው ውሳኔ ሃሳብም፤ አቤቱታ አቅራ 
ቢው በተዘረዘሩት መረጃዎች መሠረት የባሕር 
ዛፍን በተመለከተ ግለሰቡ ራሳቸው አንስተው 
እየተጠቀሙበት ስለሆነ የካሣ ግምት እና ምትክ ቦታ 
አሰጣጥ መመሪያ ጥር 3/2002 አንቀጽ 16.5.2 ላይ 
ባለንብረቱ ከካሣ ይልቅ ዛፉን ቆርጠው ለመውሰድ 
ከመረጡ አይሰጣቸውም ስለሚል መከልከሉ አግባብነት 
ነው።  ለተለካላቸው የቦታ ስፋት 5ሺ906.55 ካሜትር 
ሆነ የተከፈላቸው የጓሮ አትክልት የካሣ ክፍያ አግባብ 
ያለው በመሆኑ ያቀረቡት አቤቱታ አግባብ አይደለም 
የሚል የውሳኔ ሀሳብ የሚገልጽ ሰነድ የኮሚቴ አባላት 
ስም ዝርዝር ከነ ፊርማው በቀን 24/10/2007 ዓ.ም 
ተፈራርመው ያስቀመጡት መሆኑንም ሰነዱ ያሳያል።  

የምርመራ ግኝት እና መልዕክት

አቶ ፀጋዬ ሽኩሬ ለዝግጅት ክፍላችን አቤቱታ 
ሲያቀርቡ፤ በፍርድ ቤት ጭምር ከሰው በሂደቱ 

ለእርሳቸው እንደተወሰነላቸው ተናግረዋል። ይሁንና 
ግን በክርክር አሸንፍኩ የሚሉበትን የፍርድ ቤት የውሳኔ 
ሰነድ ማቅረብ አልቻሉም።

በአንጻሩ፣ የክፍለ ከተማው የመሬት ልማትና 
አስተዳደር ጽሕፈት ቤት የጠየኩት የይገባኛል ጥያቄ 
በፍርድ ቤት ውድቅ መደረጉን የሚያሳይ ሰነድ 
አቅርቧል።

በተጨማሪም አቶ ፀጋዬ በሚሊዮን የሚቆጠር 
ካሣ እንዳልተከፈላቸው ሲገልጹ፤  በመሬት ልማትና 
አስተዳደር በኩል ግን አቶ ፀጋዬ ከሦስት ሚሊዮን 
ብር በላይ የካሣ ክፍያ መቀበላቸውን፤ ይሄንንም 
በወቅቱ አሠራርና መመሪያ ተስማምተው ፈርመው 
መቀበላቸውን በሚያሳይ ሰነድ መኖሩ አረጋግጧል። 

በመሆኑም በአቶ ፀጋዬ እና ቅሬታ ባቀረቡበት 
ጉዳይ ላይ እርሳቸው በቃል ከሚያቀርቡት የተበዳይነት 
አቤቱታ ባሻገር ይሄንን በደላቸውን የሚያስረዱበትን 
ማስረጃም መረጃም ማቅረብ ያልቻሉ ከመሆኑ ባሻገር፤ 
ቅሬታ ያቀረቡበት አካል ግን እርሳቸው ቀደም ብለው 
በጉዳዩ ላይ ተስማምተውና ተቀብለው የተቋጨውን 
ጉዳይ ለውጥ በመጣ፣ አመራር በተቀየረ ቁጥር እንደ 
አዲስና እንዳልተቀበሉት በማስመሰል እያቀረቡ 
ስለመሆኑ በመረጃ አስደግፎ አስረድቷል። 

ሌላው ቀርቶ ቅሬታ አቅራቢው ተፈረደልኝ ያሉበትን 
የፍርድ ቤት ውሳኔ ማቅረብ ያልቻሉ ሲሆን፤ ቅሬታ 
የቀረበባቸው ተቋማት ግን ይሄ ሐሰት መሆኑንና ቅሬታ 
አቅራቢው በፍርድ ቤት ጉዳያቸው ውድቅ እንደሆነ 
ከማስረዳት ባለፈ፤ ውሳኔውን ተቃውመው  ይግባኝ 
አለማለታቸው እንኳን በውሳኔው መስማማታቸውን 
እንደሚያመለክት፤ ቅሬታ አቅራቢው ግን የፍርድ ቤት 
ሽንፈታቸውን በመገናኛ ብዙኃን በኩል ጫና በመፍጠር 
ለማስቀልበስ ያሰቡት አካሄድ ስለመሆኑ የሚያስረዳ 
ነው።  በመሆኑም ይሄን አይነት ጥያቄና ቅሬታ ሲኖር 
በተገቢው መረጃና ማስረጃ ሊደገፍ የሚገባው መሆኑን 
በቀጣይ መሰል ጉዳይ ይዘው ለሚቀርቡ አካላትም 
ለመጠቆም እንወዳለን። 



ዜና

ከ1ኛው ገጽ የዞረ

በማከናወን የታሰበውን ሀገራዊ ዕቅድ ለማሳካት መሆኑን 
አመላክተዋል።    

በ2016 ዓ.ም የተያዘው አጠቃላይ የመንግሥት 
ዕቅድ በተለይም ማረጋገጥ የሚፈለገው ሀገራዊ ዕድገት 
ከአምናው ከፍ ያለ መሆኑን የጠቆሙት ጠቅላይ 
ሚኒስትሩ፤ ጠንካራ የግምገማና የቁጥጥር ሥርዓት 
ካልተረጋገጠ በስተቀር ሰፋ ተደርጎ የተዘጋጀውን  ዕቅድ 
ማሳካት እንደሚያስቸግር ጠቁመዋል፡፡

ጠቅላይ ሚኒስትሩ እንዳስታወቁት፤ ግምገማው 
ከተጠናቀቀ በኋላ በየደረጃው ውይይት ይካሄድና 
ተጨማሪ የቁጥጥር ሥራ በየክልሉ ይከናወናል።

“ጠንካራ የግምገማና...

መሆናቸውን እንደተረዱ ገልጸዋል።
በአዌቱ ወንዝ ዳርቻ ላይ የተገነቡ መሰረተ 

ልማቶች ወጣቶችን ተጠቃሚ የሚያደርጉ እንደሆኑም 
አንስተዋል።

የአዌቱ ወንዝ ዳርቻ የልማት ሥራ የወንዝ ዳርቻን 
በማልማት የገቢ ምንጭ ማድረግ እንደሚቻል ማሳያ 
እንደሆነም አቶ አረጋ ተናግረዋል።

በሌሎች ከተሞች የሚገኙ ወንዞችንም በዚህ አግባብ 
በማልማት የገቢ ማግኛ ማድረግ ይገባል ብለዋል።

በጅማ ዞን ያሉ ሌሎች የግብርና ልማት ስራዎችም 
ተስፋ ሰጪ ናቸው ያሉት ርዕሰ መስተዳድሩ፤ ከአማራ 
ክልል ፎገራ ልምድ በመቅሰም በዞኑ እየለማ ያለው የሩዝ 
ምርት በማሳያነት የሚጠቀስ መሆኑን አመላክተዋል። 

የአዌቱ የወንዝ ዳርቻ...

እንዲሁም የተቋሙ መርማሪ ከሆነ የምርመራ ሥራ 
ሲያከናውን ዋና ዕንባ ጠባቂው ሳይፈቅድ ወይም ከባድ 
ወንጀል ሲፈጽም እጅ ከፍንጅ ካልተያዘ በስተቀር በሕግ 
ቁጥጥር ስር አይውልም፤ አይከሰስም። 

ልዩ መብቱን በአዋጁ ማካተት ያስፈለገው 
የመርማሪዎችን ነጻነት ማስከበር ተገቢ መሆኑን በማመን 
መሆኑን አመላክተው፤ በተግባር እያጋጠመ ያለውን ያልተገባ 
ጫና ለመቀነስ የሚረዳ ድንጋጌ መሆኑን አስረድተዋል።

የኢትዮጵያ ሕዝብ ዕንባ ጠባቂ ተቋም በግል ድርጅቶች 
የሚፈፀሙ የአስተዳደር በደሎችን የማየት ሥልጣን 
እንዳልነበረው አስታውሰው፤ በተሻሻለው አዋጅ ግን የማየት 
ሥልጣን እንደተሰጠው ገልፀዋል።

በግል ድርጅቶች የሚፈጸሙ የአስተዳደር በደሎች ከጊዜ 
ወደ ጊዜ እየሰፉ ከመምጣታቸውም በላይ ተቋሙ አቤቱታ 
ሲቀርብለት አይመለከተኝም በሚል ስለሚመልሳቸው ዜጎች 
ለከፍተኛ እንግልት መዳረጋቸውን በምክር ቤቱ ተነስቷል፡፡  

የተሻሻለው አዋጅ በዜጎች ላይ የሚደርሰውን 
የአስተዳደር በደል ለመከላከል፣ በደል ተፈጽሞ ሲገኝ 
ደግሞ ምርመራ ማካሄድና እንዲታረም የማድረግ አቅሙን 
ማጠናከር እንደሚያስችል ተናግረዋል።  

በሥራ ላይ የቆየው አዋጅ የአስተዳደር በደሉን 
አቤቱታ የመቀበል፣ የመመርመርና ምክረ ሃሳብ የማቅረብ 
ኃላፊነቱን ለሕዝብ ዕንባ ጠባቂው ያልሰጠው እንደነበርም 
አንስተዋል። 

የተቋሙን ተግባርና ኃላፊነት በማስፋት በዜጎች 
ላይ እየደረሰ ያለውን በደልና እንግልት ለማስቀረት 
የአዋጁ መሻሻል አስፈላጊ ሆኖ መገኘቱንም አቶ እውነቱ 
በማብራሪያው አመላክተዋል። 

የምክር ቤት አባላት በማሻሻያ አዋጁ ዙሪያ ውይይት 
ካደረጉ በኋላ በአዋጅ ቁጥር 1307/2016 ሆኖ እንዲጸድቅ 
በሙሉ ድምጽ ወስነዋል።  

በሌላ በኩል ምክር ቤቱ የኢትዮጵያ ብሮድካስቲንግ 

ምክር ቤቱ...

ዳግማዊት  ግርማ

አዲስ አበባ፡- የተባበሩት መንግሥታት ኢንዱስትሪዎች 
እድገት ድርጅት ለስድስት ቄራ ድርጅቶች የቆዳና ሌጦ ጥራትን 
የሚጨምር የ430 ሺህ ዩሮ መሳሪያ ድጋፍ አደረገ። 

የአፍሪካ ኢንዱስትሪያላይዜሽን ቀን "የሴቶችን በዘርፉ 
ያላቸውን አቅም በማሳደግ የአፍሪካን ኢንዱስትሪያላይዜሽን 
ማሳለጥ" በሚል መሪ መልዕክት ትናንት በአዲስ አበባ 
ተከብሯል፡፡

የአፍሪካ ኢንዱስትሪያላይዜሽን ቀን በተከበረበት መድረክ 
የተባበሩት መንግሥታት ኢንዱስትሪዎች እድገት ድርጅት 
ለስድስት ቄራ ድርጅቶች 430 ሺህ ዩሮ የሚያወጣ የቆዳና ሌጦ 
ጥራትን የሚጨምር መሳሪያ አበርክቷል፡፡

መሳሪያው ጥራት ያለው ለማምረት ያግዛል የተባለለትና 
ማረጃ ስፍራ ላይ ቆዳና ሌጦ እንዳይጎዳ ለማድረግ የሚያስችል 
ነው፡፡

በኢንዱስትሪ ሚኒስቴር በማኑፋክቸሪንግ ኢንዱስትሪ 
ልማት ኢንስቲትዩት ጄኔራል ዳይሬክተር የሆኑት ሚልኬሳ 
ጃጋማ (ዶ/ር) አፍሪካ ውስጥ ከበቂ በላይ ጥሬ እቃ ቢኖርም 
በትክክል የሥራ ሂደትን ጠብቆ መስራትና ማምረት ላይ ግን 
ከፍተኛ የሆነ ክፍተት እንደሚታይ ጠቅሰዋል፡፡ ይህም ገዢዎች 
የሚጠብቁትንና የፍላጎቶቻቸውን ያህል ምርቶችን ለማድረስ 
አላስችል ብሏል ነው ያሉት፡፡ በተመሳሳይ ኢትዮጵያም ውስጥ 
በቂ የሆነ የቆዳና ሌጦ አቅርቦት ቢኖርም ተገቢውን ጥራት 
ጠብቆ ማምረት ላይ ግን ክፍተቶች አሉ ብለዋል፡፡  

በፕሮጀክቱ የኢትዮጵያ አስተባባሪ የሆኑት ወንዱ 
ለገሰ በበኩላቸው እንደገለጹት፤ የቆዳ ዘርፍ ላይ ትኩረቱን 
አድርጎ በሚሰራው የተባበሩት መንግሥታት ኢንዱስትሪዎች 
እድገት ድርጅት ፕሮግራም አካል በሆነ የቆዳ ውጤቶች ላይ 
እሴት የመጨመር ፕሮጀከት 120 የቆዳ ውጤት አምራቾችን 
አሰልጥኖ አሰማርቷል፡፡

በድርጅቱ የተደረገው የመሳሪያ ድጋፍ ማረጃ ላይ ቆዳና 
ሌጦ እንዳይጎዳ ለማድረግና ቁርጥራጮችን በቴክኖሎጂ 
ለመተካት የተደረገ ሲሆን፤ መሳሪያው በስድስት ስፍራዎች ላይ 
በሚገኙ ስድስት ቄራዎች ተተክሎ በዘርፉ ያለውን እንቅስቃሴ 
ውጤታማነት ለማሳለጥ ያስችላል ተብሏል፡፡  

ከመሳሪያዎቹ  መካከል የተወሰኑ መተከል መጀመራቸውን 

የቆዳና ሌጦ ጥራትን የሚጨምር የ430 ሺህ ዩሮ መሳሪያ ድጋፍ ተደረገ

ያመላከቱት አቶ ወንዱ፤ የሌሎቹ  ተከላ የእርድ መጠን 
በሚቀንስበት ወቅት እንደሚያካሂዱ ጠቁመዋል፡፡ በቄራዎቹ 
ላይ የሚገጠሙት መሳሪያዎች  የቆዳና ሌጦ ምርትን ጥራት 
በማስጠበቅ በሀገር ውስጥና በውጭ ሀገራት ገበያ ተወዳዳሪ 
ለመሆን ያስችላል ተብሏል።

የተባበሩት መንግሥታት  ኢንዱስትሪዎች እድገት 
ድርጅት  የኢትዮጵያ ሪጂናል ማዕከል ተወካይ አውሬሊያ 
ካላብሮአ በበኩላቸው፤  መሳሪያዎቹ  የቆዳና ሌጦ ጥራትን 
ለማስጠበቅ አስተዋፅኦአቸው የጎላ ነው ብለዋል። የተቋማቸው 
ድጋፍም በአህጉሪቷ ውስጥ  አሳታፊ፣ ሰላማዊና የበለጸገ 
ማህበረሰብ ለመመስረት በሚደረገው ሥራ ውስጥ አዎንታዊ 
ሚና እንደሚኖረው ገልጸዋል፡፡

ድጋፉ የኢትዮጵያን የቆዳና ሌጦ ምርት ጥራት ለማሳደግ ይረዳል

ኮርፖሬሽን የሠራተኞች አስተዳደር ረቂቅ ደንብን 
አጽድቋል። 

ኮርፖሬሽኑ የሕዝብ ሚዲያ እንደመሆኑ መጠን 
በሀገሪቷ የዴሞክራሲ ባህል ግንባታ ቁልፍ ሚና እንዲጫወት 
ለማስቻል፣ ብቃት ያላቸውን ሠራተኞች ይዞ ለማቆየት፣ ልዩ 
ችሎታና ክህሎት ያላቸውን ሠራተኞች ለመቅጠር እንዲችል 
ደንቡ መውጣቱን አቶ እውነቱ አስረድተዋል።  

የሕዝቡን ህብረ-ብሔራዊ አንድነት በማጠናከር 
ጠንካራ ሀገረ-መንግሥት የመገንባት ተልዕኮውን እንዲያሳካ 
ለማድረግ፤ ኮርፖሬሽኑ የበኩሉን ሚና ለመጫወት 
በሚያስችለው ቁመና ላይ እንዲገኝ ደንቡ ትልቅ ሚና 
እንደሚጫወትም ገልጸዋል።

ነባሩ የሠራተኞች አስተዳደር ደንብ የሚዲያ ሥራ ባህሪን 
በአግባቡ ታሳቢ ያላደረገ በመሆኑ ደንቡን ከሚዲያው ባህሪ 
አንፃር እንደገና መቃኘት አስፈላጊ ሆኖ መገኘቱን ጠቁመው፤ 
አዲሱ ደንብ በኮርፖሬሽኑና በሠራተኛው መካከል ያለውን 
የሥራ ግንኙነት ግልፅና ፍትሃዊ በሆነ መንገድ ለመምራት 
አስተዋጽኦ ይኖረዋል ብለዋል።

ከ1ኛው ገጽ የዞረ

ምዕራፍ ጋር ለማጣጣም ይሞክር ይሆናል በሚል ተስፋ 
ሁለተኛ ዙር ውይይት ታንዛንያ ዳሬ ሰላም ላይ ሲካሄድ 
ቆይቷል።

 በሽብር ቡድኑ ዘንድ በዚህኛው ዙርም "መንግሥት 
አዝሎ መንግሥት ያድርገኝ" ከሚል አጉራ ዘለልነት ያለፈ 
የድርድር ነጥብ ማምጣት አልቻለም ያለው መግለጫው፤ 
ነገር ግን በኢፌዲሪ መንግሥት በኩል በሀገሪቱ ሰላም ሰፍኖ 
ኢትዮጵያ ያሉዋትን ጸጋዎች ወደ ተጨባጭ ሀብትና አቅም 
ቀይራ ብልጽግናዋን ታረጋግጥ ዘንድ ካለው ጉጉት በመነጨ 
ከግማሽ መንገድ በላይ ተጉዞ ለጉዳዩ እልባት ለመስጠት 
ሞክሯል ብሏል። 

ነገር ግን የሽብር ቡድኑ በሰላም ጊዜ እንዴት መኖር 
እንዳለበት ለማሰብ ቸግሮት ታይቷል። በዜጎች ደምና እንግልት 
መነገዱን መርጧል። በመሆኑም ውይይቱ ያለ ውጤት 
ተበትኗል። የኢፌዴሪ መንግሥት ለሰላማዊ መፍትሔ ያለው 
አቋም እንደተጠበቀ ሆኖ ሕግና ሕገ መንግሥታዊ ሥርዓቱን 
የማስከበር ተልዕኮውን አጠናክሮ ይቀጥላል ሲል የመንግሥት 
ኮሙኒኬሽን አገልግሎት አስታውቋል።

አገልግሎቱ እንዳስታወቀው፤ ሰላምና መረጋጋት የአንድ 
ሀገር ልማትና ብልጽግና መሠረት ነው። ልዩነቶችን በስክነትና 
በሠለጠነ መንገድ በጠረጴዛ ዙሪያ በውይይት የመፍታት 
ባህል ከማዳበር ውጪ የሚገኝ ሰላም፣ የሚጎለብት አብሮነት 
አይኖርም። 

የኢፌዲሪ መንግሥት ከዚሁ እምነቱ በመነጨ አቋም 
የፖለቲካ ምኅዳሩን ለማስፋት፣ የፖለቲካ ፕሮግራም 
ከማይጋሩት ፓርቲዎች ጋር የመንግሥትን ሥልጣን ተጋርቷል 
ያለው መግለጫው፤ በዚህም ከመገዳደል በመለስ የሚካሄድ 
የምርጫ ሥርዓትና የሀገር አስተዳደር ልምምድ ለማዳበር፣ 
ነፍጥ አንስተው ሕገ መንግሥቱን በመጣስ ሥልጣን ለመያዝ 
ከሞከሩትም ጋር በተደጋጋሚ በውይይትና በሰጥቶ መቀበል 

መርሕ ሰላምን ለማስፋት ጥረት ሲያደርግ ቆይቷል፤ በማድረግ 
ላይም ይገኛል ብሏል። 

በመንግሥት በኩል ሕገ መንግሥቱንና የሀገሪቱን 
ሉዓላዊነት ለመቀበል ዝግጁ ከሆነ ከማንኛውም ኃይል ጋር 
በውይይት ችግሮችን ለመፍታት ያለማሰለስ ጥረት ይደረጋል 
ያለው መግለጫው፤ ይህ እንደተጠበቀ ሆኖ ከመከላከያ ትይዩ 
የሚታይ ትጥቅ የመያዝ፣ በመንግሥት ውስጥ መንግሥት 
የመሆን ልክፍትን ግን በውይይት ሽፋን መለማመድ አደገኛ 
ሀገር አፍራሽ አዝማሚያ ነው ብሎ ያምናል ሲል አስታውቋል። 

በመሆኑም መንግሥት ተገዶ የገባበትን ግጭት ለማስቆም 
ያለማሰለስ ርምጃ በመውሰድ ሀገር የማጽናት ሕገ መንግሥታዊ 
ግዴታውን እንደሚወጣ ገልጾ፤ በዚሁ አግባብ በኦሮሚያ 
ክልል አንዳንድ አካባቢዎች በመንቀሳቀስ በሕዝቦች ሕይወትና 
ንብረት ጉዳት በማድረስ የሰላም ጠንቅ ሆኖ ከቆየው የሸኔ 
የሽብር ቡድን ጋር በታንዛንያ ዛንዚባር ከወራት በፊት ውይይት 
ተካሂዶ ሳይቋጭ መቅረቱ ይታወሳል ሲል አስታውቋል። 

በዚሁ ውይይት ወቅት የሽብር ቡድኑ ከ60 ዓመታት በፊት 
የኦሮሞም የሌሎች የኢትዮጵያ ብሔረሰቦችም ሁሉ ጥያቄዎች 
የነበሩና ተመልሰው ያደሩ ጥያቄዎችን አንስቷል ብሏል። 

በተለይም ከለውጥ በኋላ በሥራ ላይ የዋሉ ጉዳዮችን 
ከማነብነብ ውጪ የሚቆጠርና የሚቋጠር አጀንዳ ማምጣት 
ስላልቻለ በመንግሥት በኩል በስክነትና በማግባባት ላይ ብቻ 
ታጥሮ በቀጠሮ ተንጠልጥሎ እንዲቆይ ማድረጉ ተመራጭ 
አካሄድ ነበር ሲል የመንግሥት ኮሙኒኬሽን አገልግሎት 
አስታውቋል። 

በዚሁ አጋጣሚ ውይይቱ እንዲሳካ ጥረት ሲያደርጉ 
ለነበሩ አካላት ሁሉ አገልግሎቱ ምስጋና አቅርቧል።

የኢፌዲሪ መንግሥት ከአንድ ዓመት በፊት ከሕወሓት ጋር 
በደቡብ አፍሪካ ፕሪቶርያ ባደረገው የሰላም ስምምነት ለሁለት 
ዓመት የዘለቀው ጦርነት መቋጨቱ ይታወሳል፡፡

አዲሱ ገረመው

አዲስ አበባ፡- በአዲስ አበባ ለሕፃናትና ወጣቶች 
የቀጥታ አልሚ ምግብ ድጋፍ 259 ሚሊዮን ብር  ተመድቦ 
ወደ ሥራ መገባቱን የአዲስ አበባ ሴቶች፣ ሕፃናትና 
ማህበራዊ ጉዳይ ቢሮ አስታወቀ፡፡ 

የአዲስ አበባ ሴቶች፣ ሕፃናትና ማህበራዊ ጉዳይ 
ቢሮ ኃላፊ ወይዘሮ ወይንሸት ዘሪሁን፤ "ለዛሬዎቹ ሕፃናት 
ፍቅርና በጎነትን እናውርስ" በሚል መሪ ቃል  ትናንት 
የተከበረውን አለም አቀፍ የሕፃናት ቀን  አስመልክተው 
በሰጡት መግለጫ፤በከተማዋ ምንም ገቢ ለሌላቸውና 
ገቢያቸው አነስተኛ ለሆኑ ነፍሰ ጡርና አጥቢ እናቶች 
እንዲሁም እስከ ሦስት ዓመት ላሉ ሕፃናት የቀጥታ አልሚ 
ምግብ ድጋፍ እየተደረገ ይገኛል፡፡ በዚህ ፕሮግራም 
እንደ ከተማ ተተኪዎችን ጨምሮ እስካሁን 17ሺህ 
ያህሉ ተጠቃሚ ሆነዋል፡፡ ለ2016 በጀት ዓመትም 259 
ሚሊዮን ብር ተመድቦ ወደ ሥራ ተገብቷል ብለዋል፡፡

በ2016 በጀት ዓመትም በመንግሥት የምገባ 
አማራጮች ማለትም፤ በተስፋ ብርሃን የምገባ ማዕከላት 
ሶስት ሺህ 500፣ እንዲሁም በመንግሥት ትምህርት 
ቤቶች 731 ሺህ ሕፃናት ተጠቃሚ ሆነዋል ያሉት ቢሮ 
ኃላፊዋ፤ ከዚህም ባሻገር በማህበረሰብ አቀፍ ድጋፍ 
ክብካቤ አገልግሎት 23ሺህ 547፣ ከመንግሥት 
ሠራተኞች ከወር ደመወዛቸው በአንድ ከመቶ 
ስፖንሰርሺፕ ፕሮግራም ሶስት ሺህ 150 እና በዘላቂነት 
በግል ባለሀብት ስፖንሰርሺፕ ፕሮግራም 100 ሕፃናትን 
ተጠቃሚ ማድረግ መቻሉን ተናግረዋል፡፡ 

በተጨማሪም መልሶ በማቀላቀልና በማዋሃድ ሁለት 
ሺህ 505፣ ከጎዳና ላይ የተነሱ ሕፃናትን ጨምሮ በአደራ 
ቤተሰብ 35፣ በሀገር ውስጥ ጉዲፈቻ 60 እንዲሁም 
መንግሥታዊ ሆነው በቢሮ በሚተዳደሩ አራት ተቋማትና 
መንግሥታዊ ባልሆኑ ተቋማት ሁለት ሺህ 208 በድምሩ  
በበጀት ዓመቱ  እስካሁን 766ሺህ 621 ሕፃናት  ተጠቃሚ 
መሆናቸውን የቢሮ ኃላፊዋ አስታውቀዋል፡፡ 

 ሕፃናት አካላዊም ሆነ ሥነ ልቦናዊ ጥቃት 
እንዳይደርስባቸው ከመከታተል፣ መብትና ደኅንነታቸውን 
ከማስጠበቅ ፣ እንዲሁም ተሳትፎና ተጠቃሚነታቸውን 
ከማረጋገጥ አንጻር በጋራ ልንሰራ ይገባል ብለዋል፡፡ 

ቢሮው በተለይም የሕፃናት መብትና ደህንነት ተጠብቆ 
ተሳትፎና ተጠቃሚነታቸው እንዲረጋገጥ  በርካታ 
ተግባራትን እያከናወነ ነው ያሉት ኃላፊዋ፤ የሕፃናትን 
ሁለንተናዊ እንክብካቤ ከማረጋገጥ አንጻር የማህበረሰብ 
አቀፍ ድጋፍ እንክብካቤ፣ የመልሶ ማቀላቀልና ማዋሃድ፣ 
የአደራ ቤተሰብ አገልግሎት፣ የሀገር ውስጥ ጉዲፈቻና 
የተቋም ውስጥ አገልግሎት አማራጮችን መሠረት ያደረጉ 
እንክብካቤዎች እየተሰጡ እንዳለ ገልጸዋል፡፡ 

መንግሥት፣ የግሉ ዘርፍና ወላጆች በትብብር 
በመስራት ለሕፃናት ልዩ ጥበቃ ሊያደርጉላቸውና  
መብታቸውን ሊያስጠብቁላቸው እንደሚገባ ተናግረዋል። 
ከዚህ አንጻር በከተማ ደረጃ በተለይ መንግሥት በሰው 
ተኮር ሥራዎቹ ሕፃናትን ታሳቢ ያደረጉ ዘርፈ ብዙ 
ተግባራትን እያከናወነ እንዳለ አስታውሰዋል፡፡  

ዓለም አቀፍ የሕፃናት ቀን በኢትዮጵያ ለ18ኛ ጊዜ 
በዓለም ደግሞ ለ34ኛ ጊዜ  በትናንትናው እለት በተለያዩ 
ሁነቶች  ተከብሯል፡፡ 

ወይዘሮ ወይንሸት ዘሪሁን

በመዲናዋ ለሕፃናትና 
ወጣቶች ለአልሚ ምግብ 
ድጋፍ 259 ሚሊዮን ብር 

ተመድቧል

ከሸኔ ጋር ሲካሄድ...
ከ1ኛው ገጽ የዞረ

ከ1ኛው ገጽ የዞረ



ፍሬሕይወት አወቀ

የሀገሪቱን ኢኮኖሚ በከፍተኛ ሁኔታ እየጎዱ ካሉ 
ሕገወጥ ድርጊቶች መካከል ሕገወጥ ንግድ በተለይ 
የኮንትሮባንድ ንግድ ይጠቀሳል።  ይህንንም በሀገሪቱ 
በኮንትሮባንድ ሲዘዋወሩ እየተያዙ ካሉ ግምታቸው ብዙ 
ቢሊየን ብር የሚያወጡ ሸቀጦች መረዳት ይቻላል።  
የግምሩክ ኮሚሽን የቅርብ ጊዜ መረጃ እንዳመለከተው፤ 
ኮሚሽኑ በ2015 በጀት ዓመት ብቻ 80 ቢሊየን ብር 
የሚገመቱ የኮንትሮባንድ ሸቀጦችን በቁጥጥር ስር 
አውሏል።   በኮንትሮባንድ ሲዘዋወሩ በቁጥጥር ስር የዋሉ 
ሸቀጦች ግምታዊ ዋጋ  በየዓመቱ እየጨመረ መጥቶ ነው 
እዚህ ደረጃ ላይ የደረሰው። 

የኮንትሮባንድ ንግድ ወደ ሀገር ውስጥም ከሀገር 
ወደ ውጭ ሀገር የሚደረግ ሕገወጥ ንግድ ነው።  
ወደ ሀገር ውስጥ በኮንትሮባንድ ከሚገቡት መካከል 
አልባሳት/ ያገለገሉትን ጨምሮ/፣ የኢንዱስትሪ ምርቶች፣ 
መድኃኒቶች፣ አደገኛ እጾች፣ ወዘተ. ሲሆኑ፣ በኮንትሮባንድ 
ከሀገር ከሚወጡት መካከል ደግሞ የቁም እንስሳት፣ 
ወርቅና የከበሩ ማዕድናት፣ ጫት፣ የሰብል ምርቶች 
ይገኙበታል።  

የኢትዮጵያ ጉምሩክ ባለስልጣን ይህን የኮንትሮባንድ 
ንግድ ለመከላከልና ለመቆጣጠር አቅሙን አጎልበቶ 
እየሰራ ይገኛል።  ለእዚህም ነው ግምታቸው ብዙ 
ቢሊየን ብር የሆነ ቁሳቁስን በቁጥጥር ስር እያዋለ 
የሚገኘው።  ተቋሙ ኮንትሮባንድን ለመቆጣጠርና 
ለመከላከል አቅሙን እያጎለበተ  እንደመሆኑ ሁሉ፣ 
ሕገወጦችም የተለያዩ መንገዶችን በመጠቀም ሕገወጥ 
ድርጊቱን ማካሄዳቸውን አጠናክረው መቀጠላቸውን 
እየገለጸ ይገኛል።  ይህን የሀገር ችግር ለመፍታት ብቻውን 
ውጤታማ መሆን እንደማይችል እያስታወቀ፣ መላውን 
ሕዝብ ጨምሮ ሌሎች ሕገወጥነትን የሚከላከሉ አካላትን 
ርብርብ እየጠየቀ ይገኛል።  

መንግሥት የኮንትሮባንድ ንግድን ለመከላከልና 
ለመቆጣጠር የሚያደርገውን ርብርብ በወርቅና መሰል 
ማዕድናት ሕገወጥ ዝውውርና ፍለጋ በተሰማሩ አካላት 
ላይም አጠናክሮ መቀጠሉ ይታወቃል።  በወርቅ ላይ 
በተንሰራፈው የኮንትሮባንድ ንግድ የተነሳ ወደ ብሔራዊ 
ባንክ መግባት የነበረበት የወርቅ ምርት መጠን በከፍተኛ 
ሁኔታ ቀንሶ እንደነበር ይታወሳል።  

መንግሥት በወርቅ ላይ እየተፈጸመ ያለውን ሕገወጥና 
የኮንትሮባንድ ንግድ ለመቆጣጠር ካለፈው ዓመት ጀምሮ 
ግብረ ኃይል አቋቁሞ እየሰራ ነው፤ በዚህም  የውጭ ዜጎችን 
ጨምሮ በርካታ ሕገወጦችን ከእነ ኤግዚብቶቹ በቁጥጥር 
ስር ማዋል ተችሏል።  ሕገወጦቹ በሕግ እየተጠየቁ ሲሆን፣ 
ከእነዚህ መካከልም ከ100 በላይ የውጭ ሀገር ዜጎች በሕግ 
እንዲጠይቁና ከሀገር እንዲወጡ መደረጉን በቅርቡ የወጣ 
የማዕድን ሚኒስቴር መረጃ ጠቁሟል። 

በሕገወጥና ኮንትሮባንድ ንግድ ከፍተኛ ጉዳት 
እየደረሰበት ያለው ሌላው የሀገሪቱ ምርት ጫት ነው።  
ከፍተኛ መጠን ያለው የውጭ ምንዛሬ ከሚያስገኙ 
የግብርና ምርት ጫት በአራተኛ ደረጃ ላይ መቀመጡን 
መረጃዎች ይጠቁማሉ።  ይህ የውጭ ምንዛሬ ምንጭ 
ነው እንግዲህ የኮንትሮባዲስቶች ሲሳይ የሆነው።  
በዚህም የተነሳ የሚጠበቅበትን የውጭ ምንዛሬ ማስገኘት 
እየተሳነው መጥቷል።  

በጫት ንግድ ላይ የሚስተዋለው ሕገወጥና 
የኮንትሮባንድ ንግድ ጫት አምራች አርሶ አደሩን፣ 
ሕጋዊ የጫት ላኪውን እንዲሁም የሀገሪቷን ኢኮኖሚ 
በእጅጉ እየጎዳ ስለመሆኑ የንግድና ቀጠናዊ ትስስር 
ሚኒስቴር  መረጃ ያመላክታል።  ሚኒስቴር መሥሪያ 
ቤቱ በቅርቡ በሰጠው መግለጫ በጫት የወጪ ንግድ 
ላይ የተንሰራፋውን ሕገወጥነትና የኮንትሮባንድ ንግድ 
ለመከላከል አዲስ የአሰራር ሥርዓት እስከ መዘርጋት 
ደርሷል።  

የንግድና ቀጠናዊ ትስስር ሚኒስትር አቶ ገብረመስቀል 
ጫላ በመግለጫው ላይ፤ ባለፉት ዓመታት ከጫት ወጪ 
ንግድ የሚገኘው የውጭ ምንዛሪ በከፍተኛ መጠን 
መቀነሱን አስታውቀዋል።  እሳቸው እንዳሉት፤ በ2013 
በጀት ዓመት የኢትዮጵያ የጫት ወጪ ንግድ 402 
ሚሊዮን ዶላር ነበር።  ይህ ገቢ በ2014 በጀት ዓመት ወደ 
392 ሚሊዮን ዶላር ዝቅ ብሏል።  ይህም የ10 ሚሊዮን 
ዶላር ቅናሽ የታየበት ነበር።  በ2015 በጀት ዓመት የጫት 
የወጪ ንግድ 248 ሚሊዮን ዶላር ብቻ ነው የተገኘው።   
ይህም ከጫት የወጪ ንግድ የሚገኘው ገቢ ለተከታታይ 

 ኢኮኖሚ

ንግድና ግብይት 

ዓመታት እየቀነሰ ለመምጣቱ ማሳያ መሆኑን ሚኒስትሩ 
አስታውቀዋል።  

እሳቸው እንዳሉት፤ ሀገሪቷ በጫት ወጪ ንግድ 
በተለይም ከ2014 ወደ 2015 በጀት ዓመት 144 ሚሊዮን 
ዶላር አጥታለች።  ከአንድ የጫት ምርት ይህን ያህል ገቢ 
ማጣት በሀገሪቱ ኢኮኖሚ ላይ የሚያሳድረው አሉታዊ 
ተጽዕኖ ከባድና በዘርፉ እየተስተዋለ ያለው ኪሳራም 
ከፍተኛ ነው።  

ለችግሩ የተለያዩ ምክንያቶች ተጠቅሰዋል።  የጫት 
ንግድ የሚካሄድበት ምሥራቁ የኢትዮጵያ አካባቢ ሜዳማ 
ከመሆኑ ጋር ተያይዞ ጫት የጫኑ መኪኖች በየትኛውም 
አቅጣጫ ማምለጥ ያስችላቸው ሁኔታ መኖሩ አንድ 
ምክንያት ሆኖ ቀርቧል።  ይህም ሕገወጥና የኮንትሮባንድ 
ንግዱ እየተስፋፋ እንዲመጣ ማድረጉን ተጠቁሟል። 

በ2013/14 በጀት ዓመት የኬንያ ጫት ሙሉ 
ለሙሉ ወደ ሶማሊያ አይገባም ነበር ያሉት ሚኒስትሩ፤ 
በዚህ ምክንያት የኢትዮጵያ ጫት ገበያውን በብቸኝነት 
ተቆጣጥሮት እንደነበርና ወቅቱም ከጫት የወጪ ንግድ 
በከፍተኛ ደረጃ ተጠቃሚ መሆን የተቻለበት እንደነበር 

ገልጸዋል። 
ይሁንና በ2015 በጀት ዓመት የኬንያ ጫት ወደ 

ሶማሊያ መግባት ሲፈቀድለት የኢትዮጵያ ጫት ተወዳዳሪ 
እንደገጠመው ሚኒስትሩ አስታውቀዋል።  ይህን 
ተከትሎም በርካታ የገበያ ችግሮች መግጠማቸውን 
ጠቅሰው፣ በተለይ ሕገወጥና የኮንትሮባንድ ንግድ በእጅጉ 
ፈትኖታል ሲሉ አመልክተዋል።  በየአካባቢው የሚገኙ 
ኬላዎችም እንዲሁ ለጫት የወጪ ንግዱ ማነቆ ሆነው 
መቆየታቸውን አስታውቀዋል። 

ሚኒስትሩ አቶ ገብረመስቀል እንዳስታወቁት፤ ጫት 
እንደሌሎች የግብርና ምርቶች ውሎ የሚያድርና በጎተራ 
የሚገባ ምርት አይደለም፤ ከደረሰ መቆረጥ አለበት፤ 
ከተቆረጠ ደግሞ መሸጥ አለበት።  በቶሎ አገልግሎት 
ላይ መዋል ካልቻለ የመበላሸት ዕድሉ ሰፊ ነው።  በዚህ 
ሳቢያ አርሶ አደሩ የጫት ምርቱን በቅናሽ ዋጋ በቶሎ 
ለመሸጥ ይገደዳል።  በተለይ በ2015 በጀት ዓመት አርሶ 
አደሩ ያመረተውን ጫት በርካሽ ለመሸጥ ተገዶ ነበር።  
ነጋዴውም በየቦታው ለሚገጥመው ኬላ ተደጋጋሚና 
ተደራራቢ ቀረጥ ከፍሎ የሚያሳልፍ መሆኑን ጠቅሰው፣ 
ከአርሶ አደሩ በርካሽ ገዝቶ ለገበያ ሲያቀርብ እንደነበር 
ገልጸዋል። 

እሳቸው እንዳብራሩት፤ ሌላው የኬንያ ጫት 
ከኢትዮጵያ ጫት ጋር ሲነጻጸር በዋጋ ቅናሽ ያለው በመሆኑ 
ከኬንያ ጫት ጋር ተወዳዳሪ መሆን አልቻለም።  ይህም 
የጫት ሕገወጥና የኮንትሮባንድ ንግዱን አስፋፍቶታል። 

 በአሁኑ ወቅት የጫት ሕገወጥና የኮንትሮባንድ ንግድ 
በእጅጉ እየተስፋፋ መሆኑንም ሚኒስትሩ  አመልክተው፣  
ከሕገወጥና ኮንትሮባንድ ንግዱ ጋር ተያይዞ በድንበር 
ከተሞች ጫት በኮታ ይገባ እንደነበርም ገልጸዋል።  
በቀን 27ሺ ኪሎ ግራም ጫት ወደ ሶማሌ ክልል ይገባ 
እንደነበርም አስታውሰው፤ በኋላም ወደ 48ሺ ኪሎ 
ግራም ማሳደግ እንደተቻለ አስታውቀዋል።  ሕገወጥና 
የኮንትሮባንድ የጫት ንግዱን ለቁጥጥር አመቺ ሁኔታ 
ባለመፈጠሩ ሳቢያ አቅርቦቱ ወደ 17 ሺ ኪሎ ግራም ወርዶ 
እንደነበርም ገልጸዋል።  

ይህ አሰራር በአርሶ አደሩ በኩል ችግር የፈጠረ 
ሲሆን፤ በተለይም በሶማሊያ በኩል የሚወጣው ጫት 
ተወዳዳሪ ሆኖ ለመሸጥ አልቻለም።  ከዚህ በተጨማሪም 
የሶማሌ ክልል ጫት መጠን ዝቅ ባለበት ጊዜ የአርሶ አደሩ 
ጫት ሊሸጥ አልቻለም።  ይህም በአርሶ አደሩ ላይ ከፍተኛ 
ችግር መፍጠሩን ተከትሎ የጫት ኮታው ተነስቷል ያሉት 
ሚኒስትሩ፤ የኮታ ገደቡ ሲነሳ ጫት የጫኑ መኪኖች 
በሙሉ የሀገር ውስጥ ጫት ነው በማለት ወደ ሶማሊያ 
ሲያሻግሩ እንደቆዩና በዚህም የተነሳ ሀገሪቷ ከዘርፉ 
ተጠቃሚ ሳትሆን መቅረቷን ጠቁመዋል። 

በአሁኑ ወቅት በሀገሪቱ በጫት የወጪ ንግድ ላይ 
ተመዝግበው ፈቃድ የወሰዱና የተሰማሩ ጫት ነጋዴዎች 
ከአራት ሺ 991 አያነሱም ያሉት ሚኒስትሩ፤ በጫት ወጪ 
ንግድ ፈቃድ አሰጣጥ ላይ ክፍተት እንደነበር አንስተዋል። 

 እሳቸው እንዳሉት፤ ለወጪና ገቢ ንግድ ፈቃድ 
መስጠት ያለበት የንግድና ቀጠናዊ ትስስር ሚኒስቴር 
ነው።  ይሁንና ሚኒስቴር መሥሪያ ቤቱ የንግዱ 
ማህበረሰብ እንዳይንገላታና በተለይም በጫት ንግድ ላይ 
የተሰማራው ነጋዴ ባለበት አካባቢ ሆኖ የወጪ ገቢ ንግድ 
ፈቃድ ማውጣት እንዲችል ለክልሎች ፈቃድ ሰጥቷል።  
በመሆኑም ከክልሎች በርካታ ፈቃዶች ተሰጥተዋል።  
ከክልሎች ባለፈም በወረዳ ደረጃ ሳይቀር የወጪ ገቢ 
ንግድ ፈቃድ ሲሰጥ መቆየቱን ሚኒስቴር መሥሪያ ቤቱ 
በጥናት አረጋግጧል ሲሉ ሚኒስትሩ አስታውቀዋል። 

ከተሰጠው ፈቃድ ውስጥም በአዲስ አበባ ከተማ 
የወረዳ ጽ/ቤቶች ብቻ ከሶስት ሺ በላይ ፈቃዶች 
መሰጠታቸውን ሚኒስትሩ ጠቅሰው፤ ከእነዚህ ውስጥ 
ግን የጫት ግብይቱ በተለይም የወጪ ንግዱ እየቀነሰ 
በመጣበት ጊዜ የነበሩት ላኪዎች ቁጥር አነስተኛ እንደነበር 
አስታውሰዋል።  እሳቸው እንዳሉት፤ በ2014 በጀት ዓመት 
680 የሚደርሱ በ2015 በጀት ዓመት ደግሞ ከዛም 
ያነሱ ላኪዎች ነበሩ።   በጥቅሉ ከ1000 የሚያንሱ ጫት 
ላኪዎች ብቻ ሲልኩ ነበር።  ፈቃድ የያዙና በየዓመቱ 
እያደሱ ያሉ ነጋዴዎች ጫት በሕገወጥ መንገድ እያወጡና 
በኮንትሮባንድ እየነገዱ ስለመቆየታቸው እነዚህ መረጃዎች 
ያሳያሉ ብለዋል።  

በጫት ወጪ ንግድ ላይ የተስፋፋው ሕገወጥና 
የኮንትሮባንድ ንግድ ሕጋዊ ነጋዴዎችን ከገበያው 
እያስወጣ መሆኑንም ነው ሚኒስትሩ ያመለከቱት፤ 
ከዚህም ባለፈ የኮንትሮባንድ ንግዱ አርሶ አደሩም ሆነ 

ሀገሪቷ ከዘርፉ ተጠቃሚ እንዳይሆኑ ሲያደርግ ቆይቷል 
ብለዋል።  

 በጫት ወጪ ንግድ ላይ የተሰማሩ ነጋዴዎች 
የተቀመጠላቸውን መስፈርት ማሟላት ሲችሉ ብቻ ወደ 
ሥራው እንደሚገቡ አመልክተው፣ ይህ ካልሆነ ግን 
የንግድ ፈቃዳቸው እንደሚሰረዝ አስገንዝበዋል።  

እሳቸው እንዳሉት፤ ሚኒስቴር መሥሪያ ቤቱ በዘርፉ 
ያሉትን ችግሮች በመለየት ለችግሮቹ መፍትሔ ያላቸውን 
አዳዲስ አሰራሮችም ተግባራዊ ለማድረግ ተዘጋጅቷል፤ 
አሰራሮቹ ጫት የሚልከው ነጋዴ በሕጋዊ መንገድ የንግድ 
ሥራውን ማካሄድ የሚችልባቸው ናቸው።  አዲሱ 
መስፈርት በሕጋዊ መንገድ ጫት ለመላክ ለሚፈልጉ 
ነጋዴዎች  ከባድ አይደለም።   ጫት መነገድ እፈልጋለሁ 
የሚል ማንኛውም ነጋዴ በንግድና ቀጠናዊ ትስስር 
ሚኒስቴር መሥሪያ ቤት ቀርቦ በመመዝገብ  ፈቃዱን 
በአዲስ መልክ ማውጣት ይጠበቅበታል።  

የጫት ነጋዴዎች በአዲሱ አሰራር ከሚጠበቅባቸው 
አምስት መስፈርቶች መካከልም የጫት ምርትን ማጓጓዝ 
የሚችል መሸፈኛ መረብ ያለውና ጂፒኤስ የተገጠመለት 
ተሽከርካሪ ማቅረብ አንዱ ግዴታቸው ነው፤ አዲስ ፈቃድ 
ጠያቂ ከሆነ በበጀት ዓመቱ ቢያንስ ከ100 ሜትሪክ ቶን 
ጫት በላይ ለመላክ ግዴታ ይገባል፤ ነባር ከሆነ ደግሞ 
በተጠናቀቀው በጀት ዓመት ከ100 ሜትሪክ ቶን በላይ 
ጫት ለመላኩ ማረጋገጫ ማቅረብ ይጠበቅበታል።  ይህ 
ነጋዴ በሀገር ውስጥ የጫት ንግድ ሥራ ላይ በማናቸውም 
ክልሎችና የከተማ መስተዳደሮች የማይሰማራ መሆኑ 
ከመስፈርቶቹ መካከል የሚጠቀሱ ናቸው። 

ሚኒስቴር መሥሪያ ቤቱ ባዘጋጀው አዲስ የቅድመ 
ፈቃድ ብቃት መስፈርት መሠረት በዳግም ምዝገባ 
ተካትተው የጫት ወጪ ንግድ ሥራቸውን ለማከናወንም 
ፈቃድ ፈላጊዎች እስከ ኅዳር 15 ቀን 2016 ዓ.ም ድረስ 
መቅረብ ይጠበቅባቸዋል።  በተጠቀሰው ወቅት 
መስፈርቱን አሟልተው ያልቀረቡ ነጋዴዎች ከንግድ 
ሥርዓቱ የሚወጡና የንግድ ፈቃዳቸውም የሚሰረዝ 
ይሆናል ሲሉ ሚኒስትሩ አስታውቀዋል። 

እስከ አሁን ባለው ሁኔታ በንግድ ፈቃድ ሽፋን በርካታ 
ሕገወጥ ሥራዎች እየተሰሩ መሆናቸውንም ሚኒስትሩ 
ተናግረዋል።  ሕገወጥ ንግድ እንዲሁም የፈቃድ ኪራይ 
እየተካሄደ እንደሆነም ጠቅሰው፣ ከእነዚህ በስተጀርባም 
በርካታ ወንጀሎች ሊሰሩ እንደሚችሉ ገልጸዋል። 

ሚኒስትሩ እንዳሉት፤ ኬላዎችን በተመለከተም 
ለጫት ብቻ ሳይሆን ለማንኛውም ወጪ ንግዶች 
በየአካባቢው የሚገኙ ኬላዎች ክፍት እንዲሆኑ ክትትል 
ይደረጋል።  ሌላው የኢትዮጵያ የጫት ዋጋ ሶማሊያ 
ወይም ሶማሌ ላንድ እንዲሁም ኬንያ  ካለው ዋጋ ጋር 
ይመጣጠናል ወይስ አይመጣጠንም የሚለው በጥናት 
ተፈትሾ ምላሽ በመስጠት ተወዳዳሪ መሆን እንዲችል 
ይሰራል።  

የኦፕሬሽን ሥራም በተመሳሳይ በማያዳግም ሁኔታ 
እንደሚሰራም ሚኒስትሩ አስታውቀዋል።  ከዚህ 
በተጨማሪም ተለይተው ወደሚታወቁ የድንበር ከተሞች 
የሚሄደው የጫት ኮታ እንደሚወሰን ገልጸው፣ ለሀገር 
ውስጥ ፍጆታ የሚውለው ጫት ብቻ ተለይቶ ወደ 
ድንበር ከተሞች ጫት እንዲወጣ ይደረጋል ብለዋል።  

እነዚህንና መሰል ተግባራትን በማከናወን በጫት 
ወጪ ንግድ ያጋጠመውን ችግር ለመፍታት ጥረት 
እንደሚደረግ የገለጹት ሚኒስትሩ፤ በተለይም ከፈቃድ ጋር 
ተያይዞ በሚፈጸሙ ሕገወጥ ድርጊቶች ላይ በማያዳግም 
ሁኔታ ርምጃ እንደሚወሰድም አስገንዝበዋል። 

የጫት ወጪ ንግድ ሥራ የአርሶ አደሩን ተጠቃሚነት 
በሚያረጋግጥ አግባብ መመራት እንዳለበት የተገለጸ 
ሲሆን፣ ሀገሪቱም ከጫት ወጪ ንግድ ማግኘት የሚገባትን 
የውጭ ምንዛሪ ማግኘት እንድትችል የንግድና ቀጠናዊ 
ትስስር ሚኒስቴር  እየሠራ መሆኑም ተጠቁሟል።  
በተለይም በዘርፉ የተንሰራፋውን ሕገወጥና የኮንትሮባንድ 
ንግድን ለማስቀረት መንግሥት የተለያዩ ርምጃዎችን 
እየወሰደ መሆኑም ተመላክቷል።  

ሕገወጥ ነጋዴዎችን ከግብይት ሥርዓቱ እንዲወጡ 
በማድረግ ሕጋዊ ነጋዴዎችን ማበረታታት አስፈላጊ 
መሆኑን ሚኒስቴሩ አስታውቋል።   በውድድር ላይ 
የተመሠረተ፣ የግብይት ተዋናዮችንና ሀገሪቱን ተጠቃሚ 
የሚያደርግ የግብይት ሥርዓት መዘርጋት ከሚኒስቴር 
መሥሪያ ቤቱ እንደሚጠበቅ አስታውቆ፣ ሚኒስቴሩም 
በእነዚህ ጉዳዮች ላይ ትኩረት አድርጎ እየሠራ ይገኛል 
ብሏል። 

የጫት የወጪ ንግዱን ከኮንትሮባንድ የሚታደግ ርምጃ 

በ2013 በጀት ዓመት 
የኢትዮጵያ የጫት 
ወጪ ንግድ 402 

ሚሊዮን ዶላር ነበር፡፡ 
ይህ ገቢ በ2014 በጀት 
ዓመት ወደ 392 ሚሊዮን 
ዶላር ዝቅ ብሏል። ይህም 
የ10 ሚሊዮን ዶላር ቅናሽ 
የታየበት ነበር፡፡ በ2015 
በጀት ዓመት ከጫት የወጪ 
ንግድ 248 ሚሊዮን ዶላር 
ብቻ ነው የተገኘው  

ዓለም አቀፍ

መዝናኛ

ማረፊያ/ትዝብት

በጋዜጣው ሪፖርተር

በጣሊያን ከ200 በላይ የሚሆኑ የማፊያ ቡድን 
አባላት በድምሩ የሁለት ሺህ 200 ዓመት እስራት 
ተበይኖባቸዋል። ከማፊያ ቡድን ጋር በተያያዘም ትልቁ 
ችሎትም እንደሆነ ተጠቅሷል። ‘ንድራንጌታ’ በጣልያን 
ብቻ ሳይሆን፣ በመላው አውሮፓ ‘አደገኛው’ የማፊያ 
ቡድን ነው። መረቡ ደግሞ ከደቡብ አሜሪካ እስከ 
አውስትራሊያ የተዘረጋ ነው።

ታዲያ ሶስት ዓመታትን የፈጀው የፍርድ ሂደት 
ከዚህ የማፊያ ቡድን ጋር ግንኙነት ያላቸው ተከሳሾችን 
ከከባድ ዘረፍና የአደንዛዥ ዕጽ ዝውውር ጋር በተገናኘ 
ፈጽመውታል የተባለውን ወንጀል ሲመለከት ቆይቷል። 
ፍርዱ ከተላለፈባቸው ሰዎች መካከል የቀድሞ የጣሊያን 
ምክር ቤት አባል ይገኙበታል። እሳቸው ተሳትፏቸውን 
ክደው ይግባኝ ጠይቀዋል።

‘ንድራንጌታ’ በአውሮፓ ከሚገኙ አደገኛ የማፊያ 
ቡድኖች አንዱ ነው። ቡድኑ በተለይም በደቡብ ጣልያን 
ፖለቲካዊና ማህበራዊ እንቅስቃሴ ከፍተኛ ተጽዕኖ 
አለው። በክሱ የመንግሥት ባለስልጣናት፣ ባለሀብቶች 
እና ፖለቲከኞች መሳተፋቸው በጣልያን የመንግሥት 
ተቋማት ውስጥ ማፊያዎች ምን ያህል ዘልቀው እንደገቡ 
የሚያመላክት እንደሆነ ባለሙያዎች ይናገራሉ።

ፍርዱ ከተላለፈባቸው ሰዎች መካከል የሕግ 
ባለሙያ የሆኑት የቀድሞ የጣልያን ጠቅላይ ሚኒስትር 
ሲልቪዮ ቤርሎስኮኒ ፓርቲና የጣልያን ምክር ቤት አባል 
የነበሩት ጊንካርሎ ፒቲሊ ይገኙበታል።

ፒቲሊ ከማፊያ ቡድን አባላት ጋር ትስስር 
በመፍጠራቸው የ11 ዓመት እስራት ተበይኖባቸዋል። 
በተጨማሪም የመንግሥት ሠራተኞችና ከፍተኛ 
ባለስልጣናት እና በተለያዩ መስኮች የተሰማሩ 
ባለሙያዎች ፍርዱ ከተላለፈባቸው ሰዎች መካከል 

ሲሆኑ ‘ንድራንጌታ’ ሕገ ወጥ ተግባሩን በሕጋዊ ኢኮኖሚ 
ውስጥ እንዲያንቀሳቀስና የመንግሥት ተቋማት ውስጥ 
ዘልቆ እንዲገባ ረድተውታል።

በዚህ ሂደት ከ100 በላይ ተከሳሾች ክሳቸው 
ተቋርጧል። ጉዳዩን እየተከታተሉ የሚገኙ ዳኞች 
ለደህንነታቸው በመሥጋታቸው በከፍተኛ የፖሊስ ጥበቃ 
ስር ይገኛሉ። በኢኮኖሚ ዝቅተኛ ከሆነችውና ካላብሪያ 
ከተባለችው አካባቢ የተወለደው ‘ንድራንጌታ’ በዓለም ላይ 
ከሚገኙ እጅግ አደገኛ የማፊያ ቡድኖች አንዱ እንደሆነ 
ይታመናል። ቡድኑ በአውሮፓ 80 በመቶ የሚሆነውን 
የኮኬይን ንግድ እንደተቆጣጠረም ይታመናል።

ይህ የማፊያ ቡድን በዓመት እስከ 60 ቢሊዮን ዶላር 
በዓመት ያገኛል። የወንጀለኞቹን የፍርድ ሂደት ሲከታተል 
የቆየው ችሎት ላሜዚያ ከተሰኘችው የጣልያን ከተማ 
ወጣ ብሎ በሚገኝ አካባቢ የሚገኝ ነው። ችሎቱ ከፍተኛ 
ጥበቃ እየተደረገለት ሲሆን፣ ተከሳሾቹን በታጠረ ብረት 

መልካምሥራ አፈወርቅ 

ከዕለት  የዕለት   እንቅስቃሴችን   አናየው  አንታዘበው  
የለም።  መቼም  እግርና መንገድ፣ ዓይንና  አስተውሎት   
ከተገናኙ   ብዙ  ማየትና   መገምገም ብርቅ አይሆንም።  
ሀገራችንን  በመሰሉ ኢኮኖሚያቸው ቀጭጯል በሚባሉ 
ሥፍራዎች የበረከቱ ችግሮችን ማስተዋል  ተለምዷል። 

ችግሮች የምንላቸው  አንዳንድ  ጉዳዮች  ከአቅም  በላይ 
የሚባሉ ሊሆኑ ይችላሉ።  እንዲህ  ዓይነቶቹ ሲያጋጥሙ 
ሁኔታዎች መላና መፍትሔ እስኪያገኙ ከመጠበቅ ሌላ ምርጫ 
አይኖርም።   አንዳንዴ  ደግሞ ብዙ ዋጋ  ተከፍሎባቸው  
በግዴለሽነት   የሚባክኑ   የሀገር  ሀብትና ንብረቶች እንዳይሆኑ  
ሆነው  ማስተዋላችን ያሳዝናል። 

እነዚህ  ሀብቶች  አስቀድመው  ሲታሰቡ  በርካታ ችግሮችን 
ይፈታሉ፣ ጎዶሎዎችን ይሞላሉ  ተብሎ  ነው።  እውነታው  
እንዲህ  ቢሆንም  ተግባር ላይ ጥቅማቸው ሳይታይና  ሳይፈተሸ  
ያለአንዳች   አገልግሎት  ባክነው ሊቀሩ ይችላሉ። 

ለዛሬው ትዝብቴ  አንድ ጉዳይን  ልጠቁም።  የከተማችንን 
ቀላል ባቡርና የአገልግሎቱን ነገር።  መቼም በባቡር ትራንስፖርት 
እኛ ኢትዮጵያውያን  አንታማም።  ፈጥነን በማስገባቱ ግንባር 
ቀደሞች ነን።   ዘመናዊነት  እግሩን ሰዶ ዓለም በወጉ ሳይሰለጥን 
ባቡር  ይሉትን  ጭሱን እያንቧለቅን፣  ድምፁን እያምቧረቅን 
ሀገር  አቋርጠንበታል። 

 እናም  ባቡሩ  ለእኛ  ብርቃችን ፣ ድንቃችን አልነበረም።  
የዛሬን አያድርገውና  የስልጣኔው  መንገድ እኮ   ጓዙን  ይዞ 
ሃሳቡን ቋጥሮ ያለፈው በእኛው  ሀዲድ   ነበር።   ‹‹ነበር›› 
እንዲህ ቀላል  ሊሆን  የዛኔ  በነጻነታችንና  የስልጣኔ  ፍጥነታችን  
የማይደነቁ  አቻ   አፍሪካ    ሀገራት  አልነበሩም። 

አንዳንዶች  እጃቸውን  በአፋቸው እስኪጭኑ ‹‹አጀብ››  
ብለዋል።  ዓይናቸው ደም መስሎ እስኪቀላም በቅናት  ያረሩ 
አልታጡም።  ውሎ  አድሮ ግን ፍጥነታችን  ቀዘቀዘ።  ርምጃችን  
የኋልዮሽ  ሆኖም  ስልጣኔያችን  ተዋጠ።  ማደግ መመንደግ 
በሚገባን ጊዜ ታሪካችንን ሌላ ታሪክ ዋጠው።  ዕድገታችን  ዳዴ 

ማለት ያዘ።  
ወዳጆቼ የተነሳሁበትን ጉዳይ አልዘነጋሁም።  መነሻዬ 

የከተማችን የቀላል ባቡር  ትራንስፖርት ነው።  ከጥቂት ዓመታት 
በፊት በመዲናችን ፈጣን የባቡር ትራንስፖርት ሲጀመር ‹‹እሰይ›› 
ብለን ተደሰትን።  ብንደሰት ደግሞ አይፈረድብንም።  እኛ እኮ 
እንደባቡሩ ስያሜ  ችግሮቻችን ቀላል  የሚባሉ  አይደሉም።  

የበረከተው የከተማችን  ነዋሪ  በትራንስፖርት  ችግር ዕለት 
በዕለት ይንገላታል።  በየቀኑ በሚጨምረው የገንዘብ ታሪፍ 
ይሳቀቃል።  እናም ደስ ቢለን አይፈረድም።  የዚህኛው የከተማ 
ባቡር  ደስታ  ደግሞ  እጥፍ ድርብ ነው።  በተመቹ  ወንበሮች  
በተስፋፉ  ቦታዎች  ተጠቃሚው እንዳሻው ይሆናል ብለን ተስፋ 
አድርገን ነበርና።  

ይህ ብቻ  አይደለም  የቀላል  ባቡሩ  በረከት ለአካል 
ጉዳተኞች  አጠቃቀም ምቹና አስፈላጊ መሆኑ ተነግሯል።   ከዚሁ  
ተያይዞ ለአቅመ  ደካማዎችና  ለነፍሰጡሮች ጭምር   ግልጋሎት  
የሚሰጥ  አሳንስር(ሊፍት) መገጠሙ  ለችግሮች   ‹‹እፎይታ›› 
ነው።  የአካል ጉዳተኞችን  ጉዳይ  ከባቡሩ  አጠቃቀም ጋር 
የተሳለጠ እንዲሆን የታሰበው ደግሞ በጥናት ነው።  ጥናቱ 
መሠረቱን ጥሎ በአካል  ቢታይ  ብዙኃኑን አስገርሞ  አስደስቷል። 

እነሆ ! የባቡሩ ትራንስፖርት ከተጀመረ ዓመታት 
ተቆጠሩ።   ባቡሮቻችን ሥራ የጀመሩ ሰሞን ቃላቸውን አከበሩ፤ 
በተያዘላቸው  ደቂቃ ከች  እያሉም  ተጠቃሚውን  አስደሰቱት።  
ከታክሲ  ከአውቶቡሱ  ሲጋፋ የቆየ  ሁሉ  በከተማው ባቡር  
በሰዓቱ  አሰበበት  ይደርስ  ያዘ።  

የባቡሩ ጉዞው  ቀጠለ።   እያደርም የተጠቃሚው  ቁጥር  
አየለ።   ከወንበር  አልፎ  ጢቅ  ብሎ  የሚሞላው  ባቡራችን  
ሥራውን  አላቆመም።  ባዶ  ሆዱን ተጉዞ የማያውቀው  አገልጋይ  
በየደቂቃው  ዕልፍ  እየሞላበት ፣ ጫን  እየተነፈሰ  ብዙኃንን  
ጠቀመ።  እንደ አጀማመሩ ግን አልቀጠለም።   

ባቡሩ እንደጀመረ  ለአካል ጉዳተኞችና አቅመ ደካሞች 
ተብለው የተሰሩትን የመጓጓዣ ሊፍቶች  ዓይኖች ናፈቁ።  
በተለይ ጉዞውን  ሽተው  አጠገቡ  መድረሻ አቅም ያጡ  ወገኖች  
የሥራውን  መጀመር  በጉጉት ጠበቁ።  በዓይን እንጂ  በተግባር 

ካልተገለጠው  ሊፍት  ጋር  መተያየት ብቻ ሆነ።  ቀናት አልፈው 
ሳምንታትና  ወራት ተተኩ።  ዓመታት  እንደዋዛ ነጐዱ።  ብዙ 
ገንዘብ  የወጣበት፣ ለስንት  የተጠበቀው  የባቡር አሳንሰር  
በዝምታ ጊዚያትን ቆጠረ። 

 ይህን  ታላቅ የሀገር ሀብት ዛሬ ላይ  ላስተዋለው ገጽታው 
ተለውጧል።  ሥራ ያለመጀመሩ  እንዳለ ሆኖ  በየቀኑ  
የሚጣልበት  ቆሻሻ ምንነቱን  አዘንግቷል።  ይህን እውነታ 
ለሚያይ ‹‹ሀገራችን  ድሃ ናት፣ ችግር አለባት››  የሚለው ወሬ 
አይገባውም።  በእጃችን ያለንን ሀብት በወጉ  ሳንጠቀም ሌላ 
ርዳታና ብድር ፍለጋ መዋተታችንም ጉዳዩን  ከአሳዛኝ  በላይ 
ያደርገዋል።  ለነገሩ በርካታ የሕክምና ማሽኖችም  እንደተሸፈኑ  
በአቧራ መዋጣቸውን ሰምተናል። 

 ዛሬ ላይ የከተማው ባቡር ትራንስፖርት አረፍ እያለም 
ቢሆን ጉዞውን ይዞታል።  የጅማሬውን ያህል  በፍጥነቱ 
ባይቀጥልም ባለው አቅም እየተንከላወሰ በርካቶችን  እያገለገለ 
ነው።  በጣም አስገራሚው  ጉዳይ   ግን  ሁሌም  ስለአካል  
ጉዳተኞች የሚነገረው   ትርክት  ነው። 

ተደጋግሞ እንደሚባለው ኢትዮጵያ የተባበሩት 
መንግሥታትን የአካል ጉዳተኞች      ኮንቬንሽን   ፈርማ  
ተቀብላለች።  ይህ   ዕውቅና   ሲሰጥ  ደግሞ ለነዚህ ወገኖች   
ከቃል   ያለፈ   ድርጊት   በተግባር   እንዲተረጎም    ታስቦ   
ነው።  ይህ እውነታ ግን በአብዛኛው   በእግሩ  ቆሞ  ሲራመድ  
ታይቶ አያውቅም።  ይባስ ብሎ ጫፍ የደረሰ ጅማሬ እንዲህ 
ባክኖ ይቀራል።  

ሰሞኑን በሥራ መውጫ ሰዓት አንዲት በዊልቸር  
የምትንቀሳቀስ አካል ጉዳተኛ ከእይታዬ  ገባች።  ይህች ሴት 
የትራንስፖርት ተጠቃሚ  በመሆኗ አውቶቡሶች በመጡ ቁጥር 
ዓይኗ ይንከራተታል።  በርካቶች በሚተራመሱበት የአራት ኪሎ 
ጎዳና  ነገሬ ያላት አልነበረም።  ሸገር  አልያም አውቶቡስ ብቅ 
ሲል  እርስ በርስ  የሚጋፋው  ይበረክታል። 

የአካል ጉዳተኛዋ ፍላጎት ሸገር አውቶቡሶች የመግቢያ 
በራቸውን ዝቅ አድርገው   እንዲያስገቧት ነው።  ወደ ውስጥ  
ስትዘልቅ ለእነሱ ተብሎ በተዘጋጀ መቀመጫ አረፍ ትላለች።  

ሀቁ እንዲህ ቢሆንም አጠገቧ የሚደርሱት ሸገር አውቶቡሶች 
ይህን ማድረግ አልፈቀዱም።  ከእሷ ይልቅ ተጋፍተው ለሚገቡት 
ተሳፋሪዎች ቅድሚያ ሰጥተው  ገለል አደረጓት። 

ተስፋ ያልቆረጠችው ሴት ሙከራዋ ቀጠለ።  ማንነቷን 
እያሳየች፣ ከፊት ከኋላ እየዞረች በተማጽኖ ተማለደች።   
አብዛኞቹ  መብቷን አክብረው ሊያግዟት አልፈቀዱም።   
አይተው  እንዳላይዋት ጥለዋት ሄዱ።  በመጨረሻ አንዱ ልበ 
ቀና ሾፌር ደርሶ እስኪያሳፍራት በእንግልት መቆየቷን ብዙዎች 
አስተውለናል።  ይህ እንግዲህ  በአግባቡ የተዘጋጀን  መገልገያ  
ካለመጠቀም  ባለፈ  በግልጽ  መብት  መጋፋትን  ያመላክታል።  

ይህ ዓይነቱን እውነታ  በጋራ መኖሪያ ቤቶችም  
እያስተዋልነው ነው።  አቅመ ደካሞችን ጨምሮ በርካታ  አካል 
ጉዳተኞች  የጋራ መኖሪያዎች ተጠቃሚ መሆናቸው ዕሙን 
ነው።   ህንጻዎቹ  ደግሞ  በአሰራር  ባህሪያቸው ከመሬት 
አልፈው በከፍታ  ደረጃዎች  የተዋቀሩ ናቸው።   ይህ  ዓይነቱ 
ግንባታ በተለይ ለአካል ጉዳተኞች  ፈተና  መሆኑ  አይቀሬ  
ይሆናል ። 

ለነዚህ ወገኖች  በቀላሉ ዕልባት  ለመስጠት  የታችኛውን 
ወለል   እንዲጠቀሙት  ማድረግ አንዱ መፍትሔ ነው።  
አሁን ላይ ግን ከፍታቸው ከአራተኛ ፎቅ የዘለለ የሚሉ የጋራ  
መኖሪያዎች  ተበራክተዋል።  እነዚህ  ቤቶች  ከአስር በላይ ወለል 
አላቸውና ጫፍ ለመድረስ የመወጣጫ ሊፍት ተገጥሞላቸዋል። 

ለነዋሪው አለመንገላታት ሲባል የሊፍቶቹ መገጠም 
እሰዬው ነው።  ዕቃዎችን እስከ አስራ አምስተኛ  ፎቅ  ለማጓጓዝ፣ 
በየዕለቱም   በእግር  ወጥቶ ለመውረድ በእጅጉ  ይቸግራልና ።  
አሁንም  ግን  ችግሩ  የባቡሩን ዓይነት  አጋጣሚ ያስታውሰናል። 

ለነዚህ ቤቶች ላይ ለሊፍት ተብሎ የተገጠመው ቦታ 
በአግባቡ ተዘጋጅቷል።  ስፍራው ቦታውን ከማስታወስ የዘለለ 
ግን ጥቅም ላይ  አልዋለም።  በነዚህ የጋራ  መኖሪያዎች  ላይ 
የተዘጋጁት የሊፍት ቦታዎች ገሚሶቹ  በቆርቆሮ ታሽገው  
ገሚሶቹ  የቆሻሻ  ማጠራቀሚያዎች  ሆነዋል።  እውን እኛ  ድሆች 
ብቻ ነን ? ይህ  ዓይነቱ የግዴለሽነት  መዘናጋትስ   የት ያደርሰን  
ይሆን? 

ውስጥ ማቆየት ይችላል። በተጨማሪም 600 ጠበቆችን 
እና 900 ምስክሮችን የመያዝ አቅም አለው።

ተከሳሾቹ በግድያ፣ በከባድ ዝርፊያ፣ በአደንዛዥ ዕጽ 
ዝውውር፣ በአራጣ በማበደር፣ ስልጣንን ያለአግባብ 
በመጠቅምና ሕገ ወጥ ገንዘብን ሕጋዊ በማስመሰል ነው 
የተከሰሱት። ይህ የማፊያ ቡድን አህጉራትን አቋርጦ 
በደቡብ አሜሪካና አውስትራሊያ ጭምር የነበረው 
የወንጀል ተግባር በሶስት ዓመት የፍርድ ሂደት ውስጥ 
ተጋልጧል።

የቡድኑ አባላት በዝቅተኛው የአካባቢ መዋቅር 
ኢኮኖሚና በመንግሥት ተቋማት ብቻ ሳይሆን በጤና 
ሥርዓቱ ጭምር ዘልቀው በመግባት ጨረታዎችን 
አጭበርብረዋል። ለመንግሥት ኃላፊዎች ጉቦ ሰጥተዋል። 
ከአውሮፓውያኑ 1980 ወዲህ በዓይነቱ ትልቅ በተባለው 
በዚህ የፍርድ ሂደት ዳኞች የምስክሮችን ቃል ለመስማት 
በሺህ የሚቆጠሩ ሰዓታትን ፈጅተዋል።

የቀድሞ የማፊያ ቡድኑ አባል በፍርድ ሂደቱ ተባባሪ 
ሆኖ መረጃዎችን ሰጥቷል። በዚህ መረጃዎች በማፊያ 
ቡድኑ ውስጥ ቁልፍ ስፍራ ያላቸውን የማንኮስ ቤተሰብና 
ተባባሪዎቹን አጋልጧል። ያማንኮስ ቤተሰብ መነሻው 
ሊምባዲ ከተሰኘ አነስተኛ ከተማ ሲሆን የ‘ንድራንጌታ’ 
ከመሠረቱት 150 አደገኛ ማፊያዎች አንዱ ነው።

አብዛኞቹ ተከሳሾች በአውሮፓውያኑ ታኅሳስ ወር 
2019 በጣልያን በ11 ክልሎች የተጀመረውን ሰፊ ምርመራ 
ተከትሎ በቁጥጥር ስር የዋሉ ናቸው። ይህ ምርመራ 
የተጀመረው በአውሮፓውያኑ 2016 ነው። በዚህ ጊዜ 
‘ንድራንጌታ የተቆጣጠረውን ቪቦ ቫሌንታ የተሰኘ 
ቦታ ላይ ወንጀለኞችን ለመያዝ 2 ሺህ 500 ፖሊሶች 
ተሰማርተዋል።

ከ50 በላይ የማፊያ ቡድኑ አባላት ከችሎቱ ጋር 
ለመተባበር ተስማምተዋል። የነሱም የምስክርነት ቃል 
የማፊያ ቡድኑን የተደበቀ ሥራ አደባባይ አስጥቶታል። 
ችሎቱ የ‘ንድራንጌታ’ የማፊያ ቡድን አባላት በመቃብር 
ሥፍራዎች መሳሪያ እንደደበቁ፣ አደንዛዥ ዕጽ ለማዘዋወር 
አምቡላንስ እንደተጠቀሙ እና ማሪዋና የተሰኘውን ዕጽ 
ለማብቀል የመንግሥትን ውሃ እንደተጠቀሙ ሰምቷል።

ይህንን የማፊያ ቡድኑን አባላት የተቃወሙ ወይም 
ለመተባበር አሻፈረኝ ያሉ ሰዎች ከባድ ቅጣት ተቀበለዋል። 
ይህም በቤታቸው ደጃፍ ላይ የውሻ ቡችሎችንና የፍየል 
ጭንቀላትን በማስቀመጥ ማስፈራራት፣ ተሽከርካሪያቸው 
ላይ ጥቃት ማድረስ እና ሱቆቻቸውን ማውደም 
ይጨምራል።

አንቶኒዮ ኒካሶ የተባሉ የተደራጁ ወንጀሎች ላይ 
ክትትል የሚያደርጉና የሚጽፉ ባለሙያ ስለፍርዱ ሲናገሩ 
“ ንድራንጌታ በፖለቲካ፣ ኢኮኖሚና ፋይናንስ ጉዳዮች 
ባለው የጠለቀ ግንኙነት ምክንያት ቡድኑን መጋፈጥ 
ምን ያህል ፈታኝ እንደሆነ የመጀመሪያ የፍርድ ሂደቱ 
አመላክቷል” ማለታቸውን ቢቢሲ ዘግቧል።

እውን   እኛ  ድሆች  ነን ?   

200 የማፊያ ቡድን አባላት ሁለት ሺህ 200 ዓመት ተፈረደባቸው

ነፃ ሃሳብ
ፖለቲካ እና ልዩ ልዩ 

መክሊት ወንድወሰን

በየእለቱ በየስልኮቻችን እና በየቤታችን በሚገኙ 
የመገናኛ ብዙኃን ፕሮግራሞች በርካታ ማስታወቂያዎችን 
ማድመጥም፣ መመልከትም የተለመደ ነው።  እነዚህ 
ማስታወቂያዎች የተለያዩ ተቋማት ምርትና አገልግሎቶች 
የሚተዋወቁባቸው እንደመሆኑ፤ የማስታወቂያ አስነ 
ጋሪው ገንዘብ እና የማስታወቂያ ነጋሪው የአየር ሰዓት 
ተዳምረው ለጆሮና ዓይኖቻችን የሚደርሱ ናቸው። 

  በማኅበራዊ ሚዲያዎችም ሆነ በብሮድካስት 
ሚዲያዎች የሚለቀቁት እነዚህ ማስታወቂያዎች እንደሚ 
ተዋወቅባቸው ምርትና አገልግሎት መለያየት ሁሉ፤ 
አቀራረባቸውም የተለያየ ነው።  አንዳንዱ አማላይ፣ 
አንዳንዱ አስደማሚ፣ አንዳንዱ አስገራሚና አስደንጋጭ፣ 
አንዳንዱም አናዳጅ፣ አንዳንዱ ደግሞ ሃሳብ አስለዋጭና 
አወናባጅ ሆኖ የሚገኝበት አጋጣሚ የበዛ ነው። 

ይሄን ለተመለከተ፣ ሀገራዊ የማስታወቂያ ሥራው 
የሚመራበት ሕግና ሥርዓት የለምን ብሎ እንዲጠይቅ 
መገደዱ የማይቀር ነው።  መልሱም ቢሆን ብዙ 
የሚያጠያይቅ አይደለም፤ አለ የሚል ነው።  ትልቁ ጉዳይ 
ግን የሕጉ መኖር ሳይሆን፤ የሕጉ ሙሉ በሙሉ ተግባራዊ 
መሆን በአለመቻል ነው። 

እዚህ ላይ በመገናኛ ብዙኃን/በሚዲያዎች 
የሚተላለፉ ማስታወቂያዎች የማስታወቂያ አዋጁን ሙሉ 
በሙሉ የሚተገብሩ ናቸው፣ ወይንስ አይደሉም ከሚለው 
ምልከታዬ በፊት የተወሰኑ ነጥቦችን ለማንሳት ልሞክር።  
በተለይ የምናወራው ስለ ማስታወቂያ እንደመሆኑ፤ ከዚህ 
ጋር ተያይዘው ስለሚነሱ ጉዳዮች ጠቀስ አድርጎ ማለፉ 
መልካም ይሆናል።  ከዛም ወደ ዋናው ጉዳዬ እመለሳለሁ። 

በቅድሚያ ማስታወቂያ ስንል፣ የአንድ የምርት ወይም 
የአገልግሎት ስም፣ ዓርማ፣ የንግድ ምልክት ወይም ዓላማ 
በማስታወቂያ ማሰራጫ መንገድ እንዲተዋወቅ በማድረግ 
ሽያጭን ማስፋፋት ነው።  ይሄም በማስታወቂያ 
አማካኝነት ስለ ምርቱና አገልግሎቱ ለኅብረተሰቡ 
ተገቢ መረጃ በመስጠት የኅብረተሰቡን መብትና ጥቅም 
ባስጠበቀ መልኩ ጤናማ የገበያ ውድድር እንዲኖር 
ያስችላል። 

ማስታወቂያ የአንድ ድርጅት ወይም ተቋም 
መልዕክት ሲሆን፤ ይሄም ምርትና አገልግሎትን ለሕዝብ 
በማስተዋወቅ በገበያው ውስጥ ተወዳዳሪነቱን ከፍ 
ለማድረግ የሚጠቀምበት መንገድ ነው።  ይህ እንዲሆን 
ደግሞ ማስታወቂያዎች ምርቱን ወይም አገልግሎቱን 
በትክክል በሚገልጽ መልኩ መቀረጽም፤ መተላለፍም 
ይኖርባቸዋል።  ግን እንዴት?

የማስታወቂያ ይዘት ምን መሆን አለበት?
በማስታወቂያ አዋጁ መሠረት ማንኛውም 

ማስታወቂያ ሕግን ወይም መልካም ሥነ ምግባርን 
የማይጻረር፣ አሳሳች ወይም ተገቢ ካልሆነ አገላለጽ 
ነፃ የሆነ፣ የኅብረተሰቡን ማኅበራዊና ባሕላዊ እሴት 
የሚያከብርና የሸማቹን ሕጋዊ ጥቅም የማይጎዳ መሆን 
አለበት።  ለዚህም  ደግሞ እውነተኛ ባሕርይ፣ ጥቅም፣ 
ጥራትና መሰል መረጃዎችን የሚገልጽ ሊሆን የግድ ነው። 

ከዚህ ባለፈም ማስታወቂያ፣ የሌሎችን ተመሳሳይ 
ምርት የማያንቋሽሽ፣ የሀገርን ክብርና ጥቅም የሚጠብቅ፣ 
የሙያ ሥነ ምግባርን የሚያከብር ይዘት ያለው 
መሆን አለበት።  ይሄ በሕጉ የተቀመጠ የማስታወቂያ 
አስነጋሪውም፣ የማስታወቂያ ነጋሪውም  ግዴታ ነው። 

 ነገር ግን ምን ያህሎቹ ተቋማት ናቸው ይህንን 
አክብረው ማስታወቂያዎቻቸውን የሚያስነግሩት 
የሚለው አጠያያቂ ነው።  ለምሳሌ፣ በመዓዛው አውዶ 
ቢራቢሮዎችን ይጠራል፤ በዚህ ማጠቢያ የሚታጠብ 
ልብስ ለዓመታት ቢለብሱትም ነግቶ አዲስ ይሆናል 
የሚባልነት የዱቄት ሳሙና፤ እንኳን ልብስ ሊያጠራና፤ 
መዓዛው ቢራቢሮ ሊጠራ ይቅርና በወጉ አረፋ እንኳን 
የሌለው፤ ከእንዶድ የማይሻል ሆኖ ማግኘት የተለመደ 
ነው።  

ሌላኛው ደግሞ ትውልድ ገዳይ የሆነው ማስታወቂያ 
ደግሞ በየስልክ እና የመብራት እንጨቶች(ፖሎች) 
በየቦታው የተለጠፉ የትዳር አገናኝ፤ ሹገር ማሚ እና 
ሹገር ዳዲ እናገናኛለን በሚል በኩራት የሚለጠፉ 
ማስታወቂያዎች ናቸው፤ ይህንን አይነቱስ ማስታወቂያ 

ማስታወቂያ ጋዜጠኛው መልሶ በቃሉ በመድገም አሻሻጭ 
መሆን እንደሆነ በአዋጁ በግልጽ ያስቀምጣል።  ነገር ግን 
በተለይም በሬዲዮ ፕሮግራሞች ላይ የስፖንሰሮች ተፅዕኖ 
ጎልቶ ይታያል።  ጋዜጠኞችም ቢሆኑ አሻሻጭ የሆኑ 
በሚመስሉ መልኩ የስፖንሰሩ ምርትና አገልግሎቶችን 
በቃል በመደጋገም አድማጮችን የማሰልቸት አካሄድ 
ይስተዋልባቸዋል።   

በመሆኑም ይሄም አካሄድ ተመልካች አግኝቶ 
ፈር ሊይዝ የሚገባው የማስታወቂያ አሠራር ችግር 
ነው።  ለምሳሌ ያክል በአንድ የሬዲዮ ፕሮግራም 
ጋዜጠኛው አንድ ሬስቶራንትን ያስተዋውቃል በውነት 
ያንን ማስታወቂያ ለሰማው ሰው እራሱ ጋዜጠኛው 
በሬስቶራንቱ ተገኝቶ ሸብ ረብ ብሎ የሚያስተናግድ እንጂ 
ጋዜጠኛ ነው ለማለት በሚያስቸግር መልኩ ማስታወቂያ 
ሲሠራ ታዝቤያለሁ። 

እነዚህ ክፍተቶች ለማስተካከል ምን ይደረግ?
ከላይ የጠቃቀስኳቸውን አይነት የማስታወቂያ 

አካሄዶች አንድም የንግድ ሥርዓቱ ላይ ጫና የሚፈጥሩ፤ 
በሌላ በኩል ደግሞ ኅብረተሰቡን ባልተገባ መልኩ 
የሚያሳስቱም የሚያሰለቹም መሆናቸው እሙን ነው።  
በመሆኑም እነዚህን ችግሮች ማረም የተገባ ነው፤ በዚህም 
የአሰራጭና ወኪሎች የየራሳቸውን ሚና በአግባቡ 
መጫወት አለባቸው። 

ምሳሌ አንድ፣ ማስታወቂያ ነጋሪዎች ከማስታወቂያው 
አስነጋሪዎች የቀረበላቸው መረጃ ትክክለኛነት ማረጋገጥ፣  
ማስታወቂያው ሕግን አለመጣሱን ማጣራት፣ 
የማስታወቂያ ሥራ ፈቃድ፣ የንግድ ሥራ ፈቃድ መኖሩን፣ 
የጥራት ማረጋገጫ ሰርተፍኬት/ምልክት መኖሩን 
ማጥራት አለባቸው።  ይሄም ካልተገባ የማስታወቂያ ሕግ 
ጥሰት ይታደጋቸዋል።  

በዚህ ረገድም የነበረውን ክፍተት በጉልህ 
የሚያሳየውና የቅርብ ጊዜ ምሳሌ የሚሆነው በየሚዲያው 
የሞላው የጁስ ማስታወቂያን እናንሳ ኢትዮጵያ ውስጥ 
የሚመረት የፍራፍሬ ጁስ አለመኖሩን በቅርቡ ተቆጣጣሪ 
አካላት ለሚዲያዎች አሳውቀዋል።  ነገር ግን እነዛ ምርቶች 
ለበርካታ ጊዜያት የጁስ ምርት እንደሆኑ ተነግረው 
ሲቀርቡ ነበር ይህ የሆነው በሚዲያዎቹ ግዴለሽነት እና 
ከተቆጣጣሪ አካላት ጋር ባለመናበባቸው የተፈጠረ 
ስህተት ነው።   

ምሳሌ ሁለት፣ “ብቸኛው፣ ወደር የሌለው፣ 
ዋስትና፣ ሽልማት የሚሰጥ፣ ቅናሽ የሚያደርግ፣…” 
የሚል ማስታወቂያ ካለ፤ እውነት መሆኑን ማጣራት 
ይኖርባቸዋል።  በሕግ አስከባሪዎችና በጥራት ተቆጣጣሪ 
አካላት ይሄን ከማድረግ አኳያ የተጀመሩ መልካም 
ሥራዎች ያሉ ቢሆንም፤ ጅምሩ ግን በአልኮልና ሌሎች 
ጎጂ የተባሉ ምርቶች ላይ የታየውን ውጤት በሌሎች ላይ 
መድገም ያላስቻለ ነው። 

ምክንያቱም በርካታ ሬዲዮ ጣቢያዎች ላይ 
ጋዜጠኞች አሻሻጥ የሚያስመስላቸውን ማስታወቂያ 
ሲሠሩ (ያውም በተጋነነ አቀራረብ) ይውላሉ።  
በማኅበራዊ መገናኛ ብዙኃን የሚተላለፉ መልእክቶች 
ላይም ክፍተት በመኖሩ ለኅብረተሰቡና ለሚዲያ አካላት 
ተገቢውን ሥልጠናና የግንዛቤ ማስጨበጫ ሥራዎችን 
መሥራት ይጠበቅባቸዋል።  ከዚህ በተጓዳኝም አዋጁን 
ተላልፈው የሚገኙት ተቋማት ላይ በቂና ተመጣጣኝ 
ብሎም ሌሎችን የሚያስተምር እርምጃ መውሰድ 
ይኖርባቸዋል። 

በዚህ መልኩ ማስታወቂያ አስነጋሪውም፣ ነጋሪውም 
ሕግና ሥርዓትን አክብረው እንዲሠሩ መምከር፤ ይሄን 
እንዲቆጣጠር እና እንዲያስፈጽም የተሰየመውና ከሕዝብ 
በሚሰበሰብ ግብር የሚተዳደረው አካልም የሕዝብን 
ማኅበራዊ፣ ሞራላዊ፣ ባሕላዊ፣ ኢኮኖሚያዊና ሌሎችም 
እሴቶቹን ከሚጎዱ የማስታወቂያ ነገራ ሂደቶች ሕዝቡን 
ሊታደገው ይገባል። 

ይሄን ሰምቶ በሕግ መገዛትና ሕግን ማስከበር 
ደግሞ ከሁሉም የሚጠበቅ ብቻም ሳይሆን፤ የመተግበር 
ግዴታም መሆኑን በማወቅ ፈጻሚም አስፈጻሚም 
የናፈቀውን የማስታወቂያ አዋጅ ከተግባር ማገናኘት 
ነገ ሳይሆን ዛሬ ሊሠራ፤ ይሄን ካለማድረግ የሚፈጠርን 
ኢ-ፍትሐዊ የገበያ ውድድርና የሕዝቦች መወናበድ በቃ 
ሊባል ይገባል፤ ሰላም!።

እና ክትትል በማድረግ እርምጃ ሊወስዱ ይገባል።  
ለምሳሌ አንዳንድ የሰውነት ሎሽኖች እና ቅባቶች 
የሚያስተዋውቁት ሰዎች ወዲያው ሲቀቧቸው የሰውነት 
ቆዳ ቀለማቸውን ቀይረው የነጭ ወይም የፈረንጅ የቆዳ 
ቀለም ሲሰጧቸው ያሳያል የዚህ ትርጉም ምንድነው 
የሚለውን ለናንተ ልተወው። 

ሌላኛው እንዲሁ የጸጉር ቅባቶች ማጠቢያ ሻንፖና 
ኮንዲሽነሮች የሩቅ ምሥራቆቹን እና የምዕራባውያን 
የጸጉር ይዘት የሚያስመስሉ መሆናቸው የሚያሳዩ 
ናቸው።  ማነው የጸጉር ውበት መለኪያ የምዕራባውያኑ 
ነው ያለው? አፍሮ የሚባለው የአፍሪካውያን የጸጉር 
ይዘትስ ማነው መጥፎ ነው ያለው? ማስታወቂያዎቻችን 
ለምንስ መለኪያዎቻቸው እነሱ ሆኑ? ለማንኛውም የዚህ 
አይነቱ የማስታወቂያ ይዘት በሕጉ የተከለከለ ነገር ግን 
እየተተገበረ ያለ ነው።     

3ኛ. በሕጉ የተከለከሉ ማስታወቂያዎች፡-
በማስታወቂያ አዋጁ መሠረት የእፅ ማስታወቂያ፤ ያለ 

ሐኪም ትእዛዝ የማይሰጥ ወይም በጥቅም ላይ የማይውል 
መድኃኒትን ወይም የሕክምና መገልገያን ተጠቃሚው 
በቀጥታ እንዲጠቀም የሚገፋፋ ማስታወቂያ፤ ናርኮቲክ 
መድኃኒትን ወይም ሳይኮቴራፒክ ንጥረ ነገርን 
የሚመለከት ማስታወቂያ፤ የጦር መሣሪያ ማስታወቂያ 
ማሰራጨት መንገርና የተከለከለ ነው። 

ከዚህ ውጪም የቁማር ማስታወቂያ፤ የሕገ ወጥ 
ምርት ወይም አገልግሎት ማስታወቂያ፤ የአራጣ አበዳሪ 
ማስታወቂያ፤ የጥንቆላ ማስታወቂያ፤ የሲጋራ ወይም 
የሌሎች የትምባሆ ውጤቶች ማስታወቂያ፤ የፖለቲካ ግብ 
ያለው ማስታወቂያ፤ የአልኮል መጠኑ ከ0.5 በመቶ በላይ 
የሆነ ማናቸውንም መጠጥ በቀጥታም ሆነ በተዘዋዋሪ 
መንገርና ማሰራጨት የተከለከለ ነው። 

 እነዚህ ነገሮች በሕጉ ይቀመጡ እንጂ፤ ጥቂቶቹም 
ቢሆኑ በተለያዩ አግባቦች ማስታወቂያ እየተሠራላቸው 
በየስልኮቻችን ይደርሳሉ።  ለምሳሌ፣ ያክልም የባሕል 
ሐኪም ውጤቶች በሚል የጥንቆላ ሥራ የሚመስሉ 
ወይም ሳይንሳዊ ተቀባይነት የሌላቸው የማስታወቂያ 
መልእክቶች በየማኅበራዊ ሚዲያዎቻችን ሲዘዋወሩ 
ማየት የተለመደ ነው። 

በተሳሳተና ከሕግ ውጪ የሚሰራጩት እነዚህ 
ማስታወቂያዎች ደግሞ በርካቶችን ለገንዘብ መጭበርበር፣ 
ብሎም ለጤና እክል እየዳረጉ ይገኛሉ።  ይሄም 
ከወዲሁ ሃይ ባይ ካልመጣለት ከፍ ወዳለ ማኅበራዊም 
ኢኮኖሚያዊም ችግር መሸጋገሩ አይቀሬ ነው። 

4ኛ. በማስታወቂያ መቋረጥ የሌለባቸው 
ፕሮግራሞች፡- 

በመገናኛ ብዙኃን የሚተላለፉ ማስታወቂያዎች 
በይዘት ብቻ ሳይሆን በሰዓትና በፕሮግራም ላይ 
የተመሠረቱም ሊሆን እንደሚገባ የማስታወቂያ አዋጁ 
ያስቀምጣል።  ለምሳሌ፣ የሕፃናት ፕሮግራም፤ የዜና ወይም 
የወቅታዊ ጉዳይ ዘገባ፤ የቅጅ መብት ባለቤቱ ካልፈቀደ 
በስተቀር ሙዚቃ፣ ድራማ ወይም ዶክሜንተሪ ፊልም፤ 
የስርጭት ጊዜው ከ20 ደቂቃ የማይበልጥ ማንኛውም 
ፕሮግራም፣… አቋርጦ ማንኛውም ማስታወቂያ ሊነገር/
ሊተላለፍ አይገባውም። 

በዚህ ረገድ በመገናኛ ብዙኃን ዘንድ በርካታ ክፍተቶች 
አሉ፤ በተለይም የሕጻናት ፕሮግራሞችን በማስታወቂያ 
ማቋረጥና ከ20 ደቂቃ የሚያንሱ የአየር ሰዓት ያላቸውን 
ፕሮግራሞች በዋናነት ድራማዎችን በማስታወቂያ 
የማቋረጡ አካሄድ እጅግ ጎልቶ የሚታይ ነው ።  ይሄም 
በሁሉም አካል (ፈጻሚውም አስፈጻሚውም) ግንዛቤ 
ተወስዶበት ሊሠራበትና ሊታረም የሚገባው ጉዳይ ነው።  

5ኛ. ከስፖንሰር መግለጫ አጠቃቀም አንፃር፡-
በማስታወቂያ አዋጁ ከስፖንሰር መግለጫ አጠቃቀም 

አንፃር የተቀመጡ ነጥቦች እንደሚያመለክቱት፤ 
የፕሮግራሙ ይዘት እና የጊዜ ሰሌዳ በስፖንሰሩ ተፅዕኖ 
ስር መውደቅ የለበትም።  በፕሮግራሙ ይዘት ውስጥም 
የስፖንሰሩ ምርት/አገልግሎት እንዲሸጥ መቀስቀስ 
የለበትም፤ ከዚህ ባለፈ ግን ለስፖንሰሩ የሚቀርብ ምስጋና 
በፕሮግራሙ መጀመሪያ፣ አካፋይ  ወይም መጨረሻ ላይ 
ሊተዋወቅ/ሊገለፅ ይችላል። 

ምሳሌ፡- አካፋይ ሳይጠብቁ ፕሮግራምና የስፖንሰር 
መግለጫን መቀላቀል፣ እንዲሁም በሲዲ የቀረበን 

እነማናቸው የሚያነቡት? ማነውስ ስለዚህ ጉዳይ 
ኃላፊነት ያለበት? ነገ የኛ ልጆች በዚህ አይነቱ ማስታወቂያ 
ተስበው እንደማይገቡበት ምን ዋስትና አለን? እነዚህ 
ማስታወቂያዎች በሕጉ የተከለከሉ፤ የኅብረተሰቡን ወግና 
ባሕል የሚጻረሩ እና የወሲብ ንግድን የሚያስፋፉ ናቸው። 

እነዚህን የፖል ማስታወቂያዎች ለአብነት 
አነሳሁ እንጂ፤ ከአዋጁ ድንጋጌዎች የሚቃረኑ አያሌ 
ማስታወቂያዎችን ማየትም፣ መስማትም የተለመደ ነው።  
ለዚህ ማሳያ የሚሆን የሚከተሉትን እንመልከት። 

በማስታወቂያ አዋጁ የተከለከሉ እና የተፈቀዱ
 ይዘትና አገላለጾች

ቀደም ብዬ ለመጥቀስ እንደሞከርኩት፣ 
በማስታወቂያ አዋጁ መሠረት አንድ ማስታወቂያ ሲነገር 
ሕግን፣ ሥነምግባርን፣ ማኅበራዊ እሴትን እና የሀገር 
ክብርን ማዕከል አድርጎ ሊሆን ይገባል።  ከዚህ ባለፈ 
ከሕግ አፈንግጦ፤ ከሥነምግባር ወጥቶ፣ ከማኅበራዊ 
እሴት ተፋትቶና የሀገርን ክብር አዋርዶ በሐሰትና ግነት 
ተሞልቶ ሊነገር እንደማይገባው በግልጽ ተመላክቷል።  
በዚህ ረገድ በማስታወቂያ ሂደት ሊታሰቡ የሚገባቸውን 
የተወሰኑ ነጥቦች ላንሳ፤

1ኛ. ሕግን ወይም መልካም ሥነ ምግባርን 
ስለሚፃረር ማስታወቂያ፡-

አንድ ማስታወቂያ ቋንቋን፣ ፆታን፣ ዘርን፣ ብሔርን፣ 
ብሔረሰብን፣ ሙያን፣ ሃይማኖትን፣ እምነትን፣ ፖለቲካዊ 
ወይም ማኅበራዊ አቋምን አስመልክቶ የሰው ልጅን 
ስብዕና፣ ነጻነት ወይም እኩልነት የሚጻረር ምስልን፣ 
አነጋገርን ወይም ንጽጽርን መያዝ፤  የአካል ጉዳተኛን፣ 
የኤች አይ ቪ/ኤድስ ቫይረስ በደሙ ውስጥ ያለበትን 
ወይም በሌላ ሕመም የተያዘ ሰውን ክብርና ሥነ ልቦና 
የሚነካ መሆን የለበትም። 

ይሄ ድንጋጌ ማስታወቂያዎች ምርትና አገልግሎትን 
በማስተዋወቅ ሂደት ምን አይነት ጉዳዮች ላይ ጥንቃቄ 
ሊያደርጉ እንደሚገባቸው በግልጽ የሚያሳይ፤ 
በዋናነትም አስተዋዋቂው አካል ምርትና አገልግሎቶቹን 
ለሚያደርሰው ሕዝብ ከፍ ያለ የማኅበራዊም የሞራልም 
ጥበቃ ሊያደርግ እንደሚገባው የሚያሳስብ ነው።  በዚህ 
ረገድ በተለየም በብሮድካስት ሚዲያው በሚለቀቁ 
ማስታወቂያዎች እንብዛም ክፍተት አይታይም። 

2ኛ. በሕጉ በአሳሳች የሚባለው የማስታወቂያ 
ይዘት፡-  

አንድ ማስታወቂያ ሲነገር ምርቱ የተመረተበትን 
ቦታ፣ ቀን፣ ባሕሪ፣ በውስጡ የያዘውን ንጥረ ነገር፣ 
ክብደት፣ መጠን፣ ያለውን ጠቀሜታ ወይም ተቀባይነት 
በሐሰት የሚያስተዋውቅ፤ ምርቱ የሌለውን ጥቅም፣ 
አገልግሎት፣ ጥራት፣ ጣዕም፣ ንጥረ ነገር፣ ጥንካሬ፣ ዕድሜ 
ወይም ብርካቴ እንዳለው አስመስሎ የሚያስተዋውቅ፤ 
የአገልግሎት ጊዜው ለማለፍ የደረሰን ወይም ያለፈበትን 
ምርት የሚያስተዋውቅ፤… በአዋጁ አሳሳች ማስታወቂያ 
ከሚባሉት ውስጥ ይመደባል። 

በዚህ መሠረት በሀገራችን የሚነገሩ በርካታ 
ማስታወቂያዎች ክፍተት አለባቸው።  በተለይም 
በማኅበራዊ ድረገጾች በርካታ ተከታዮች ያሏቸው መገናኛ 
ብዙኃን እነዚህን የምርትና የአገልግሎት መስፈርቶችን 
በአግባቡ ሳያጣሩ መልእክቶችን ሲያስተላልፉ 
ይስተዋላል።  ከነዚህም ውስጥ ለኮስሞቲክስ እቃዎች 
የሚሠሩ የሽያጭ ማስታወቂያዎች እጅግ የተጋነኑ 
ስለመሆናቸው በዋቢነት ማንሳት ይቻላል። 

 ለምሳሌ በቅርቡ በብዙ ማኅበራዊ መገናኛዎች 
በርካታ ማስታወቂያ ሲሠራለት ሕዝቡም ለምርቱ 
የማይገባውን ዋጋ ሲጠየቅበት የነበረ አንድ የፊት ሳሙናን 
እናንሳ፤ ሳሙናው በማስታወቂያው እንደተነገረን ብጉር 
እና ማዲያትን የሚያጠፋ ነው የሚል ነበር ነገር ግን እንኳን 
ማዲያት ሊያጠፋ ይቅርና ማዲያቱን በማባባስ እንዲሁም 
ፊታችንን ለፀሐይ የሚያጋልጥ ነበር።  ምስጋና ለአንዳንድ 
ኃላፊነት ለሚሰማቸው የቆዳ ሐኪሞች ይሁንና በቻሉት 
መጠን ሰዎች ከመግዛት እንዲቆጠቡ ማድረግ ቻሉ።  

በተጨማሪም አንዳንዶቹ ማስታወቂያዎች ሕግን 
ወይም መልካም ሥነ ምግባርን በሚጻረር መልኩ የቆዳ 
ቀለምን መሠረት ያደረገ ማንቋሸሽም ይታይባቸዋል።   
ይሄ ደግሞ እጅጉን አደገኛ አካሄድ እንደመሆኑ 
የሚመለከታቸው የመንግሥት ተቋማት ቁጥጥር 

በማስታወቂያ ላይ የሚታዩ፤ ሊስተካከሉ የሚገቡ ችግሮች 

ባለውለታዎቻችን

ክብረአብ በላቸው 

የኢትዮጵያን ስም በመላው ዓለም በበጎ ከሚያስጠሩ 
ጥቂት ሀገር በቀል ተቋማት ውስጥ አንጋፋው የኢትዮጵያ 
አየር መንገድ በቀዳሚነት ይጠቀሳል። ይህ የኢትዮጵያ 
ምልክት የሆነ ተቋም በተለያዩ ኢትዮጵያውያን እየተመራ 
እስከዛሬ ደርሷል።  በአየር መንገዱ የረዥም ዘመን ጉዞ 
ውስጥ የራሳቸውን የላቀ ዐሻራ ካሳረፉ ግለሰቦች መካከል 
አቶ ግርማ ዋቄ ግንባር ቀደም ናቸው። በአቪዬሽን 
ኢንዱስትሪው ዘርፍ ከኢትዮጵያም አለፍ ሲል አፍሪካ 
ካየቻቸው ስመጥር  የአየር  መንገድ ሥራ አስፈፃሚዎች 
መካከል ናቸው አቶ ግርማ ዋቄ።

አቶ ግርማ ዋቄ የተወለዱት ሰኔ 16 ቀን 1935 ዓ.ም 
ሲሆን በወጣትነታቸው ወደ ኢትዮጵያ አየር መንገድ 
በመግባት እዚያው ተምረው እና አድገው በተለያዩ 
የኃላፊነት ቦታዎች ለ34 ዓመታት አገልግለዋል። 
በፖለቲካዊ  መለዋወጦች  ምክንያት ከኢትዮጵያ 
አየር መንገድ በመልቀቅ መካከለኛው ምሥራቅ ሄደው 
የገልፍ አየር መንድንና ዲኤቾ ኤል ኩባንያን በኃላፊነት 
አገልግለዋል።  እ.ኤ.አ. በ1996 የኢትዮጵያ መንግሥት 
ያቀረበላቸውን ጥሪ ተቀብለው አየር መንገዱን ለሰባት 
ዓመት በዋና ሥራ አስፈጻሚነት መርተዋል።  አቶ ግርማ 
ያቀረቡት የሥራ መልቀቂያ ተቀባይነት አግኝቶ እ.ኤ.አ. 
በ2011 በጡረታ ተሰናብተዋል።  

ከኢትዮጵያ አየር መንገድ ከለቀቁ በኋላ የሩዋንዳ 
አየር መንድ የቦርድ ሊቀመንበር፣ የሩዋንዳ የትራንስፖርት 
ሚኒስትር የአቪዬሽን ጉዳዮች አማካሪ በመሆን 
አገልግልዋል።  እኤአ በ2018 የቶጎ ፕሬዚዳንት ልዩ 
አማካሪ በመሆን አገልግለዋል። በሌሎች የአፍሪካ 
ሀገራትም ኦፊሳላዊ ባልሆነ መንገድ ምክር ይለግሱ 
ነበር። በትልልቅ የአቪዬሽን ጉባኤዎች ላይ እየተጋበዙ 
የአፍሪካ አየር መንገዶች እርስ በእርስ ተጋግዘው መሥራት 
እንዳለባቸው ይመክሩ ነበር።

የኢትዮጵያ አየር መንገድን የተቀላቀሉት በአጋጣሚ  
እንደሆነ ከተለያዩ የሀገር  ውስጥ ሚዲያዎች ጋር 
በነበራቸው ቆይታ የተናገሩት አቶ ግርማ፤ አዲስ አበባ 
ዩኒቨርሲቲ የሁለተኛ ዓመት ተማሪ ሆነው የኢትዮጵያ 
አየር መንገድ ፓይለቶች ለማሠልጠን ማስታወቂያ 
ያወጣል።  እሳቸው ማስታወቂያውን አላዩም ነበር፤ ኳስ 
ሜዳ እየተጫወቱ ጓደኞቻቸው ‹‹ቦሌ እንሂድ አሏቸው›› 
ለምን ?ብለው ሲጠይቁም አየር መንገድ ለሥልጠና 
ስለሚቀበል ቃለ መጠይቅ እናድርግ የሚል ምላሽ 
እንዳገኙ ያስታውሳሉ። 

በወቅቱ  አየር መንገድ የመግባት ዓላማው 
ያልነበራቸው አቶ ግርማ ለጓደኞቻቸው ጥያቄ የእሽታ 
መልስ በመስጠት ወደ አየር መንገድ አመሩ።  አየር መንገድ 
ሲደርሱም የተጠየቁትን በመመለስ፣ ፎርም በመሙላት 
ፈተና በመፈተን፤ ፈተናውን በጥሩ ውጤት በማለፍ 
የፓይለትነት ሥልጠና ለመውሰድ ወደ ማሠልጠኛ ገቡ።  
አቶ ግርማ በወቅቱ «ትምህርቴን አቋርጬ ለምን እዚህ 
እገባለሁ» የሚል ሃሳብ ሲያነሱ፤ ከዩኒቨርሲቲ ተመርቀህ 
የምታገኘው ደመወዝ በፓይለትነት ከምታገኘው ያነሰ 
ነው።  ደመወዙ ብዙ ነው፣ ሀገርም ታያለህ የሚል ምክር 
ከቤተሰብ ከጓደኛ በመስማት አየር መንገዱን ተቀላቀሉ።

ይሁንና በፓይለትነት መቀጠል ያልፈለጉት አቶ 
ግርማ፤ ከዚያ በመውጣት ወደ ሽያጭ  ክፍል በመግባት 
ለብዙ ዓመታት አገልግለዋል። አየር መንገድ እንደገቡ 
በአጭር ጊዜ ውስጥ የሽያጭ ክፍል ትምህርት ውስጥ 
በመምህርነት እንዲያገለግሉ የተመረጡት አቶ ግርማ፣ 
የመምህርነት ቆይታቸው በጣም ብዙ ልምዶች በመስኩ 
እንዲያገኙ እንዳስቻላቸው ይናገራሉ። 

ከአውሮፓውያኑ 1965 ጀምሮ የኢትዮጵያ አየር 
መንገድን ወደ 27 ዓመታት ገደማ ያገለገሉት እኚህ 
ጉምቱ ኢትዮጵያዊ በእነዚህ ዓመታት አየር መንገዱ 
ውስጥ ብዙ ቦታ በመቀያየር ሰርተው የትምህርት ዕድል 
አግኝተው በአሜሪካ ፣ ጀርመን፣ አየርላንድ፣ እስራኤልና 
ቤልጂየም የተለያዩ ኮርሶችን ወስደዋል። ከዚህ ውጭ 
የአውሮፓ ኅብረት በሚሰጠው የትምህርት ዕድል ለሰባት 
ወር ሠልጥነው ኢትዮጵያ አየር  መንገድ ውስጥ አዳዲስ 
ክፍሎች ሲከፈቱ በመሪነት ተሳትፈዋል።

በሥራቸው ታታሪና ለመማርም ፈጣን አእምሮ 

በላይ ሠራተኞች እና ከ100 በላይ አውሮፕላኖችን ይዞ 127 
ዓለም አቀፍ መዳረሻዎች ባሉት የኢትዮጵያ  አየር መንገድ 
ውስጥ ተጽዕኗቸው ከፍተኛ የሆነው የቀድሞ ዋና ሥራ 
አስፈጻሚ አቶ ግርማ ዋቄ፤ በጡረታ ከተገለሉ በኋላም 
የአየር መንገዱ የቦርድ ኃላፊ ሆነው በማገልገል ለረጅም 
ጊዜ ያካበቱትን ልምድ አካፍለዋል።

አቶ ግርማ ዋቄ በአቪዬሽን ኢንዱስትሪው ዘርፍ 
ላበረከቱት አስተዋጽኦ የተለያዩ እውቅናዎችንም 
አግኝተዋል፤ ከእነዚህ መካከልም፦ የ2015ዓ.ም 10ኛው 
የበጎ ሰው ሽልማት የመንግሥታዊ የሥራ ኃላፊነት 
ዘርፍ አሸንፈዋል፤ ለአፍሪካ አቪዬሽን ዘርፍ ላበረከቱት 
አስተዋጽኦ የሕይወት ዘመን የእውቅና ሽልማት አሸናፊም 
ናቸው። በእርሳቸው አመራርነት የኢትዮጵያ አየር 
መንገድ አህጉራዊ እና ዓለም አቀፋዊ ድርጅቶች የተለያዩ 
ሽልማቶችን አግኝቷል። በአፍሪካ የአቪዬሽን መድረኮች 
እና በባለሙያዎቹ የአፍሪካ አቪዬሽን አባት በመባል 
የሚጠሩት አቶ ግርማ፤ በስማቸውም የሽልማት ድርጅት 
ተቋቁሟል። 

አየር መንገዱ ፈተና ውስጥ ገብቶ በነበረበት ዘመን 

የወቅቱ ቦርድ አመራሩን ሰብስቦ የመፍትሔ ሃሳብ 
ለማሰባሰብ ሲሞክር አቶ ግርማ ዋቄን ነበር በቀደምትነት 
ለዚህ አንጋፋ ተቋም አመራርነት ያጨው «እባክህ 
ያሳደገህን አየር መንገድ ታደገው» ተብለው በዚያን 
ወቅት (በፈረንጆች 2003/04) የአቶ ግርማ ደመወዝ 
ጥቅማ ጥቅም ሳይጨምር 5ሺህ ዶላር ሆኖ ሳለ በንፅፅር 
እጅግ አነስተኛ በሆነ ክፍያ አየር መንገዱን ለመምራት 
እንደተቀላቀሉ ይነገራል።

የመንግሥት ጣልቃ ገብነት ላይ የማያወላዳ 
አቋም ያላቸው አቶ ግርማ ዋቄ ቀደም ባለ ጊዜ ቃለ 
ምልልሶቻቸው ደጋግመው ከሚያነሷቸው ጠንካራ ሃሳቦች 
መካከል «ጣልቃ ገብነትን አለመውደዳቸው» ነው። ከዚህ 
ቀደም በተደጋጋሚ «እከሌን ቅጥር፤ ወደዚህ ብረር፤ ያን 
አውሮፕላን ግዛ የሚለኝን አልወድም» ብለው ያውቃሉ።

ግርማ ዋቄ ድሮም ቢሆን ሥራ ለቀው አየር 
መንገዱን እርግፍ አድርገው መተው እንዳልቻሉ 
በቅርብ የሚያውቋቸው ይመሰክራሉ። ለምሳሌ ከአየር 
መንገዱ ለ11 ዓመታት ተለይተው በገልፍ አየር መንገድ 
በሚሰሩበት ጊዜም ቢሆን የኢትዮጵያ አየር መንገድ 
ነገር ያስጨንቃቸው ነበር። በአንድ ወቅት የቀድሞው 
ሥራ አስፈጻሚ አቶ ተወልደ በሰጡት ቃለ ምልልስ 
«ጋሽ ግርማ ጡረታ ወጥቶ ሳለ እንኳ አንድ ነገር ኮሽ ባለ 
ቁጥር ይደውልልኝ ነበር» ሲሉ ለዚህ ምስክርነታቸውን 
ሰጥተዋል።

ከሁለት ዓመት በፊት ለረዥም ጊዜ በተለያዩ 
የኃላፊነት ደረጃዎች የመሩትን የኢትዮጵያ አየር መንገድ 
በቦርድ ሊቀመንበርነት ለሁለት ዓመት አገልግለው ከሰኔ 
1 ቀን 2015 ዓ.ም ጀምሮ የኢትዮጵያ አየር ኃይል አዛዥ 
በሆኑት ሌተናንት ጄኔራል ይልማ መርዳሳ መተካታቸው 
ይታወሳል።

የቀድሞ የአየር  መንገዱ ዋና ሥራ አስፈፃሚ አቶ 
ተወልደ ገብረማርያም ከኃላፊነታቸው በገዛ ፍቃዳቸው 
በለቀቁ ማግሥት አቶ ግርማ የኢትዮጵያ አየር መንገድ 
ግሩፕ ፕሬዚዳንት ሆነው የተረጋጋ የማኔጅመንት ቡድን 
የመፍጠር ተልዕኳቸውን ፈጽመዋል። 

የሰንደቅ ዓላማችን ተሸካሚ የኢትዮጵያ አየር መንገድ 
ባለውለታ በአቪዬሽን ኢንዱስትሪው የ50 ዓመት ልምድ 
ያላቸው የ80 ዓመት ዕድሜ ባለፀጋ የኢትዮጵያ እንቁ ልጅ 
አቶ ግርማ ዋቄ በቤተሰባዊ ሕይወታቸው የአምስት ልጆች 
አባትና የስምንት ልጆች አያት ናቸው። እኛም ለእኚህ 
ጉምቱ የሀገር ባለውለታ ፈጣሪ ረዥም ዕድሜ ከጤና ጋር 
እንዲሰጣቸው እንመኛለን። 

እንዳላቸው የሚነገርላቸው አቶ ግርማ፣ የትምህርት 
እድል አግኝተው በውጭ ሀገራት የተለያዩ  ሥልጠናዎችን  
ተካፍለው በጥሩ ውጤት አጠናቀው ተመልሰዋል። 
የኢትዮጵያ አየር መንገድን በመወከል በጋና የኢትዮጵያ 
አየር መንገድ ኃላፊ፤ በታንዛኒያ የአየር መንገዱ የሀገሩ 
ወኪልና ኃላፊ ከዚያም በምዕራብ አውሮፓ የጀርመን፣ 
የፈረንሳይ፣ የኔዘርላንድስ፣ የሉክዘምበርግ፣ የቤልጂየም 
እንዲሁም የሩሲያ ሀገራትን የሽያጭ ሥራ ክፍልን 
መርተዋል። በኢትዮጵያ የነበረውን ፖለቲካዊ ለውጥ 
ተከትሎ ለተወሰኑ ጊዚያት ከአየር  መንገዱ ርቀው  
በመካከለኛው ምሥራቅ የአቪዬሽን ዘርፍ ሲያገለግሉ  
የነበሩት አቶ ግርማ ዋቄ፣ በ1996 ዓ.ም የኢትዮጵያ 
መንግሥት ያቀረበላቸውን ጥሪ ተቀብለው የኢትዮጵያ 
አየር መንገድን ለሰባት ዓመታት በዋና ሥራ አስፈጻሚነት 
መርተዋል።

በወቅቱ በዋነኛነት የአቅም ግንባታ ላይ በመሥራት 
የትምህርት ክፍሉን ማጠናከር አግባብ ሆኖ ስለተገኘ 
የትምህርት ክፍሉን በማደራጀት፤ የሚጎሉ ተቋማትና 
ታቅደው የነበሩ ነገር ግን ተግባራዊ ሳይሆኑ የቆዩ ለአብነት 
የካርጎ ተርሚናል ዘርፍን በማስፋፋት መጀመሪያ ታቅዶ 
ከነበረው ከፍ አድርጎ መሥራት እንደተቻለ የሚናገሩት አቶ 
ግርማ፤ ዱባይና ኢንቴቤ ሄደው የሚያድሩ አውሮፕላኖች 
ቶሎ ቶሎ እንዲመላለሱ በማድረግ በሳምንት ሁለትና 
ሦስት ቀን የሚበሩበትን በየቀኑ በማድረግ የአየር መንገዱ 
ገቢ በከፍተኛ ደረጃ እንዲጨምር ከማድረጋቸው 
በተጨማሪ ለመንገደኛው ምርጫ በመስጠት በርካታ 
ደንበኛ ማግኘት እንደተቻለ ይናገራሉ።

አቶ ግርማ ወደ ሀገር ተመልሰው ሲገቡ ባዘጋጁት 
የአምስት ዓመት እቅድ  አየር መንገዱ፤ በዓመት ያስተናግድ 
የነበረውን የመንገደኞች ቁጥር ከ1 ነጥብ 2 ሚሊዮን ወደ 
3.2 ሚሊዮን፣ ዓመታዊ ገቢውን ከ390 ሚሊዮን ዶላር 
ወደ 1 ነጥብ 2 ቢሊዮን ዶላር፣ ትርፉን ከ31 ሚሊዮን 
ዶላር ወደ 101 ሚሊዮን ዶላር፣ መዳረሻዎቹን ከ47  ወደ 
55፣ የአውሮፕላኖቹን ቁጥር ከ28 ወደ 33፣ የሠራተኞቹን 
ብዛት ከ4 ሺህ 600 ወደ 6ሺህ 200  በማሳደግ 
የኢትዮጵያ  አየር  መንገድ እጅግ ከፍተኛ ለውጥ እና 
እድገት እንዲያመጣ ያስቻሉ የዘርፉ ልሂቅ ናቸው።

ከዚህ በተጨማሪ የሠራተኛው ምርታማነት በከፍተኛ 
መጠን እንዲጨምር ሠራተኛው አየር መንገዱ ድርጅቴ 
ነው የሚለውን እምነቱን ለማጠናከር በሥልጠና፣ 
ችግሮች ሲኖሩም በዓመት ሁለት ጊዜ ከሠራተኛው ጋር 
በመነጋገር በሠራተኛው የፈለገውን ጥያቄ እንዲያቀርብ 
ዕድል በመፍጠር በማኔጅመንትና በሠራተኛው መካከል 
የነበረውን ግንኙነት ማሻሻል ችለዋል።

ከዚህ በኋላ በጡረታ ለመገለል እንዲወሰኑ 
ያደረጋቸውን ምክንያት አቶ ግርማ በአንድ ወቅት ሲናገሩ፤ 
አየር መንገዱን አምስት ዓመት ለማገልገል ተስማምተው 
እንደመጡ፣ አምስት ዓመት እስከ ኤ.አ.አ 2009 ከሠሩ 
በኋላ «ሌላ ሰው ይተካና እኔ ልልቀቅ» ብለው ለአየር 
መንገዱ ቦርድ ቢያመለክቱም ራዕይ 2010 ይለቅ፣ 
ጥሩ እየሄደ ስለሆነ በዚህ ወቅት ባትሄድ መልካም ነው 
የሚል ሃሳብ ከቦርዱ ስለመጣ ሁለት ዓመት ጨምረው 
በማገልገልና በዚህ ጊዜ ውስጥ እሳቸውን ሊተኩ የሚችሉ 
ሰዎች በማዘጋጀት፤ ዕድሜያቸው 67 ዓመት ሲሆን ከዛ 
በኋላ መቆየታቸው ትክክል ሆኖ ስላልታያቸው በእሳቸው 
መቆየት ወጣቶቹ ሳያድጉ ከቀሩና ከለቀቁ አየር መንገዱ 
ስለሚጎዳ «አሁን ብወጣ ግን አየር መንገዱ የሚጎዳው 
ነገር የለምና ልቀቁኝ» ብለው በራሳቸው ጠያቂነት ከአየር 
መንገዱ እንደወጡ ይናገራሉ።

የኢትዮጵያ አየር መንገድ የቀድሞ ሥራ አስፈጻሚ 
አቶ ግርማ ዋቄ በአቪዬሽን ኢንዱስትሪው ውስጥ የካበተ 
ልምድ ባለቤት የሆኑ፣ ስኬታማ እና መልካም ዝና ያተረፉ 
አንጋፋ ግለሰብ ሲሆኑ የሥራ ልምድ፣ ትጋት እና በተግባር 
የተፈተነ የውሳኔ አሰጣጥ ክህሎት አየር መንገዱን ወደ ላቀ 
ደረጃ ማድረስ አስችሏቸዋል።

በሕይወታቸው አጥብቀው የሚከተሉት መመሪያ 
«በራስህ እንዲደረግብህ የማትፈልገውን በሌሎች ላይ 
አታድርግ» የሚል እንደሆነ በተገኙበት መድረክ ሁሉ 
የሚናገሩት  አቶ ግርማ «ሁሉም ሀገራት ሄጄ ለመሥራት 
እውቀቱን፣ ክህሎቱን እንዲሁም መሪነቱን ያገኘሁት 
ከራሳችን አየር መንገድ ነው» ሲሉ ይደመጣሉ። ከ15ሺህ 

የኢትዮጵያ አቪዬሽን ባለውለታ 

የመንግሥት ጣልቃ 

ገብነት ላይ የማያወላዳ 

አቋም ያላቸው አቶ 

ግርማ ዋቄ ቀደም ባለ ጊዜ 

ቃለ ምልልሶቻቸው ደጋግመው 

ከሚያነሷቸው ጠንካራ ሃሳቦች 

መካከል «ጣልቃ ገብነትን 

አለመውደዳቸው» ነው 

ስፖርት
       አዲስ ዘመን   ረቡዕ ኅዳር 12 ቀን 2016 ዓ.ም

ቦጋለ አበበ

የኢትዮጵያ ብሔራዊ ቡድን ለ2026ቱ 
የዓለም ዋንጫ ለማለፍ የሚያደርገውን ጉዞ 
ከሳምንት በፊት ከሴራሊዮን ጋር በሞሮኮዋ 
ኤል-ጀዲዳ ከተማ በሚገኘው ኤል-አብዲ 

ስታዲየም ባደረገው ጨዋታ ጀምሯል። በመጀመሪያው 
ጨዋታ ካለምንም ግብ አንድ ነጥብ ተጋርተው ያጠናቀቁት 
ዋልያዎቹ ትናንትም ሁለተኛውን የማጣሪያ ጨዋታ 
ከቡርኪናፋሶ ጋር በተመሳሳይ ስቴድየም አድርገው የ3ለ0 
ሽንፈት ደርሶባቸዋል::  

ተመጣጣኝ ፉክክር በታየበት የመጀመሪያው አጋማሽ 
ዋልያዎቹ በኳስ ቁጥጥር ተበልጠው አንድም ለግብ 
የቀረበ ሙከራ ማድረግ ባይችሉም ግብ አላስተናገዱም:: 
በሁለተኛው አጋማሽ በተለይም ከ69ኛው ደቂቃ ላይ 
ብላቲ ቱሬ ለቡርኪናፋሶ የመጀመሪያውን ግብ ከመረብ 
ካሳረፈ በኋላ ግን ዋልያዎቹ መፍረክረክ ጀምረዋል:: 
የመጀመሪያውን ግብ ያስተናገዱትም ከዚህ ቀደም 
ተደጋግሞ ሲነገር እንደነበረው የቆመ ኳስ በመከላከል 
ረገድ ሊቀርፉት ባልቻሉት ችግር ነበር:: ያምሆኖ 
ዋልያዎቹ አቻ የሚያደርጋቸውን ግብ ፍለጋ ተጭነው 
ለመጫወት ጥረት ማድረግ በጀመሩበት ወቅት ዳግም 
ሌላ ስህተት ሰርተው 78ኛው ደቂቃ ላይ በርትራንድ 
ትራኦሬ ባስቆጠራት ፍፁም ቅጣት ምት 2ለ0 መመራት 
ችለዋል:: ይህም የቡድኑን በራስ መተማመን እያወረደው 
ሄዶ ዳግም በሌላ ስህተት ዳንጎ ኦታትራ 90ኛው ደቂቃ 
ለቡርኪናፋሶ 3ኛ ግብ ሊያስቆጥር ችሏል:: 

ቡርኪናፋሶ ማሸነፏን ተከትሎ ነጥቧን አራት 
በማድረስ የምድቡ ሁለተኛ ደረጃ ላይ መቀመጥ ችላለች። 
ዋልያዎቹ በበኩላቸው በአንድ ነጥብ አምስተኛ ደረጃ ላይ 
ተቀምጠዋል። በቀጣይ የምድቡን ሶስተኛ እና አራተኛ 

ተስፋ ያልታየበት የዋልያዎቹ የዓለም ዋንጫ ማጣሪያ ጅማሬ

የማጣሪያ ጨዋታዎች ከጊኒ ቢሳኦ እና ጅቡቲ ጋር 
በመጪው ሰኔ የሚያደርጉም ይሆናል::

አዲሱ የዋልያዎቹ አሰልጣኝ ገብረመድህን ኃይሌ 
ልምድ ያላቸውና ወጣት ተጫዋቾችን ያሰባጠረ ቡድን 
በአጭር ጊዜ ዝግጅት ለመስራት ጥረት ቢያደርጉም 
በሁለቱ ጨዋታዎች ስብስባቸው ይህ ነው የሚባል 
ቅርፅ ማሳየት አልቻለም:: ይህም በሁለቱ ጨዋታዎች 
ካስመዘገቡት ውጤት ጋር ተዳምሮ የዋልያዎቹን የዓለም 
ዋንጫ ጅማሬ ተስፋ ያልታየበት አድርጎታል:: 

ዋልያዎቹ አጥቂው አቡበከር ናስርና አማካኙ ሽመልስ 
በቀለን የመሳሰሉ ወሳኝ ተጫዋቾች በጉዳት ማጣታቸው 
እንዳለ ሆኖ በኢትዮጵያ ያሉ ስታዲየሞች በቂ መሠረተ 
ልማቶችን አላሟሉም በሚል በመታገዳቸው ከሁለት 

ዓመታት በላይ በሜዳቸው መጫወት አለመቻላቸው 
በሚያስመዘግቡት ውጤት ላይ የራሱን ተፅዕኖ ማሳደሩ 
አይካድም:: ብሔራዊ ቡድኑ በሜዳው ማድረግ 
የነበረበትን ሁለቱን የዓለም ዋንጫ ማጣሪያ ጨዋታዎች 
በአንፃራዊነት ቀላል ከሆኑ ቡድኖች ጋር እንደማከናወኑ 
በሜዳው ተጫውቶ ቢሆን ምናልባትም የተሻለ ነጥብ 
የመሰብሰብ እድል ይኖረው እንደነበረም ብዙዎች 
ተቆጭተዋል። ያምሆኖ በሁለቱ ማጣሪያዎች ዋልያዎቹ 
እንደ ቡድን ከተከላካይ እስከ አማካኝ፣ ከአማካኝ እስከ 
አጥቂ የነበሩባቸው ክፍተቶች በዓለም ዋንጫው የማጣሪያ 
ጉዞ ተስፋ የሚፈነጥቁ አይደሉም::

የኢትዮጵያ ብሔራዊ ቡድን በዚህ የዓለም ዋንጫ 
ማጣሪያ በምድብ አንድ ተደልድሏል። በዚሁ ምድብ 

ከኢትዮጵያ በተጨማሪ ቡርኪናፋሶ፣ ጅቡቲ፣ ግብጽ፣ 
ጊኒ-ቢሳው እና ሴራሊዮን ተደልድለዋል። ኢትዮጵያ 
በምትገኝበት ምድብ ያለችው ግብጽ በአንድ መቶ ፐርሰን 
የማሸነፍ ጉዞ ላይ ትገኛለች:: ፈርኦኖቹ ከቀናት በፊት 
በምድብ አንድ ሁለተኛ ጨዋታቸውን  ከሴራሊዮን ጋር 
በማድረግ ሁለት ለዜሮ በሆነ ውጤት ማሸነፍ ችለዋል። 
በመጀመሪያው ማጣሪያም ጅቡቲን 6ለ0 ያሸነፉ ሲሆን 
ይህም በስድስት ነጥብ ምድቡን እንዲመሩ አስችሏቸዋል።

ፊፋ በ2026ቱ የዓለም ዋንጫ በታሪክ ለመጀመሪያ ጊዜ 
48 ሀገራትን ያወዳድራል። የተሳታፊዎች ኮታ መጨመሩን 
ተከትሎም የአፍሪካም የዓለም ዋንጫ ተሳታፊዎች ኮታ 
ከአምስት ወደ ዘጠኝ ማሳደጉ ይታወቃል። ይህንን 
ተከትሎም የአፍሪካ ሀገራት በአዲስ አይነት የማጣሪያ 
ጨዋታዎች እየተሳተፉ ይገኛሉ። የአፍሪካ ሀገራት 
በዘጠኝ ምድቦች ተደልድለው የማጣሪያ ጉዞውን የጀመሩ 
ሲሆን እያንዳንዱ ምድብ ላይ ስድስት ሀገራት ይገኛሉ። 
እያንዳንዱ ሀገር በምድቡ በአጠቃላይ አስራ ሁለት የደርሶ 
መልስ ጨዋታዎችን አከናውኖ በሚሰበስበው ነጥብ 
መሰረት ከዘጠኙ ምድብ ቀዳሚ ሆኖ ያጠናቀቀ ዘጠኝ ሀገር 
በቀጥታ የዓለም ዋንጫ ተሳታፊ መሆኑን ያረጋግጣል። 

ከዘጠኙ ምድብ ምርጥ ሁለተኛ ሆነው ያጠናቀቁ 
አራት ሀገራት ደግሞ እርስበርስ በጥሎ ማለፍ ጨዋታ 
ከተለዩ በኋላ አሸናፊ የሆነው አንድ ሀገር ፊፋ እንደ አዲስ 
በዘረጋው ኢንተር ኮንፌዴሬሽን ጨዋታ ተሳታፊ ይሆናል። 
በዚህም በተመሳሳይ መንገድ ከሌሎች አህጉራት ማጣሪያ 
ከተለዩ ሀገራት ጋር ተጫውቶ ማለፍ ከቻለ አፍሪካ 
በዓለም ዋንጫው አስረኛ ተሳታፊ ሀገር የማግኘት እድል 
ይኖራታል።

የ2026ቱን የዓለም ዋንጫ አሜሪካ፣ ካናዳ እና 
ሜክሲኮ በጋራ እንዲያስተናግዱ ተመርጠዋል። ሶስቱ 
ሀገራት በ16 ከተሞች ትልቁን ውድድር እንደሚያካሂዱ 
ይታወቃል።

ዋልያዎቹ ትናንት በዓለም ዋንጫ ማጣሪያ በቡርኪናፋሶ 3ለ0 ተሸንፈዋል፣

የሐራጅ ሽያጭ ማስታወቂያ
የፍ/ባለመብት እነ አቶ ቦጋለ አበበ እና በፍ/ባለዕዳ ወ/ሮ ቀለሟ ይቁጠረው መካከል ስላለው 
የፍርድ አፈጻጸም ጉዳይ የፌዴራል የመጀመሪያ ደረጃ ፍ/ቤት በመ/ቁጥር 183169፤ 55335
በ13/2/2011 እና በ01/03/2009፤  በ27/11/2010 ዓ.ም ፤በ17/4/2010 ዓ.ም ፤ በ20/3/2010 
ዓ.ም በዋለው ችሎት በሰጠው ትዕዛዝ መሠረት በጉለሌ ክ/ከተማ ወ/05 በአዲሱ ወረዳ 
04 የቤ/ቁ 351 የሚገኝ ቤት የሆነው በቤት ቁጥር 351 በ1988 አየር ካርታ መሠረት ካርታ 
መሰረት የሚቻል የቤ/ቁ 351 እና በግቢው ውስጥ የሚገኝ ቤቶች ሰነድ አልባ የሆኑ ጠቅላላ 
ይዞታው ስፋት 253 ካ.ሜ በሐራጅ የሚሸጠው የቤ/ቁ 351 እና በዚሁ ግቢ ውስጥ የሚገኝ 
የከሳሾች የግል ቤቶችንም ጭምር ነው የሐራጅ ሽያጭ መነሻ ዋጋ ብር11,533,422 /አስራ አንድ 
ሚሊዮን አምስት መቶ ሰላሳ ሶስት ሺህ አራት መቶ ሀያ ሁለት ብር ) ሆኖ የትራንዛክሽን ታክስ 
ገዥ የሚከፍል መሆኑ ታውቆ ታህሳስ 18 ቀን 2016 ዓ/ም በሐራጅ ይሸጣል፡፡ የተጫራቾች 
ምዝገባ በ5፡00 ሰዓት ተጀምሮ የቀረቡ ተጫራቾች ተመዝግበው እንደተጠናቀቀ ወዲያዉኑ 
ጨረታው የሚካሄድ ይሆናል፡፡
የሐራጁ ሽያጭ የሚካሄደው በፌዴራል ፍርድ ቤቶች የፍርድ አፈጻጸም ዳይሬክቶሬት የጨረታ 
አዳራሽ ውስጥ ሲሆን፣ ንብረቱን ተጫርተው ለመግዛት የሚፈልጉ ተጫራቾች ከጨረታው 
ቀደም ብሎ ባሉት አራት የሥራ ቀናቶች ውስጥ ባለመብቱ ለማስጎብኘት በሚመርጧቸው 
ሶስት የስራ ቀናት በፌ/ፍ/ቤቶች ፍርድ አፈፃፀም ዳይሬክቶሬት ሐራጅ ክፍል ድረስ ከጠዋቱ 
በ3፡30 ጀምሮ በመገኘትና ባለመብቱ በሚያቀርበው ትራንስፓርት ንብረቱን ባለበት ቦታ 
ድረስ በመውሰድ መጎብኘት የሚችሉ ሲሆን፤እያንዳንዱ ተጫራች በሚጫረትበት ወቅት 
የንብረቱን ግምት 1/4ኛውን በንግድ ባንክ በተረጋገጠ CPO ማስያዝ ይኖርበታል፡፡ ከ1/4ኛ 
አስበልጦም ሆነ አሳንሶ CPO የሚመጣ ተጫራች በጨረታው አይካፈልም፡፡ በጨረታው 
አሸናፊ የሆነው ግለሰብ አሸናፊ የሆነበትን ገንዘብ በአጠቃላይ ጨረታውን ከአሸነፈበት ቀን 
ጀምሮ በፍ/አ/ዳ/ስም C.P.O አሰርተው በኢትዮጵያ ንግድ ባንክ በተከፈተ አሰርቶ ሙሉ 
ገንዘቡን በ15 ቀናት ውስጥ ገቢ ማድረግ አለበት፤ የፍ/አ/ዳይሬክቶሬት ንብረቱን በህጋዊ 
መንገድ በሀራጅ ስለመሸጡ ለሚመለከተው አካል ማስረጃ ከመፃፍ ባለፈ ስም የማዞወር 
ግዴታ የሌለበት መሆኑን እንገልፃለን፡፡

በኢ.ፌ.ዲ.ሪ ጠቅላይ ፍ/ቤት የፌዴራል ፍርድ ቤቶች 

የፍርድ አፈጻጸም ዳይሬክቶሬት

የኢትዮጵያ ኤሌክትሪክ አገልግሎት ሲዳማ ክልል ጽ/ቤት የሴፍቲ ማቴሪያል ግዥ ለመፈፀም 
በግልፅ ጨረታ አወዳድሮ ለመግዛት ይፈልጋል፡፡ ዝርዝሩም እንደሚከተለው ነው፡፡

1 ተጫራቾች የዘመኑን ግብር የከፈሉ መሆናቸውን የሚገልጽ ማስረጃ የሚያቀርቡና በመስኩ 
ህጋዊ ፍቃድ ያላቸው፣የተጨማሪ እሴት ታክስ ተመዝጋቢ የሆኑ ፣ እንዲሁም  በኤጀንሲው 
ድረ-ገፅ http://www.ppa.gov.et ውስጥ የተመዘገቡ መሆን አለባቸው፡፡

2. ተጫራቾች ዝርዝር መግለጫ የያዘውን የጨረታ ሠነድ ለመግዛት ይህ ማስታወቂያ 
በጋዜጣ ታትሞ ከወጣበት ቀን ጀምሮ የማይመለስ ገንዘብ ብር 300.00 (ሶስት መቶ ብር) 
በኢ/ኤ/አገ/ሲዳማ ክልል ጽ/ቤት የኢትዮጵያ ንግድ ባንክ ሂሳብ ቁጥር 1000182117742 
በማስገባትና  የባንክ ደረሰኙን ከታች በሚገኘው አድራሻ በማቅረብ መግዛት ይችላሉ፡
፡ ሐዋሳ ከተማ መነሃሪያ ክፍለ ከተማ በአሮጌው መነሃሪያ ጎን በሚገኘው የድርጅቱ ሕንጻ 
የኢ/ኤ/አገ/ሲዳማ ክልል ግዥ፣ ሎጀስቲክስ፣ ንብረት እና ፋሲሊቲ ቢሮ ቁጥር 001

3. ተጫራቾች ብር 29,520(ሃያ ዘጠኝ ሺህ አምስት መቶ ሃያ ብር) የጨረታ ማስከበሪያ በባንክ 
በተረጋገጠ ሲፒኦ (CPO) ወይም በሁኔታዎች ላይ ያልተመረኮዘ የባንክ ጋራንቲ (Bid 
Bond) ማስያዝ አለባቸው፡፡

4.ተጫራቾች የመጫረቻ ሰነዳቸውን እና በተ/ቁ 1 የተጠቀሱ ማስረጃዎችን በታሸገ ኢንቨሎፕ 
ኮፒና ኦርጅናል በማለት እስከ ተጠቀሰው የጨረታው መዝጊያ ቀን ታህሳስ 02/2016 ዓ.ም 
8፡30 ሰዓት ድረስ ከላይ በተ/ቁ 2 ላይ በተገለጸው አድራሻ በመቅረብ ለዚሁ በተዘጋጀው 
ሳጥን ውስጥ ማስገባት አለባቸው፡፡ ጨረታው የሚከፈትበት በዚሁ ቀን ታህሳስ 02/2016 
ዓ.ም በ9፡00 ሰዓት ይሆናል፡፡

5. ጽ/ቤቱ የተሻለ መንገድ ካገኘ ጨረታውን በሙሉ ወይም በከፊል የመሠረዝ መብቱ የተጠበቀ 
ነው፡፡

6. ተጫራቾች መረጃ ከፈለጉ በስልክ ቁጥር 046 212 1972/0462201970 መጠየቅ ይችላሉ፡፡

የኢትዮጵያ ኤሌክትሪክ አገልግሎት ሲዳማ ክልል ጽ/ቤት

ተ.ቁ የዕቃው አይነት
ብዛት

